
САВНИ
САЛАМӖУЙАп мишши

Ирсерен пӗрле ӗҫе тухатчӗ,
Каҫ вӑл ӑсататчӗ вӑйӑран.
Инҫетрен ҫырать халь савнӑ каччӑ, 
Саламне ярать ав Алтайран.

Ун чухне сӑмах татма пулмарӗ, 
Калаҫса та каҫсерен ирччен. 
Хӗршӗн халь савнин кашни хыпарӗ 
Хаклӑ-ҫке мӗнпур хыпарсенчен.

Хыпарлать савни: чиперӗм, чунӑм 
Эс килсе курасчӗ ку ҫӗре!
Еҫ ҫинче иртет кун хыҫҫӑн кунӑм, 
Саншӑн ҫеҫ ман тунсӑхлать чӗре.

Аслӑ-ҫке Алтайӑн ҫеҫенхирӗ! 
Ҫут инҫечӗ илӗртет куҫа. 
Янӑрать тӑри юрриллӗ ирӗ, 
Ҫамрӑк йыш хӗрсе ҫерем уҫать.

Тракторсем ҫӗре илеҫҫӗ тарӑн, 
Кӗр-кӗрлеҫҫӗ хир талккишӗпе. 
Темӗнле ӗҫе тума пултарӑн 
Ҫак хастарлӑ халӑх йышӗпе!

Комсомол пире путевка панӑ, 
Парти чӗннӗ, килтӗмӗр инҫе. 
Ылттӑн тулӑ тинӗсӗ хумханӗ 
Куҫ ҫитми ҫак ирӗк хирсенче.

Аякра пнртен Чӑваш ҫӗршыв-ӗ, 
Аякра эс, чунӑмҫӑм, манран. 
Чӗресем ҫапах та пирӗн ҫывӑх, 
Эс каймастӑн манӑн асӑмран.

Ырӑ мар сӑмахпала ан ^сӑн, 
Ҫьгнсеичеи юлман-ха эп кая. 
Чӑн-чӑнах саватӑнах пулсассӑн, 
Кнлмӗн-шн, савниҫӗм, Алтая?

«АЛТАИРАН ҪЫРУ КИЛЧЕ»

В. Исаев фотоэтючӗ.

ЖУРНАЛ ХУПЛАШКИН ПЕРРЕМӖШ СТРАНИЦИНЧЕ:
Ишлей МТС-ӗнчи комсомодец-трактористсем, Геннадипе Леонид Смирновсем 

«Знамя коммунизма» колхоз хирӗнче.
П. Ефремов фотоӳкерчӗкӗ.

ХУПЛАШКАН 4-МӖШ СТРАНИЦИНЧЕ: ШУПАШКАРТИ ПИР-АВАР 
КОМБИНАЧӖ.

Пир тӗртекен фабрикӑри ткачиха Вера Ивановна Журкова. Вӑл май уявӗ умӗн- 
хи ӑмӑртура мала тухрӗ.

И. Голубевпа Б. Тимкин фотоӳкерчӗкӗсем

Вӗҫӗ-хӗррисӗр сарӑлса выртать пирӗн аслӑ Тӑван ҫӗршыв.
Унӑн ешӗл талккишӗ тӑрӑх ҫурхи хӗвел хӑйӗн ӑшшипе 

ҫутине ыррӑн та вашаватлӑн сапалать: лайӑхрах чечеклен- 
тӗр ҫӗршыв, хастаррӑнрах ӗҫлетӗр совет ҫынни!

Инҫетрен-инҫетрен юрӑ илтӗнет. Тен, Алтайран е Казах- 
стан ҫеҫенхирӗнчен, тен, Ҫурҫӗр Кавказран е Урал тӑвӗсем 
хыҫӗнчен килет пуль ку сасӑ,—-акӑ вӑл вӑйлӑланнӑҫемӗн вӑй- 
ланса пырать, пӗтӗм ҫӗршывӑн сассипе пӗрлешсе каять. 
Аслӑ ҫӗршыв, аслӑ совет халӑхӗ, пӗр аслӑ хор пулса, Май 
юрри юрлать. Хула урамӗсенче, ялти садсем ҫинче хӗрлӗ 
ялавсем вӗлкӗшеҫҫӗ. Ҫынсем кӑҫалхи уявра нихҫанхи пек 
мар капӑр тумланнӑ, сӑнӗсем те вӗсен халичченхинчен ҫутӑ- 
рах. Совет халӑхӗ юрлакан хаваслӑ юрӑсем, ҫӗршыв чикки- 
сем урлӑ каҫса, пӗтӗм тӗнчене сарӑлаҫҫӗ, ҫӗр чӑмӑрӗ ҫинчи 
миллионшар ӗҫҫыннисене мирпе демократишӗн, ирӗклӗхпе 
телейшӗн кӗрешме хавхалантараҫҫӗ. Пирӗнпе пӗрле аслӑ 
Китай халӑхӗ, паттӑр Корейӑпа Вьетнам халӑхӗсем, мӗнпур 
халих демократиллӗ ҫӗршывсенчи ӗҫҫыннисем, пирӗнпе пӗр- 
ле тӗнчери мӗнпур ырӑ кӑмӑллӑ ҫынсем юрлаҫҫӗ. Ирӗклӗхпе 
туслӑх юррисене нимӗнле чикӗ те тытса чарма пултарай- 
масть.

Совет ҫыннисем — тӗнчере чи телейлӗ ҫынсем. Вӗсен 
ырӑ пурнӑҫӗшӗн Коммунистсен партийӗпе Совет правитель- 
стви тӑван атте-аннемӗрсем пек тӑрӑшаҫҫӗ. Этеме мӗн кир- 
лине пурне те туса парасси — партипе правительствӑн тӗп 
законӗ. Ҫав закона пурнӑҫа кӗртсе пырса, партин Централь-

МУСКАВ. Май уявӗнчи ҫар парадӗнче.

П. Грановский фотоӳкерчӗкӗ (ТАСС).

нӑй Комитечӗн сентябрьти тата февральпе мартри Пленумӗ- 
сем хамӑрӑн социализмла ялхуҫалӑхне хӑватлӑн аталантар- 
малли историлле решенисем йышӑнчӗҫ, СССР Верховнӑй 
Совечӗн апрель уйӑхӗнче пулса иртнӗ пӗрремӗш сессийӗ 
пӗтӗм халӑх хуҫалӑхне татах та вӑйлӑнрах ӳстермелли Госу- 
дарство бюджетне ҫирӗплетрӗ. Партипе правительство кул- 
лен туса пыракан ытти нумай тӗрлӗ паха ӗҫсем Совет госу- 
дарствин вӑй-хӑватне татах та ытларах тӗреклетме, халӑх 
пурнӑҫне тӗпренех лайӑхлатма та пуянлатма май параҫҫӗ. 
Сӑмахран, Государствӑн кӑҫалхи бюджечӗ тӑрӑх халӑха 
ҫутта кӑларас, халӑх сывлӑхне сыхлас тата ытти культурӑл- 
ла ӗҫсем валли ҫӗр хӗрӗх миллиард тенкӗ ытла уйӑрса панӑ. 
Кун пеккине ӑна капитализм тӗнчинче пӗр ҫӗршывра та кур- 
ма ҫук. Этем юнне кӳпме хӑнӑхнӑ харампыр-капиталистсем 
ӗҫҫыннисемшӗн нихҫан та тӑрӑшман, тӑрӑшас та ҫук. Хӑйсен 
усламӗсене татах та ытларах ӳстерес тесе, вӗсем ҫӗнӗ вӑрҫӑ 
чӗртсе яма ҫеҫ ӗмӗтленеҫҫӗ. Выҫлӑх, чухӑнлӑх, ӗҫсӗрлӗх, 
чуралӑх,— акӑ мӗн парать капитализм ӗҫҫыннине.

Пирӗн бюджет — мир бюджечӗ. Социализмла ҫӗршыв 
бюджечӗн кашни цифринче эпир ҫӗнӗ заводсемпе фабрикӑ- 
сем, ҫӗнӗ МТС-семпе совхозсем, ҫӗнӗ тракторсемпе комбайн- 
сем, ҫӗнӗ шкулсемпе культура керменӗсем курса тӑратпӑр. 
Пӗтӗмпех халӑх валли!

Совет халӑхӗ коммунизмӑн хӗвеллӗ ҫуртне тӑвать. Пат- 
тӑррӑн та хастаррӑн ӗҫлет вӑл, хӑй мӗншӗн ӗҫленине лайӑх 
ӑнланни унӑн чӗрине татах та ытларах хавхалантарать. Унӑн 
телейӗ — ҫак аслӑ ӗҫре. Обществӑлла ҫӗнӗ строй ҫӗнтертӗр 
тесен, чи кирли, чи пахи — ӗҫ тухӑҫлӑхне ӳстерсе пырасси, 
тенӗ аслӑ Ленин. Эпир мӗн чухлӗ тухӑҫлӑрах ӗҫлетпӗр, пи- 
рӗн ҫавӑн чухлӗ нумайрах таварсем пулаҫҫӗ, хакӗ те вӗсен 
ытларах йӳнелет, пурнӑҫ та хӑвӑртрах пуянланать. Ҫакна 
чӗрепе туйса тӑрса, кашни совет ҫынни паян ӗнерхинчен 
лайӑхрах, ыран вара паянхинчен лайӑхрах та тухӑҫлӑрах 
ӗҫлеме тӑрӑшать. Колхоз уй-хирӗсенче те фермӑсенче, фаб- 
рикӑсенче те заводсенче, ҫӗнӗ стройкӑсенче — пур ҫӗрте те 
паян хӗрӳллӗ ӗҫ вӗресе тӑрать. Совет халӑхӗ пиллӗкмӗш 
пилӗкҫуллӑхӑн аслӑ задачисене, партипе правительство па- 
лӑртса хунӑ программӑсене вӑхӑтра пурнӑҫа кӗртессишӗн 
ывӑнма пӗлмесӗр кӗрешет.

Коммунизм ҫӗнтерӗвӗшӗн пыракан аслӑ кӗрешӳре рабо- 
чи класпа колхоз хресченӗсен туслӑхӗ, ҫӗршыври халӑхсен 
туслӑхӗ, совет обществин мораллӗ-политикӑллӑ пӗрлӗхӗ 
ӗмӗрне иксӗлми ӳссе ҫирӗпленчӗ. Украина ҫӗршывӗ Росси- 
йӑпа пӗр государствӑна пӗрлешнӗренпе виҫҫӗр ҫул тултарни- 
не Совет Союзӗнчи пур халӑхсем те чаплӑн палӑртса уяв- 
лани хӑех ӗнтӗ политикӑлла паха тӗслӗх пулчӗ, ҫакӑ вӑл 
ҫӗршыври халӑхсен тӑванлӑхӗ мӗн тери пысӑккине татах та 
тепӗр хут кӑтартса пачӗ. Ҫапла эпир пур ӗҫре те аслӑ совет 
халӑхӗн чӑн-чӑн ырӑ кӑмӑлне, чӑн-чӑн мирлӗ ӗмӗчӗсене 
туйса тӑратпӑр.

Пур ӗҫ те — этем ырлӑхӗшӗн! Пирӗн партипе правитель- 
ство чи малтан ҫавӑн ҫинчен шухӑшлаҫҫӗ пулсан, чӗрӗ

Пӗтӗм тӗнчери пролетарисем, пӗрлешӗр!
I

этем — совет ҫынни ниепле те литературӑпа искусство тула- 
шӗнче юлма пултараймасть. Искусствӑпа литературӑн пӗтӗм 
тӗллевӗ — чӗрӗ ҫыннӑн чунне, шухӑш-кӑмӑлне уҫса парас- 
си. Этемлӗх хӑйӗн ырлӑхӗшӗн аталантарать те ӗнтӗ литера- 
турӑпа искусствӑна. Ҫавӑнпа пирӗн парти писательсене, 
искусство ҫыннисене куллен-кун тимлӗн вӗрентет, ӑслӑ кӑ- 
тартусем парать, кирлӗ чухне чӑтӑмлӑн та тӳсӗмлӗн критик- 
лет, ӑсталӑха ӳстерме пулӑшать,

Коммунизм обществи пур тӗлӗшрен те чӑннипех пуян 
общество пулма тивӗҫ. Ҫӑкӑр-тӑвар, сӗт-ҫу, аш-какай, ҫипуҫ- 
тумтирсӗр пуҫне, ҫынна чун валли те паха ҫимӗҫ кирлӗ: 
лайӑх сӑвӑсемпе юрӑсем, лайӑх калавсемпе романсем, лайӑх 
пьесӑсемпе спектакльсем! Паттӑр совет ҫынни литературӑпа 
искусство произведенийӗсенче хӑйӗн чӑн-чӑн чӗрӗ сӑнне 
курма пултартӑр. Хамӑрӑн тӗлӗнмелле чаплӑ ҫынсем ҫинчен 
эпир япӑх ҫырма тивӗҫлӗ мар.

Чӗрӗ ӗҫе хут купи айне тума хӑтланакан бюрократсене 
пирӗн парти пӗр хӗрхенмесӗр питлет. Ҫавӑн пекех чӗрӗ ҫын- 
сен сӑн-сӑпатне пӑсакан хӑлтӑркка произведенисене те ха- 
лӑх йышӑнмасть, сирсе кӑна пӑрахать. Ҫовет халӑхӗн куль- 
турӑлла шайӗ палламалла мар ӳсрӗ, унӑн кӑмӑл-туйӑмӗсем 
пуянланчӗҫ. Ҫакна пирӗн пӗр самантлӑха та манмалла мар.

Халӗ, совет писателӗсен Пӗтӗм Союзри иккӗмӗш съезд- 
не, ҫавӑн пекех чӑваш писателӗсен тӑваттӑмӗш съездне ха- 
тӗрленнӗ май, пирӗн хамӑр ӗҫри ҫитӗнӳсемпе ҫитменлӗхсене 
тӗплӗн пӑхса тухмалла, пӗтӗм творчествӑлла ӗҫе хускатса

МАЙ УЯВӖ ШУПАШКАРТА. Шкул ачисем трибуна умӗнчен хавас. 
лӑн ташласа иртеҫҫӗ. (ҫӳлти.) Пир-авӑр фабрикинче ӗҫлекенсен ко- 
лонни. (аялти.)

МУСКАВ. Май уявӗнче ӗҫыннисен 
иртсе пыраҫҫӗ.

колоннисем Хӗрлӗ площадьпе 

(ТАСС фотохроники).

МАЙ УЯВӖ ШУПАШКАРТА. Спортсмен-мотоциклистсен колоннп.
П. Ефремов фотоӳкерчӗкӗсем.

ҫӗклемелле, ҫырма тытӑннӑ произведенисене ҫырса пӗтерме 
тӑрӑшмалла, ҫӗнӗ ӗмӗтсем тытса, малтан малалла каймалла.

Пирӗн умра коммунизм ирӗ ҫиҫсе тӑрать. Хаваслӑ ҫурхи 
ир. Кун пек чухне чӗрере пӗр кӑмӑл ҫеҫ — халӑх ырлӑхӗшӗн 
лайӑхрах ӗҫлесси. Ҫапла чӗнет пире Коммунистсен аслӑ 
партийӗ.

Чӑваш халӑх поэчӗ Се- 
мен Васильевич Эльгер 

утмӑл ҫул тултарчӗ.
Эльгер — халӑх юрӑҫи. 

Унӑн сӑввисемпе поэмисен- 
че, калавӗсемпе повеҫӗсен- 
че, романӗсемпе драмӑлла 
произведенийӗсенче чӑваш 
халӑхӗн тӗрлӗ саманари 
кун-ҫулне куратпӑр. Икӗ 
тӗнче — историлле икӗ 
тапхӑр: пӗри — харампыр- 
эксплуататорсен пусмӑрӗнче 
хӗн-хур чӑтса пурӑннӑ ӗҫ- 
халӑхӗн асаплӑ та паттӑр 
кӗрешӳре иртекен кун-ҫулӗ, 
тепри—хамӑр тӑван ҫӗр- 
шывра Коммунистсен пар- 
тийӗ ертсе пынипе тата 
аслӑ вырӑс халӑхӗ тӑванла 
пулӑшнипе, ҫав пусмӑр тӗн- 
чине тӗпрен аркатса, ком- 
мунизмла ҫӗнӗ пурнӑҫ ту- 
ма тытӑннӑ кун-ҫул,—-ҫак 
тапхӑрсемпе ҫыхӑннӑ та 
Эльгерӗн пӗтӗм творчестви.

Эльгер ячӗ — пирӗншӗн 
хаклӑ ят. Октябрь тивле- 
чӗпе ирӗке тухнӑ чӑваш 
халӑхӗн культурине ҫитӗн- 
терес ӗҫре Семен Василье- 
вич нумай вӑй хурса ӗҫле- 
нӗ. Кашни чӑваш совет пи- 
сателӗ: манӑн ҫывӑх вӗрен- 
текенӗм Семен Васильевич 
Эльгер, тесе, чӗререн ха- 
васланса калать. Вӑл питӗ 
тӗрӗс, мӗншӗн тесен Семен 
Васильевич писательсене 
ӑшӑ сӑмахпа та, ӗҫпе те 
пӗрмаях пулӑшса тӑрать, 
хаклӑ канашсем парать.

Эльгер пултаруллӑ та та- 
лантлӑ поэт. Ҫапла пулин те, 
вӑл хӑйне пысӑка хумасть, 
мӑнкӑмӑлланмасть, мухта- 
нас, вӗҫкӗнленес йӑли унӑн 
нихҫан та пулман. Ун пат- 
не пӗр-пӗр ӗҫпе пырсан, 
вӑл тем пек хапӑл туса 
йышӑнать, ҫавӑнпа: ӗҫлӗ 
ҫынна чӑрмантартӑм, тесе 
ирӗксӗрех вӑтанатӑн, хӗре- 
летӗн. Анчах вӑл малтанхи 
туйӑм ҫеҫ, сӑмахлама ты- 
тӑнсанах, хӑвӑн умӑнта 
чӑваш халӑхӗн паллӑ поэчӗ 
иккенне манса каятӑн, ҫы- 
вӑх тӑван пек калаҫать 
вӑл, санӑн ӗҫӗ-хӗлӳ ҫинчен 
ыйтса пӗлет, шухӑш-кӑмӑл- 
на туйса илет, пуҫра пысӑк 
ӗмӗтсемпе шухӑшсем хус- 
каттарать, хӗрсе ӗҫлеме 
хӗтӗртет.

Семен Васильевич Эль- 
гер—РСФСР Верховнӑй Со- 
вечӗн депутачӗ. Хӑй ӗҫне 
вӑл кунта та лайӑх та тӗп- 
лӗн туса пырать. Почта ун 
патне кашни ир темӗн чух- 
лӗ ҫыру илсе пырать— 
Вӑрмар колхозникӗсем ӑна 
ҫӗрӗҫне ҫӗнӗ техникӑпа ӗҫ- 
лени ҫинчен пӗлтереҫҫӗ, 
Ҫӗмӗрле рабочийӗсем ҫӗнӗ 
пьесӑсем ярса пама ыйтаҫ- 
ҫӗ, Севастополь морякӗсем- 
пе Хабаровскри совет сал- 
такӗсем, Мускав студенчӗ- 
семпе кӗҫӗн шкулта вӗре- 
некен ачасем, учительсем, 
агрономсем пурнӑҫри ытти

нумай тӗрлӗ ыйтусем пир- 
ки ҫыраҫҫӗ. Эльгер ҫав 
ҫырусене пӗрне те ответсӑр 
хӑвармасть, кашнин валли 
ырӑ канаш та ӑшӑ сӑмах 
тупать. Ҫав вӑхӑтрах вӑл 
ҫӗнӗ произведенисем ҫыр- 
ма ӗлкӗрет. Чӑнах та, 
Эльгер ырми-канми ӗҫлеме 
пултарнинчен тӗлӗнсех кая- 
тӑн. Писательсен кашни 
ҫӗнӗ кӗнекине вуласа ту- 
хать вӑл, театрта пулать, 
секци пухӑвӗсенче ҫӗнӗ про- 
изведенисем сӳтсе явнӑ чух- 
не те хӑйӗн кирлӗ сӑмахне 
калать.

Халӑх поэчӗн пурнӑҫ ҫу- 
лӗ ҫӑмӑллӑн пыман. Вӑл 
йӗпреҫ районӗнчи Мӑн 
Упакасси ялӗнче хресчен 
ҫемйинче 1894 ҫулхи (кивӗ 
стильпе) апрелӗн 19-мӗ- 
шӗнче ҫуралнӑ. Елӗк чӑваш 
ачин сӑпки ҫине хӗвел ҫути 
ӳкмен. Кӑшт пысӑклансанах 
вӑл пилӗк авса, тар кӑлар- 
са ӗҫлеме вӗреннӗ. Эльге- 
рӗн те ҫавӑн пекех иртнӗ 
ача чухнехи кунӗсем. Ҫут- 
ҫанталӑкӑн илемӗпе вӑл 
хирти йывӑр ӗҫре лайӑхрах 
паллашнӑ, Кушлавӑш сӗм 
вӑрманӗн мӑнаҫлӑ шавӗ, 
Хумпуҫ уйӗсенче тырӑ сӗ- 
рӗшни, ҫӳл тӳпере тӑри юр- 
лани — Тӑван ҫӗршывӑн 
ытарма ҫук илемӗ халӑхӑн 
тертлӗ ӗҫӗпе хутшӑнни пу- 
лас поэтӑн чун-чӗрине мӗн 
ҫамрӑкран кӗрсе юлнӑ. 
Эльгер ҫав пурнӑҫ кӗввипе 
ӳснӗ, малашне лайӑх сӑвӑ- 
сем ҫырма вӑй пуҫтарнӑ.

Катари чӑваш ялӗсене те 
пӗрремӗш революцин хумӗ 
ҫитсе перӗнет. Ирӗклӗх 
тилмӗрнӗ ӗҫҫынни чуралӑх 
саманипе пурӑнма текех 
килӗшми пулать  ̂  ̂ унӑн 
класлӑх сисӗм-туйӑмӗ вӑ- 
ранать. Тискер юнӗҫенсен 
тымарӗсем хускалаҫҫӗ пу- 
лин те, халӑхра Бурцев пек, 
Муҫҫа пек, Ҫитӑр Иванӗ пек, 
Долбилов пек, авса авӑнми 
ҫирӗп паттӑрсем ӳссе ҫитӗ- 
неҫҫӗ. Аслӑ вырӑс халӑхӗ 
пулӑшса пынипе вӗсем кун- 
серен вӑйлӑланса пыраҫҫӗ. 
Ҫапла вара, пӗтӗм Россия 
капитализмӗн авӑрӗнче Ех- 
рем хуҫа пеккисем чӑваш 
халӑхне кун кӑтартми хӗ- 
сӗрленӗ пулсан та, пире 
аслӑ вырӑс халӑхӗ тӑванла 
пулӑшни чӑваш халӑхӗн 
ӗмӗр ҫывран ӑсне хускат- 
ма, хӑйне ҫунат хушма пу- 
лӑшнӑ. Аса килеҫҫӗ манӑҫ- 
ми ятсем: И. Я. Яковлев, 
хамӑрӑн пӗрремӗш шӑпчӑк 
Константин Иванов, канӑҫ- 
сӑр чун Шелепи,—ҫак хак- 
лӑ ятсемпе пӗр танах туят- 
пӑр эпир Семен Василье- 
вич Эльгер ятне те.

Эльгерӗн творчестви ну- 
май енлӗ. Вӑл пӗчӗк 
статьясемпе очерксем те, 
сӑвӑсемпе поэмӑсем те, 
романсемпе драмӑлла про- 
изведенисем те ҫырать,—

штт шжы,■ ннв
анчах вал кирек мен ҫыр- 
сан та—поэт. Унӑн кашни 
йӗркинче халӑх кӑмӑл-ту- 
йӑмӗ, халӑх хӑвачӗ, халӑх 
пурнӑҫӗпе ҫыхӑнса тӑракан 
сӑнарсем. Тӑван халӑхӑн 
уйрӑмлӑхӗсене ӑста кӑтар- 
тать вӑл. «Хӗн-хур айӗнче» 
поэмӑра чӑваш халӑхӗ, 
Емельян Пугачев ҫыннисем 
ертсе пынипе, пусмӑрлӑха 
хирӗҫ епле паттӑррӑн кӗ- 
решнине куратпӑр эпир, 
«Шурӑмпуҫ килсен» роман- 
ра 1905—1907 ҫулсенчи 
пӗрремӗш революци вӑхӑ- 
тӗнче чӑваш ӗҫхресченӗсем 
те хӑйсен гражданла ти- 
вӗҫлӗхӗсемшӗн революцилле 
кӗрешӗве хутшӑнни ҫинчен 
вулатпӑр, «Вӑрҫӑ кунӗсем» 
(«Вутпа ҫулӑм витӗр») ро- 
манра халӑхӑн ҫирӗммӗш 
ӗмӗр пуҫламӑшӗнчи траге- 
дилле тапхӑрӗпе, вӑрҫӑра 
асапланакан салтакӑн ре- 
волюцилле ӑнланӑвӗ епле 
ӳссе пынипе паллашатпӑр, 
«Вунсаккӑрмӗш ҫул» ятлӑ 
драмӑлла поэмӑра ҫамрӑк 
Совет влаҫӗшӗн, Тӑван 
ҫӗршывшӑн шурӑ гвардеец- 
сене хирӗҫ паттӑррӑн ҫапӑҫ- 
нине куратпӑр, «Вӑл ви- 
лӗмсӗр» поэмӑра Аслӑ Оте- 
чественнӑй вӑрҫӑра совет 
салтакӗсем нимӗҫ фашисчӗ- 
сене епле аркатни ҫинчен 
вулатпӑр.

Кирек хӑш тапхӑра илсе 
пӑхсан та, Эльгер произве- 
денийӗсенче тӑван халӑхӑн 
шухӑш-кӑмӑлне туйса тӑ- 
ратпӑр, унӑн ӗҫӗпе те ӗмӗ- 
чӗпе паллашатпӑр.

Ҫавӑн пек паллӑ тапхӑр- 
сене кӑтартса ҫыракансем 
чӑваш писателӗсенчен тата 
ыттисем те пур. Ку ӗҫе 
пирӗн ҫамрӑк писательсем 
Семен Васильевичран вӗ- 
ренсе пыраҫҫӗ. Эльгер ну- 
май-нумай ӗҫсемпе событи- 
сене хӑй куҫӗпе курнӑ; вӑл 
мӗнле курнӑ, мӗнле хӑват- 
па туйнӑ, ҫавна литерату- 
рӑн витӗмлӗ те илемлӗ сӑ- 
рӗсемпе сӑрласа парать. 
Чӗлхи те унӑн халӑх чӗл- 
хине ҫывӑх тӑрать, вӑл 
кӑткӑс сӑмах ҫаврӑнӑшӗ- 
сене ытла хисеплесех кай- 
масть, ӑнланмалла пултӑр, 
картинӑсене туллин уҫса 
паракан сӑмахсем пулччӑр, 
тет вӑл. Тӳррипе каласан, 
унӑн произведенийӗсене ву- 
ланӑ чух хамӑр сӗтел ҫин- 
че кӗнеке пуррине те ман- 
са каятпӑр. Произведенире 
каласа панӑ ӗҫсем пире 
пӗтӗмпех тарӑн шухӑша 
яраҫҫӗ, малалла вулама 
илӗртсе тӑраҫҫӗ. Аса илер- 
ха Чакка паттӑрлӑхӗшӗн 
савӑннӑ кӑмӑла,—вӑл сӑнар 
пирӗн чуна ҫӗклентерсе тӑ- 
рать. Чакка чӑн та халӑх 
паттӑрӗ иккенне эпир чун- 
чӗререн туятпӑр. Е сӑхӑ та 
куштан Алапите астӑвӑр, 
вулакансем ӑна пӗтӗм чӗре 
хӑвачӗпе курайми пулаҫҫӗ.

Чӑваш АССР халӑх поэчӗ Семен Васи-
льевич Эльгер хӑйӗн хваттерӗнче.

Пире Левен суранӗ ырат- 
тарать, Долбиловпа Бурце- 
вӑн организаторла пулта- 
рулӑхӗ савӑнтарать. Ҫырса 
кӑтартнӑ событисене вуланӑ 
хыҫҫӑн эпир хамӑр таврара 
мӗн-мӗн пулса иртнине пӗ- 
лекенсем пулатпӑр. Ҫавсене 
пӗлни пирӗн ӑса ҫирӗпле- 
тет, малалла ӳсме пулӑ- 
шать, коммунизм тунӑ чух 
пӗтӗм пултарулӑхпа ӗҫле- 
ме хушать.

Кӗнеке ҫыраканпа вула- 
кан хушшинче кирек хӑҫан 
та пысӑк туслӑх пулмалла. 
Ҫав туслӑх ҫӑмӑллӑн ҫы- 
хӑнмасть, писательпе ву- 
лакан пӗр-пӗринпе куҫа- 
куҫӑн курнӑҫмасӑр, кӗнеке 
вуланӑ чухне ҫеҫ тӗл пу- 
лаҫҫӗ. Вулакан хисеплетӗр, 
хаклатӑр тесен, писателӗн 
хӑйӗн вӑйлӑ пулмалла, 
пурнӑҫа вӑл ыттисенчен ну- 
майрах пӗлмелле, инҫете- 
рех курмалла, вулакан хӑ- 
йӗн кулленхи пурнӑҫӗнче 
асӑрхайман сӑнсене чух- 
ламалла, аса килмен шу- 
хӑшсене аса илтермелле. 
Этемӗн кӑмӑлне уҫма, са- 
вӑнтарма, ҫӗклеме, кирлӗ 
чухне хуйхӑртма та писа- 
телӗн ӑста пӗлмелле. Ҫа- 
вӑнпа ӑна этем чунӗн ин- 
женерӗ теҫҫӗ те. Ҫак пар- 
хатарлӑ ӗҫре писателӗн 
пӗртен-пӗр хӑват пулма 
пултарать—талант. Анчах 
талант вӑл ырми-канми ӗҫ- 
лемесӗр, тӑрӑшмасӑр ни- 
мӗне те тӑмасть. Ҫак тӗ- 
рӗслӗхе С. В. Эльгер пӗр 
вӑхӑта та манмасть. Унӑн 
виҫӗмҫул ачасем валли 
ҫырса кӑларнӑ «Ешӗл ху- 
нав» кӗнекине ҫеҫ илсе 
пӑхар, унта та вулакан 
хӑй валли темӗн чухлӗ ҫӗ- 
нӗ хыпар тупать.

Вулакансем Эльгерпе ялан 
туслӑ. Унӑн нумай сӑвви- 
сене мӗн ҫамрӑкран пӑхма- 
сӑр калама вӗренеҫҫӗ те 
манмаҫҫӗ. Кам астумасть 
«Хурҫӑ карап» сӑвва?

Эльгер унта совет халӑхӗн 
ертсе пыракан паттӑр вӑй- 
не—Коммунистсен партине 
тата ӑна организацилекен 
аслӑ Ленина пӗтӗм чун- 
хавалӗпе сӑнласа кӑтартать. 
Ҫав сӑвва ҫырни вӑтӑр ҫул 
ҫитет пулин те, вӑл, паян 
ҫырнӑ пекех, хӑватлӑн янӑ- 
рать.

Эльгер творчестви пӗ- 
тӗмпех халӑх пурнӑҫӗпе 
ҫыхӑннӑ. Унӑн поэзийӗ— 
социализм хӗвелӗпе ҫуталнӑ 
искусство, ӗҫри хаваслӑхпа 
ҫӗкленнӗ халӑхӑн чун-ха- • 
валӗ. Ҫавӑнпа Эльгере Чӑ- 
ваш АССР Верховнӑй Совет 
Президиумӗн 1940 ҫулхи 
июнӗн 23-мӗшӗнчи Указӗпе 
Чӑваш республикин халӑх 
поэчӗ ятне панӑ.

Эльгерӗн пархатарлӑ ӗҫӗ- 
сене хисеплесе, Совет пра- 
вительстви ӑна Ленин ор- 
денӗпе, Еҫлӗх Хӗрлӗ ялав 
орденӗпе тата «Аслӑ Отече- 
ственнӑй вӑрҫӑра хастар ӗҫ- 
ленӗшӗн» медальпе награ- 
дӑланӑ.

Семен Васильевич Эльгер 
ватӑ мар-ха. Халӗ унӑн 
шӑпах творчестви хӗрсе 
ҫитнӗ вӑхӑт, вӑл пысӑк 
произведенисемпе ӗҫлет. 
Ҫакӑнпа пӗрлех вӑл пи- 
рӗн ҫамрӑк писательсене 
пӗрмай пулӑшса тӑрать. 
Вӑл хӑй редакциленӗ кӗ- 
некесен, ҫамрӑк авторсене 
панӑ рецензисемпе кон- 
сультацисен шутне тӗрӗс- 
сипе пӗлсе ҫитме те ҫук. 
Вӗсемсӗр пуҫне вӑл халӑх 
хушшине час-часах тухса 
ҫӳрет, депутат пулнӑ май, 
халӑхӑн нумай тӗрлӗ ӗҫне 
тӑвать.

Халӑх юрӑҫине Семен 
Васильевич Эльгере утмӑл 
ҫул тултарнӑ ятпа пӗтӗм 
таса чӗререн ырӑ сывлӑх 
сунатпӑр, тӑван халӑх вал- 
ли малашне те лайӑх кӗ- 
некесем ҫырма сӗнетпӗр.

Н ИЛЬБЕК.

В



А Г Р О Н О М

О ч е р к

Василий РЖАНОВ

1. „Эсир йӑнӑшатӑр, Василий 
Николаевич...“

лхуҫалӑх министерствйнче черетлӗ канӑшлу пынӑ. Три- 
буна умне оратор хыҫҫӑн оратор тухнӑ. Пӗрисем ҫураки- 

не вӑрлӑх хатӗрлес ӗҫ кая юлса пыни ҫинчен асӑрхаттарнӑ, 
теприсем агрономсене яла час-час кайса килме лайӑхрах 
майсем кирли ҫинчен чарӑнса тӑнӑ.

Малти ретре пӗр хура куҫлӑ ҫамрӑк хӗр кӑна, сӑмах 
хушмасӑр, тарӑн шухӑша кайса ларнӑ. Анчах та, юлашки 
оратор колхозсене кайса ҫӳреме юртӑпа хытӑ чупакан лаша- 
сем кирли ҫинчен питӗ ҫивӗч ыйту лартнӑ май, пирӗн хӗр 
икӗ хура шӑрҫа пек куҫӗсемпе кӑшт трибуна еннелле пӑхса 
илнӗ те юнашар ларакан юлташне шӑппӑн ҫапла каланӑ:

— Ӗнтӗ колхозсене рысакпах ҫӳрес пулсан, малтан ӑна 
кӳлме пӗлни кирлӗ... Тата юрттипе-сиккипе ҫӳресен, тырӑ 
тӑвас вырӑнне шӑхӑрса юласси кӑна пулӗ...

— Тӗрӗс, питех те тӗрӗс шухӑшлатӑн, Люба,—тенӗ ин- 
ститутра пӗрле вӗреннӗ юлташӗ.—Тен, ку шухӑша трибуна 
ҫинчен тухса калӑн?!.

— Ҫук, малтан лаша кӳлме хӑмӑн вӗренес шухӑшӑм 
пур-ха, — тенӗ Люба.

Перерыв вӑхӑтӗнче коридорта Любӑпа сарлака хулпуҫ- 
ҫиллӗ, тулли питлӗ, пӗр вӑйпитти ҫын тӗл пулса калаҫасшӑн 
пулчӗ. Вӑл, аллисене сарса, катаранах ӑшшӑн сӑмах хушрӗ:

— Каҫарӑр, хӗрӗм, хамӑр енчисем пулсан та, сирӗнпе 
министерствӑра паллашма тивет...

— Пурӑнан пурнӑҫра пулать ҫав, — терӗ Люба, имене- 
рех. — Пӗр касра пурӑнаҫҫӗ, паллашасса Мускавра е Щу- 
пашкарта паллашаҫҫӗ...-

Ҫавӑн пек тӗл пулчӗҫ те ӗнтӗ Карапай-Шӑмӑршӑ колхоз 
председателӗ Василий Николаевич Падюковпа Шӑмӑршӑ 
райсемхоз агрономӗ Любовь Дмитриевна Кологреева. Шу- 
пашкара канашлӑва киличчен вӗсем пӗр-пӗрин ҫинчен нумай 
ырӑ сӑмах илтнӗ, Шӑмӑршӑ урамӗпе иртсе ҫӳренӗ чух та 
тӗл пулкаланӑ, анчах ҫумма-ҫуммӑн ларса калаҫманччӗ-ха. 
Паян, министр заместителӗ патӗнче пулнӑ хыҫҫӑн, Василий 
Николаевич Падюковӑн Люба Кологреевӑпа курнӑҫмаллах 
пулнӑ, — мӗншӗн тесен Карапай-Шӑмӑршӑ колхозне ҫӗр 
ӗҫне чӗререн юратакан ӑста агроном кирлӗ. Ҫавӑнпа та ӗнтӗ 
артель членӗсем хӑйсен председательне Шупашкара, мини- 
стерствӑна, ӑсатас умӗн хыттӑнах наказ панӑ:

— Тулӑклине тупса кил, ҫӗр ӗҫне юратаканнине! — тенӗ 
пӗрисем.

— Асту, хут ҫырма юратаканни ан пултӑр тата,—асӑр- 
хаттарнӑ теприсем.

— Министрепех калаҫса пӑх, иирӗн колхозшӑн пур агро- 
ном та пӗрешкелех пулас ҫук, — канаш панӑ ваттисем.

Министерствӑра Падюкова колхоз агрономӗ пулма Люба 
Кологреевӑна сӗнчӗҫ. Ҫавӑнпа та канашлу вӑхӑтӗнче вӑл ӑна 
чылай сӑнарӗ, юлашкинчен, хӑйӗн тӗп шухӑшне пӗлтерме- 
сӗр, Любовь Дмитриевна Кологреевӑпа куҫа-куҫӑн курса ка- 
лаҫасшӑн пулчӗ.

Акӑ вӗсем, пӗрне-пӗри алӑ паиӑ хыҫҫӑн, кантӑк умне 
пырса тӑчӗҫ. Хӗвел, хӑйма пек шурӑ пӗлӗт айӗнчен тухса, 
кулса ячӗ, чӳречерен хӗртсе пӑхма пуҫларӗ. Часах ҫурт ҫин- 
чен тумла шӑпӑртатса юхма тытӑнчӗ.

— Ҫуркунне ҫитрӗ, Любовь Дмитриевна, ҫуркунне!— 
терӗ Василий Николаевич, калас сӑмах хӑех чӗлхе вӗҫне 
килнипе савӑнса.

— Эпир кунта заседанире сӑмах ҫаптарсӑ ларатпӑр,— 
пӑшӑрханса илчӗ Люба. — Ман шутпа, халь пирӗн пурсӑ- 
мӑрӑн та колхозсенче пулмалла...-

— Мӗншӗн-ха сирӗн унашкалах васкамалла, Любовь 
Дмитриевна? — юриех шӳт туса тӗпчесшӗн пулчӗ Падюков.— 
Эсир райсемхозран райсельхоза кӑна куҫатӑр вӗт?

— Сирӗн шутпа, эпӗ пӗр канцелярирен тепӗр канцелярие 
куҫма кӑна васкатӑп-мӗн... Ҫапла-и, Василий Николаевич?

— Агрономшӑн пулсан, канцеляри ӗҫӗ тырӑ акниех мар 
ӗнтӗ, — терӗ колхоз председателӗ, куҫӗсене чеен хӗскелесе.

— Вырӑнлӑ сӑмах, Анчах эсир ман пирки йӑнӑшатӑр, 
Василий Николаевич, — ӳпкелешрӗ Люба-агроном. Унтан, 
пӗр вӑхӑт сӑмах хушмасӑр тӑнӑ хыҫҫӑн, вӑл ҫирӗппӗн 
каларӗ:

— Эпӗ нимӗнле канцелярире те ӗҫлеме шухӑшламастӑп, 
колхоза ӗҫлеме каятӑп... Паянах, хӑть ҫак сехетрех...

— Чӑннипех калатӑр-и эсир ку сӑмаха? — ӗненмен пек 
пулса, татах тӗпчеме тӑчӗ Падюков.

— Ҫынна сӑмахран мар, ӗҫрен пӗлеҫҫӗ,— терӗ Люба, 
шӑнкӑрав йыхӑрнипе лару залне кӗме хатӗрленсе.

Василий Николаевич Падюков ҫак вӑхӑтра министр за- 
местителӗн кабинечӗ еннелле ҫапла шухӑшласа утрӗ: «Ҫам- 
рӑк пулсан та, тен, пире кирлӗ агроном?!. Еҫрен хӑраса тӑмӗ, 
йывӑрлӑх тухса килсен те пӑрахса тармӗ... Ашшӗ ӗҫре ӳр- 
кенмен ҫын, Никишино ялӗнчи вырӑс хресченӗ... Чылай вӑ- 
хӑт колхоз председателӗ пулса ӗҫлерӗ... Шӑмӑршӑ таврашӗн- 
че ӑна хисеплемен ҫын ҫук ӗнтӗ... Хӗрӗ тата — каснӑ-лартнӑ 
ашшӗ пекех... Ҫӗр ӗҫӗнчен уйрӑласшӑн мар!» Ҫак шухӑш- 
семпе Василий Николаевич Падюков кабинета ҫӑмӑллӑн утса 
кӗрсе кайрӗ.

Ҫав кунах Люба Кологреевӑна министр заместителӗ хӑй 
патне чӗнсе илчӗ, вӑл ӑна Карапай-Шӑмӑршӑри Ворошилов 
ячӗпе тӑракан колхоз агрономӗ пулма приказ пачӗ. Тата 
ҫула тухас умӗн ҫапла каларӗ: «Пуринчен ытла эсир вӑрлӑх 
сортне лайӑхлатас ӗҫе ҫирӗпрех тытӑнӑр — ку вӑл сирӗн тӗп 
зӑдача»,—терӗ. _

2. Карапай-Шӑмӑршӑ
Пур-ши тата кунтан илемлӗрех вырӑн ку таврара?
Ака уйӑхӗнче Патӑръел мӑн ҫулӗпе вӑрман урлӑ килсе 

тухсан: «Ку ял мар, чечекленекен сад», тейӗн.
Хӗлле, шартлама сивӗре иртсе ҫӳренӗ чух, сирӗн умма 

ял вырӑнне юмахри пек шур мамӑкпа витӗннӗ ҫап-ҫутӑ уҫ- 
ланкӑ тухса тӑрӗ...

Иӗри-таврах вӑрман. Ҫӗр ҫулхи чӑрӑшсемпе хырсем 
ҫулла та хӗлле те хӑйсен улшӑнман симӗс тумӗпе яла илем 
кӳреҫҫӗ.

Карапай-Шӑмӑршӑ ҫу уйӑхӗн пуҫламӑшӗнче уйрӑмах 
илемлӗ. Шӑп ҫакӑн пек вӑхӑтра, виҫӗ ҫул каярах, яла Люба 
Кологреева агроном килсе ҫитнӗ. Вӑл кун колхозра хӗрсех 
ҫуртри акнӑ. Люба, тусанпа хупланнӑ грузовик ҫинчен 
анса, колхоз правленине кӗрсе тӑмасӑрах, хнрелле тухса 
утнӑ.

Акӑ унӑн куҫӗ умне чи малтан чуна илӗртекен уҫланкӑ 
мар, муклашкаллӑ-хӑйӑрлӑ тӑм тӑпра еарӑлса выртни курӑн- 
чӗ. Кунсӑр пуҫне, Люба ҫакна та асӑрхарӗ: Карапай-Шӑмӑр- 
шӑ ҫӗрӗ вырӑнӗ-вырӑнӗпе ытла та ҫырма-ҫатраллӑ иккен.

Уй варринче Люба, пӗр чӑмӑркка тӑпра алла илсе, шу- 
хӑша кайса тӑчӗ: «Сухаласса ӗнтӗ ӗнер каҫхине е ҫӗрле 
сухаланӑ, анчах паян хӗвел питтинче ку тӑпра типсе мук- 
лашкаланса ларма пуҫланӑ та... Аҫта-ха сӑлтавӗ? Паллах, ку 
ҫӗр, сывмар ҫын пек, халран кайнӑ, начарланнӑ, унӑн сӗт- 
кенӗ пӗтнӗ...» Люба ҫапла шухӑшласа тӑнӑ вӑхӑтра ҫулпа 
икӗ харсӑр ача пӗр лав вӑрлӑх турттарса пыратчӗҫ. Малта- 
нах вӗсем иккӗшӗ те, ютшӑнса, Любӑна курман пек пулчӗҫ, 
ҫапах та, кӑшт маларах иртсе кайсан, пӗри хӑйӗн юлташне 
юриех: «Ыйтса пӑх-ха, мӗн ку яштака майра пирӗн сухаланӑ 
ҫӗр тӑрӑх ярӑнса ҫӳрет?» терӗ.

— Эй, майра аппа! Мӗн, эсир тӑри юрланине итлеме 
килнӗ-и?—кӑшкӑрчӗ хайхи.—Итлӗр, итлӗр! Пирӗн Карапай- 
Шӑмӑршӑра ҫулталӑкӗпех тӑрисем юрлаҫҫӗ, тӳпере те кӑн- 
кӑвак...

Люба, чӑваш чӗлхине пӗлмесен те, сӑмах хӑй ҫинчен 
пынине аванах чухларӗ.

— Чим, ачасем! Хӑш уя каятӑр эсир? — чӗнчӗ вӑл, лав 
патнелле пырса.

— Тулӑ акнӑ ҫӗре, — терӗ пӗри вырӑсла.
— Кам пулатӑр эсир? — ыйтрӗ тепри, пӗлесшӗн пулса.
— Сирӗн агроном — Кологреева.
— Шупашкарта ялхуҫалӑх институтӗнчен вӗренсе тух- 

ни-и? — пӗр харӑс ыйтрӗҫ ачасем, лавне тӑратса.
— Ҫавӑ-ҫке, — терӗ Люба, хӑйне ачасем пӗлнинчен тӗ- 

лӗнсе. — Аҫтан пӗлме пултартӑр-ха эсир ман ҫинчен, ҫамрӑк 
тусӑмсем?

— У-у, эсир пирӗн колхоза ӗҫлеме килесси ҫинчен пӗ- 
тӗм ял пӗлет! — шавлӑн калаҫма пуҫларӗҫ ачасем. — Хӑпарса 
ларӑр кунта... Ларӑр, ларӑр!

— Шкулта вӗренетӗр пулӗ-ҫке?
— Ҫиччӗмӗш класра... Паян — канмаллй кун, аттесене 

пулӑшас терӗмӗр... Ну, атя, эй!
Виҫҫӗмӗш уйра Любӑна бригадир Петр Столяров кӗтсе 

илчӗ. Люба, халь ҫеҫ тултарса килнӗ михӗрен пӗр ывӑҫ тулӑ 
илчӗ те, ывӑҫран ывҫа юхтарса, сӑвӑрма пуҫларӗ.

— Кашни пӗрчӗ — пӗр ылттӑн! — савӑнӑҫлӑн мухтанчӗ 
бригадир.

— Чӑнах та, эсир каларӗш, кашни пӗрчӗ — ылттӑн,— 
килӗшрӗ Люба. — Лайӑх ҫемҫетнӗ, кӗрпеклӗ тӑпра ҫине ак- 
сан, ку ылттӑн пӗрчӗсенчен пӗр тӑваткал метрта сахалтан та 
300—400 пучах ҫитӗннӗ пулӗччӗ, е тепӗр майлӑ каласан, 
пӗр гектартан 120—150 пӑт тулӑ пухса илме май пулӗччӗ...

— Мӗн, пирӗн ҫӗр ҫав териех япӑх-и вара? — кӑмӑлсӑр- 
тарах пулчӗ бригадир.

— Ҫав териех япӑх мар, ҫав териех пӑсӑк, — терӗ агро- 
ном, алӑри тулӑ пӗрчисем ҫине хӗрхеннӗ пек пӑхса.

Унтан вӗсем, сеялкӑпа тырӑ акнине чылай вӑхӑт сӑнаса, 
уй тӑрӑх утрӗҫ. Сошниксемпе вӑрлӑх пӑрахса пыракан кӗп- 
ҫесем хушшине хӑйӑрлӑ тӑм муклашкисем час-часах каплан- 
са ларнине кура, Люба пӗрре ҫеҫ мар асӑрхаттарчӗ:

— Куратӑр-и, ӑҫта сапалатпӑр эпир хамӑрӑн ылттӑна? 
Елӗк, акана тухсан: «Муклашкасем чӑх ҫӑмарти пек анчах 
тӑрса юлччӑр, унсӑрӑн муклашка айӗнчен тырӑ шӑтса тух- 
масӑрах выртса юлӗ», тенӗ. Кӑна ӗлӗк, асаттесем сухапа

ҫиелтен шӑйӑрса ака тунӑ чух, каланӑ! Халь, пирӗн ӗмӗрте, 
кам ҫырлахтӑр-ха авалхи виҫепе? — терӗ Люба, сеялка умӗн- 
че капланса ларнӑ тӑпра муклашкисене аллисемпе сирсе...

— Ара, ку майра аллине вараласран хӑраса тӑмасть-ҫке, 
пӗшкӗнсех ӗҫлет! — шавлӑн калаҫма тытӑнчӗҫ уй хӗррипе 
иртсе пыракан хӗрарӑмсем.

— Мӗнле майра пултӑр? Эсир хӑвӑр майрасем, вӑл — 
пирӗн агроном! — хирӗҫ тавӑрса каларӗҫ вӑрлӑх турттаракан 
ачасем.

Ҫак вӑхӑтра агрономпа бригадир хушшинчи сӑмах ма- 
лалла кайрӗ:

— Ҫӗртен ҫултан-ҫул тырӑ ытларах илес тесен, ӑна 
пӗрмаях ҫӗнетсе пымалла... Ака тӑпри ҫакнашкал ҫӑпата ка- 
лӑпӗ пек муклашкаллӑ мар, кӗрпеклӗ пулмалла. Ҫавӑн пек 
структурӑллӑ тӑпрана ҫуллахи ҫумӑр, юр шывӗ тата сывлӑш- 
ри нӳрӗ пӗтӗмпех сӑрхӑнса кӗрет, анчах кун пек пӑсӑк, хытса 
ҫитнӗ тӑпрана ҫуллахи ҫумӑр 30 процентран ытлашши ниеп- 
ле те сӑрхӑнса кӗрес ҫук, юр шывӗ — пӗр тумлам та!

... Агроном 3-мӗш уйра пулнине пӗлсен, колхоз предсе- 
дателӗ Падюков часах кунта килсе ҫитрӗ. Хӗпӗртенипе вӑл 
чи малтан Любӑна, колхоза ӗҫлеме килнӗ ятпа, чӗререн са- 
ламласшӑнччӗ, анчах, пӗрне-пӗри алӑ паричченех, унӑн агро- 
номпа бригадир хушшинчи калаҫӑва хутшӑнмалла пулчӗ.

— Василий Николаевич, эсир пӗлме кирлӗ, — ыйтрӗ 
Люба, — курӑк вӑрлӑхӗ миҫе гектар акнӑ кӑҫал пирӗн 
колхоз?

— Вуннӑран кая мар...-
— Вуннӑ?! Кирлипе танлаштарсан, ку калама ҫук са- 

хал... Вуннӑ мар, вунӑ хут ытларах акмалла пулнӑ!
— Анланатӑп, Любовь Дмитриевна, лайӑхах ӑнланатӑп,— 

терӗ колхоз председателӗ, шухӑша кайса.—Эсир ӗнтӗ пирӗн 
ҫӗре Вильямс ученӑй меслечӗпе ҫӗнетесшӗн...

— Тӗрӗс ӑнланатӑр, Василий Николаевич! Ҫак тӑмлӑ 
ҫӗр ҫинче тырӑ тухӑҫлӑ пултӑр тесен, пирӗн, чи малтан, 
Вильямс академик меслечӗпе усӑ курмалла та.

Люба шухӑшӗпе, тырра курӑкпа ылмаштарса акни на- 
чарланнӑ уй тӑприне питех те кӗске вӑхӑтра кӗрпеклӗ, тырӑ 
лайӑх пулакан ҫӗр туса хума май парать, тепӗр енчен, 
выльӑхсем валли курӑк апачӗ те ҫителӗклӗ хатӗрлеме пу- 
лӑшать. Ҫапла вӗрентнӗ те ӗнтӗ Любӑна институтра. Падю- 
ков, колхоз председателӗ, Вильямс курӑк акса тырпул ту- 
хӑҫне чылаях хӑпартма май пурри ҫинчен вӗрентнине хирӗҫ 
тӑман, анчах вӑл ӑна ӗненсех те кайман. «Мӗнле-ха капла, 
тырӑпа хутӑштарса акнӑ курӑк хӑй тӗллӗн ҫӗр хӑватне ҫав 
териех ҫӗклеме пултартӑр? Ку ӗҫ тӳнтерле пулсан?.. Тыр- 
ри те пӑт-пат кӑна шӑтса тӳхӗ, курӑкӗ те кукша пуҫ ҫинчи 
ҫӳҫ пӗрчисем пек курӑнкаласа ларӗ...» — шухӑшланӑ Васи-! 
лий Николаевич Падюков. Ҫавӑнпа та пуль ӗнтӗ колхоз ҫав 
ҫул курӑка 10 гектартан ытлашши акасшӑнах пулман. Халь 
Люба-агроном, колхоза ӗҫлеме килсе ҫитсенех: «Вунӑ гектар 
мар, вунӑ хут ытларах акмаллаччӗ!» — терӗ.

Ҫакӑн хыҫҫӑн ҫулталӑка яхӑн иртрӗ. Люба парторганизӑ- 
ци пулӑшнипе агрозоотехника курсне йӗркелерӗ, унта хӗл- 
лехи вӑрӑм каҫсенче колхозниксемпе нумай хутчен заняти- 
сем ирттерчӗ, кӑнтӑрла, кашни кун тенӗ пекех, ҫуракине 
вӑрлӑх хатӗрлес ӗҫе ҫине тӑрса ертсе пычӗ. Люба сӗннипе 
колхоз ҫав ҫултан пуҫласа «сортлӑ мар тырра пӗр пӗрчӗ те 
акас мар»' тесе решени йышӑнчӗ. Ентӗ ҫураки ҫывхарса 
килнӗ май, колхоз хӗрӗсем агрономпа пӗрле кӗлетсенчи пӗ- 
тӗм вӑрлӑха юрласах сортларӗҫ, правлени чи лайӑх сортсем 
ҫӗнӗрен туянчӗ. Ҫав вӑхӑтрах колхоз хӑйӗн агрономӗ хушни- 
пе пусӑ ҫаврӑнӑш планне тепӗр хут пӑхса тухрӗ, ҫӗре лайӑх- 
латас шутпа, тырра курӑкпа ылмаштарса акас системӑна 
куҫма килӗшрӗ. Ҫапла колхоз виҫӗ тӗрлӗ пусӑ ҫаврӑнӑшӗ 
туса хучӗ: тырпул акмалли — вунӑ уйлӑ (937 гектар), 
выльӑх апачӗсем туса илмелли — сакӑр уйлӑ (90 гектар), 
ҫаран тата кӗтӳ ҫӳретмелли — вунӑ уйлӑ (202 гектар). Ака- 
на тухиччен Люба ҫуртри пуссине 3000 тонна тислӗк, 190 
центнер минераллӑ удобрени кӑларттарчӗ. Агроном сӗннипех 
правлени уй-хир бригадирӗсен йышне ҫӗнӗрен пӑхса тухрӗ. 
Петр Столяров пек агротехникӑна ӑнланман, ҫӑмӑлттай бри- 
гадирсем вырӑнне Василий Петьков, Василий Арбузов пек 
ҫӗр ӗҫне юратакан, пуҫаруллӑ колхозниксене лартрӗҫ.

Ҫураки вӑхӑчӗ килсе ҫитрӗ. Карапай-Шӑмӑршӑ колхозӗ, 
агроном ертсе пынипе, пирвайхи хут акана тухрӗ. Ку ӗнтӗ 
Любӑшӑн питех те пысӑк экзамен пулчӗ, мӗншӗн тесен ну- 
майӑшӗ: «Пирӗн ҫӗр ҫинче тырӑ тӑвассиех пулӗ-ши?» тесе

иккӗленнӗ. Ҫавӑнпа та пуль ӗнтӗ, кунти ҫынсем ӗлӗкренпех 
тырӑ ҫине шансах кайман, ытларах аякра ӗҫлесе тупӑш илме 
тӑрӑшнӑ. Ҫакна пула, ҫулсерен ҫӗнетмен ҫӗр хытсах пынӑ, 
теҫетинрен 40—50 пӑтран ытла тӗштырӑ пуҫтарса кӗни 
пулман. Колхоз тунӑранпа ҫӗр тухӑҫлӑхӗ чылаях ӳсрӗ, уйрӑ- 
мах машина-трактор станцийӗ ӗҫлеме пуҫланӑранпа кунта 
пысӑк улшӑну пулчӗ. Ҫапах та, малта пыракан колхозсемпе 
танлаштарсан, Карапай-Шӑмӑршӑ колхозӗн тырӑ туса илес 
ӗҫ ӑнӑҫлах пулман-ха. Ҫавна кура, колхоз председателӗ 
Василий Николаевич Падюков, халӑхпа пӗр шухӑшлӑ пулса, 
агронома чӗнсе илчӗ те.

Люба ҫулталӑк хушшинче ҫӗр ӗҫне ӑслӑлӑх кӑтартнӑ пек 
йӗркелессишӗн нумай тӑрӑшрӗ, анчах ӗҫ мӗнле вӗҫленесси 
никамшӑн та паллӑ пулманччӗ-ха. «Кӗркунне кӗлетсем тул- 
ли тырӑ пулсан — аван ӗҫленӗ, тейӗпӗр, унчченех туман 
тырра пӑтпа виҫес мар»,—тенӗ ватӑ колхозник Еремей Сер- 
геевич.

... Хӗлӗпе ҫунӑ юр уй тӳпинчен кайсанах, ирхи шӑн 
ҫийӗн Люба ыраш калчи речӗсем урлӑ икӗ сеялкӑпа клевер 
акма тытӑнчӗ.

— Мӗн хӑтланать ку ' хӗр! — тӗлӗнмеллипех тӗлӗнчӗҫ 
хӑшӗ-пӗрисем.

— Ҫӑкӑр вырӑнне пире курӑк ҫитересшӗн пуль?!—иккӗ- 
ленчӗҫ теприсем.

— Чавкапуҫӗнчен ӗнтӗ яшка тӑвасси те пулмӗ...
Темле сӑмах илтсен те, Люба хӑйӗн ӗҫне йӗркипе туса

пычӗ. Виҫӗ кун хушшинче вӑл ыраш калчи ҫине, унтан пушӑ 
уя 100 гектар клевер тата ытти нумай ҫул ӳсекен курӑксем 
актарчӗ. Ҫӗр пӑсланма пуҫласан, колхоз кӗрхи ҫӗртме ҫийӗн 
ҫуртри акрӗ. Люба ҫав кунсенче хӗвел тухса хӗвел ларичче- 
нех уйран таврӑнмарӗ. Бригадӑран бригадӑна, пӗр трактор 
патӗнчен тепӗр трактор патне ҫӳрерӗ. Ака ӗҫне вӑл куҫран 
вӗҫертмерӗ.

— Вӑрлӑха хӗрхенсе акас мар, — канаш пачӗ вӑл брига- 
дирсене. — Нумай пӗрчӗрен нумай тырӑ шӑтса тухать, 
хӗрхенсеи хӗрлӗ йытӑ ҫиет.

Пӗр гектар ҫине Люба 200-шер килограмм тулӑ актарчӗ, 
иртнӗ ҫулсенче гектар пуҫне 170—180 килограммран ытла 
акни пулманччӗ-ха. Мӗншӗн-ха Люба вӑрлӑх нормине чы- 
лаях ӳстерчӗ? Ку ӗнтӗ ӑнсӑртран шухӑшласа кӑларнӑ япала 
пулман. Кӑҫал колхоз сортлӑ та шултра пӗрчӗллӗ тулӑ акрӗ. 
Люба сӑнанӑ тӑрӑх, сортсӑр тулӑн пин пӗрчийӗ 24 грамм 
туртать пулсан, акма суйласа илнӗ сортлӑ тулӑн пин 
пӗрчийӗ 35 грамм таять. Кунашкал шултра вӑрлӑха хӗрхенсе 
нормӑран чакарса аксан, тырӑ ытлах та сайра пулнӑ пулӗч- 
чӗ, — ун чух вара: «Пӗр пӗрчӗрен пин пӗрчӗ пултӑр!» тени 
пушӑ сӑмах кӑна. Ҫавӑнпа та Люба иртен пуҫласа каҫченех 
уйра ӗҫлерӗ, тракторсемпе тырӑ акакансен ӗҫне тимлӗн сӑ- 
наса пычӗ. Унччен вӑл пӗтӗм вӑрлӑха хӗвел питӗнче шӳтер- 
4ӗ, акасса ретлӗ сеялкӑпа актарчӗ.

Хресченӗн ҫуркуннехи чи пысӑк савӑнӑҫӗ — уй-хир 
ешернинче. Ирпе ирех хире тухса, тырӑ хӑватлӑ шӑтнине 
курсан, вӑл хӑйӗн килне ҫав тери хавхаланса таврӑнать.

Люба та ака ӗҫне сӑнама колхоз председателӗпе пӗр хут- 
чен кӑна мар уя тухса пӑхрӗ, анчах ӑна тулӑ хирӗ хаваслан- 
тармарӗ: вырӑнӗ-вырӑнӗпе калча питӗ вӑраххӑн, асапланса 
шӑтса тухнӑ...

— Сывлӑш ҫитмест, Василий Николаевич, сывлӑш!— 
терӗ Люба, председатель умӗнче хӑй айӑплӑ пек пулса.

— Тата темле сывлаттармалла ӗнтӗ ку тӑмлӑ ҫӗре, -— 
тарӑхрӗ Падюков.

— Коротков пек, кашни гектар ҫине ҫулсерен 30— 
40-шер тонна тислӗк,б—7-шер центнер минераллӑ удобрени 
кӑларма пуҫласан, пирӗн ҫӗр те лайӑхах сывлӑш ҫавӑрӗ, 
Василий Николаевич,—ҫирӗппӗн каларӗ агроном.—Эпир кӑ- 
ҫал гектар пуҫне мӗн пурӗ те 8 тонна тислӗк, пилӗкшер пӑт 
тенӗ пек минераллӑ удобрени кӑлартӑмӑр... Сахал ку, чӑтма 
ҫук сахал!

Председатель хирӗҫ нимӗн те шарламарӗ. Унӑн, Любӑн- 
ни пекех, пӗр шухӑш—«Мӗнле те пулин тулӑ калчине вӑй 
илме парасчӗ!» Хӑйӗн шанчӑкне вӑл халӗ пӗтӗмпех агроном 
ҫине хучӗ.

Люба ҫав кунах акнӑ тулла сӳрелеттерме кирли ҫинчен 
шухӑшларӗ. Анчах ҫуркуннехи пылчӑк ҫийӗн сӳрелеме хӑру- 
шӑ, вӑхӑта ытла вӑраха яни те пысӑк сиен кӳме пултарать, 
мӗншӗн тесен, тӑпра типсе хытнӑ вӑхӑтра сӳрелесен, нумай

калча кӑкланса тухма пултарать. Люба, ку ӗҫе кирлӗ вӑхӑт- 
ра туса ирттерес тесе, сехетрен сехете уя тухса сӑнать, ҫӗр 
кӑшт типме пуҫласанах, вӑл бригадирсене тулӑ уйне йывӑҫ 
шӑллӑ ҫӑмӑл сӳресемпе сӳрелеттерет.

Тепӗр икӗ кунран тулӑ калчи симӗсленсе хӑпарчӗ. Ку 
ӗнтӗ колхозниксен кӑмӑлне ҫӗклерӗ пулсан та, ыраш калчи 
ҫийӗн клевер акнӑ уй нумайӑшне кӳрентерчӗ, ҫавӑнпа та 
пуль, хӑшӗ-пӗрисем агроном ҫине чалӑшшӑн пӑхма тытӑнчӗҫ. 
Люба ҫакна хӑй те лайӑх туйрӗ: ыраш ӳснӗҫемӗн хӗвел ҫут- 
тинче сайра-сайра курӑнать, клеверӗ ыраш айӗн аштарнӑ 
кӑна. «Халӗ ӗнгӗ курӑк ҫимелле-и?» — шавланӑ хӗрарӑмсем, 
ыраш вырма тухсан.

Чӑнах, вӑтам шутпа, колхоз тӗштырӑ иртнӗ ҫулхинчен 
ытларах туса илчӗ пулсан та, обществӑлла выльӑх-чӗрлӗх 
валли курӑк апачӗ юлашки ултӑ ҫул хушшинче пирвайхи 
хут ҫителӗклӗ акса ҫитӗнтерчӗ пулсан та, — «Пирӗн ытлаш- 
ши мухтанмаллиех ҫук-ха»,—терӗ колхоз председателӗ Па- 
дюков авӑн ҫапса пӗтернӗ кун. Кӑна Василий Николаевич. 
иккӗленмесӗрех, чи малтан ыраш калчи ҫийӗн клевер акнӑ 
уя асӑнса каларӗ. Кунта пӗр гектар пуҫне 40 пӑтран ытла 
тырӑ пуҫтарса кӗртесси пулмарӗ.

Куншӑи пуринчен ытла Люба пӑшӑрханчӗ. «Мӗн калӗ 
ӗнтӗ мана халӑх? Тен, манран малашне те усси сахал 
пулӗ?» — терӗ вӑл, тарӑн шухӑша кайса. Нимрен ытла Люба 
халӑх шанчӑкне ҫухатасран хӑрарӗ. «Пӗрре шанӑҫа ҫухат- 
сан, урӑх нихҫан та тупас ҫук...»

—- Шухӑшланӑ ӗҫ ӑнсах каймарӗ, Еремей Сергеевич,-— 
чунтан калаҫасшӑн пулчӗ Люба пӗррехинче ватӑ колхозник- 
пе. — Кӗлетсене тултармалӑхах тырӑ тӑваймарӑмӑр кӑҫал...

— Кӑмӑлиа вӑхӑтсӑр хуҫас мар, хӗрӗм, — терӗ Еремей 
Сергеевич, — пурнӑҫ вӑл пӑрнӑҫсӑр пулмасть, тырӑ туса 
илесси ҫӑмӑл ӗҫ мар.

— Вӑл ҫапла та-ха, пирӗн тырпул тухӑҫне хӑвӑртрах 
хӑпартмалла-ҫке...

— Хут ҫинче ҫырнӑ пек пулса пырсан, тем пекехчӗ те, 
анчах тыррине хут ҫине мар, ҫӗр ҫине акмалла-ҫке,—аякран 
ҫавӑрса каларӗ Еремей Сергеевич. — Эсӗ, хӗрӗм, асӑрхарӑн 
пулӗ: ҫул хӗрринчи ҫереме ӑнсӑртран тракторпа сухаласа 
акнӑ вырӑнта ыраш лаша пӗкки курӑнми вӑйлӑ ҫитӗнчӗ — 
пӗвӗ хӑмӑш пек, пучахӗ чакан пек! Ана варринелле вӗлтӗрк- 
ке кӑна пулчӗ... Мӗншӗн-ха пӗр пек тӑмлӑ ҫӗр ҫинчех тырӑ 
пӗр пек ҫитӗнмерӗ? Мӗншӗнни курӑнсах тӑрать: ҫул хӗррин- 
чи ҫӗр, чылай вӑхӑт сухаламасӑр, канса выртрӗ, ака ҫӗрне, 
пӗр канӑҫ памасӑр, ҫулсерен чаваласа кӑна пыратпӑр...

— Сирӗн шутпа, Еремей Сергеевич, лайӑх тырпул туса 
илес тесен, акмалли ҫӗре акмасӑр вырттармалла... Ҫапла-и?— 
ыйтрӗ Люба.

— Ака-суха ӗҫне, ҫӑпатана пӗр калӑппа тунӑ пек туса 
пырсан, усси нумаях пулмӗ... Ҫӗр, кӑшт кансан, юсанаканччӗ, 
халь эпир ӑна пӗрре те канӑҫ. памастпӑр. Ҫерем уҫса е вӗт- 
лӗх кӑкласа акнӑ ҫӗрӗн хӑвачӗ тата ытларах... Ахальтен мар 
пуль ҫав, чӑвашсем ӗлӗк: «Ҫерем уҫрӑм — вир акрӑм, вирӗ 
пулчӗ пӑрҫа пек», тесе юрлатчӗҫ. Пирӗн колхозӑн вӗтлӗх 
кӑкласа акмалли ҫӗр йӗри-тавра сахал мар ӗнтӗ. Кӑклама 
ӳркенмесен, мӗн чухлӗ тырӑ туса илнӗ пулӑттӑмӑр!

— Ҫак вӑхӑтрах акмалли ҫӗре пӗтӗмӗшпех ҫӗнетсе пыр- 
сан! — хавхаланчӗ Люба.

— Ку тӗлӗшпе ӗнтӗ, эсир нирӗн колхоза киличчен, ыт- 
лашши хускалниех пулманччӗ-ха, — мухтарӗ старик ҫамрӑк 
агронома.

— Еҫӗ курӑнсах каймасть-ха, Еремей Сергеевич,—терӗ 
Люба, ним мухтанмасӑр.

— Пӗр курӑк акнипех ҫӗре ҫӗнетме йывӑртарах пуль 
ҫав, — тӗксе илчӗ Еремей Сергеевич, шухӑша кайса. — Эх, 
ҫав вӑрман таврашӗнчи ҫӗрӗк тӑприне пӗтӗм уй-хире сапала- 
сан, пирӗн ҫӗр самаях кӑпӑшкаланнӑ пулӗччӗ... Ку имҫам 
халь вӑрманта ахалех купаланса выртать.

Старикпе агроном нумайччен калаҫрӗҫ. Юлашкинчен 
Еремей Сергеевич:

— Эсӗ, хӗрӗм, урапа ҫинчен ӳксе юлас мар тетӗн пул- 
сан, тилхепине алӑран ан вӗҫерт, тата хытӑрах ҫавӑрса 
тыт,—терӗ.—Ҫулӗ саншӑн паллӑ, куҫусем те пирӗннипчен 
маларах пӑхаҫҫӗ... Елӗк эпир, чӑвашсем, тырӑ аван пултӑр 
тесе, ака хыҫҫӑн чӳклеттӗмӗрччӗ, ӳксе виҫ хут турра пуҫҫа- 
иаттӑмӑрччӗ, тырри ҫапах та пулмастчӗ... Халь никам умӗц- 
че те пуҫҫапма кирлӗ мар, турри — эпир хамӑр..,

3. Ҫӗр ҫӗнелет

... Ҫу иртрӗ те кӗр ҫитрӗ. Карапай-Шӑмӑршӑра ӗҫ хӗ- 
рӳлӗхӗ чакмарӗ. Люба Еремей Сергеевичпа калаҫнӑ хыҫҫӑн 
хӑйӗн шухӑшӗсене председательпе парторганизаци секретарь- 
не каласа пачӗ, халь вӗсем пурте килес ҫул чӑнласах кӗлет- 
сем лӑк тулмалӑх тырпул ҫитӗнтерессишӗн ҫӗнӗ наступле- 
ни пуҫласа ячӗҫ. Ыраш акса пӗтерсенех, машина-трактор 
станци бригади кӗрхи ҫӗртме тума тухрӗ. Ҫак вӑхӑтра Васи- 
лий Петьковӑн уй-хир бригади вӑрман таврашӗнчи ҫеремсене 
ватма пуҫларӗ, Василий Арбузовӑн бригади вӗтлӗх кӑкларӗ, 
Лаврентьев бригади ҫӗртме пуссине лавӗ-лавӗпе вӑрмантан 
торф турттарчӗ.

Ҫак ҫулччен ҫӗртме сухине колхоз 18—20 сантиметртан 
тарӑн туманччӗ-ха, кӑҫал агроном хушнипе трактористсем 
25—27 сантиметр тарӑнӑш сухаларӗҫ.

Курӑк акнӑ уйра кӗрпекленме пуҫланӑ тӑпрана сиен 
кӳрес мар тесе, тата ку тӑпрара пухӑнса ҫитнӗ органикӑлла 
япаласене сыхласа хӑварас тесе, Люба курӑк сийне кӗрӗн 
юлашки кунӗсенче кӑна сухалаттарчӗ. Юр ӳксе ҫуна ҫулӗ 
ларсан, колхозниксем, хӑйсен хастар председателӗ ертсе пы- 
нипе, Канашран лтинераллӑ удобренисем турттарма пуҫларӗҫ, 
каярахпа, лӑпӑска юр ҫунӑ вӑхӑтра, ана ҫине тислӗк тӑкса, 
пысӑк купасем туса хучӗҫ. Апрелӗн малтанхи кунӗсенче, 
шӑн тӑпра ҫийӗн, колхозницӑсем агрономпа пӗрле кӗрхи кал- 
чана апат пачӗҫ. Ку вӑхӑтра ҫӗр питех те нӳрлӗ пулнӑ, ҫавӑн- 
па та уй тӑрӑх сапнӑ тислӗк, кӗл, ҫӗрӗк тӑпра, хӑвӑрт ирӗл- 
се, калча тымарӗсене лайӑх шӳтернӗ.

Юр айӗнче вӑйсӑрланнӑ тырӑ апат панӑ хыҫҫӑн селӗм 
ҫитӗнме пуҫларӗ.

Тепӗр эрнерен кӗрхи тулӑпа ыраш калчине колхозницӑ- 
сем татах апатлантарчӗҫ: ку хутӗнче вӗсем ӑна сульфатам- 
монипе суперфосфат пачӗҫ. Ун хыҫҫӑн калча речӗсем урлӑ 
«зигзаг» сӳрепе икӗ хутчен сӳрелерӗҫ.

Ҫуракине Карапай-Шӑмӑршӑсем татах та хастаррӑнрах 
ирттерчӗҫ. Унчченхи ҫулсенче ака 13—15 кун хушши тӑсӑл- 
нӑ пулсан, ҫав ҫул колхозниксем 7—8 кун хушшинчех ӗҫе 
вӗҫлерӗҫ. Пахалӑх енчен те ӳкӗнмелле пулмарӗ: тӗштырӑсен 
вӑрлӑхӗсене акма пуҫличчен имҫамсемпе чӳхенӗ, нитрагинпа 
хутӑштарнӑ тата яровизациленӗ. Ҫавӑнпа пӗрлех ҫуртри ак- 
малли уйсене, ҫӗртмерен пуҫне, виҫӗ хут кӑпӑшкалатнӑ.

Еремей Сергеевич «Ака-сухана, ҫӑпатана пӗр калӑппа 
тунӑ пек туса пырсан, усси нумаях пулмӗ» тесе асӑрхаттар- 
нине те шута илнӗ темелле. Люба ку ҫуркунне клевере ыраш 
калчи ҫийӗн мар. ҫурхи тулӑпа пӗрле 80 гектар актарчӗ, 
тимофеевка вырӑнне ытларах пӑрҫа, ясмӑк акрӗҫ. Василий 
Петьковӑн бригади, кӗркунне хура пусӑ тӑрӑх ыраш акнисӗр 
пуҫне, халь уҫнӑ ҫерем ҫийӗн пирвайхи хут вир акрӗ; Васи- 
лий Арбузовӑн бригади те вӗтлӗх кӑкланӑ вырӑна 5 гектар 
вир акрӗ. «Ку вӑл пирӗн малтанхи тӗрӗслӳ!» — терӗ Василий 
Николаевич Падюков. Ҫав вӑхӑтрах колхоз пахча ҫимӗҫ акса 
тумалли лаптӑка та, улма-ҫырла садне те пысӑклатрӗ; пулӑ 
ӗрчетме, ялпа вӑрман хушшинчи юханшыва пӗвелесе, кӳлӗ 
пек пысӑк пӗве туса хучӗ, пӗве шывӗ хӑпарса улӑхалла 
сарӑлсан, кунта, ҫурхи хӗвел ҫуттинче, ушкӑнӑн-ушкӑнӑн 
хур-кӑвакалсем ишме пуҫларӗҫ.

... Чӑвашӑн йӑли ӗмӗртенпех ҫавнашкал ӗнтӗ: ака-суха 
петерсен, савӑнӑҫлӑн ӗҫсе-ҫиесси, юрласси, ташласси... Хӑ- 
йӗн хӑватлӑ ӗҫӗпе мухтанасси те пулать. Еремей Сергеевич 
та кӑҫал акатуйӗнче пулмасӑр чӑтса тӑраймарӗ. 60 ҫула ҫит- 
рӗ пулсан та, ҫуракине тухнӑранпа вӑл пӗр ӗҫрен те юлман. 
Халь вӑл, укӑлча тулашӗнчи симӗс тинӗс пек тырӑ пуссине 
туха-туха пӑхса, чӗререн хавасланать. Акатуй кунӗ вӑл 
Люба-агронома хӑй патне ӑшӑ кӑмӑлпа сӑра ӗҫме чӗнчӗ:

— Кӗрсе тухӑр пирӗн пата, Любовь Дмитриевна, ака 
туса пӗтернӗ ятпа...

— Спасибо, Еремей Сергеевич! Лаша пӗкки курӑнми
тырӑ ҫитӗнсен, чӗнмесӗрех пырӑп... Халь пуласси курӑнсах 
каймасть-ха. __

— Пулать тырӑ кӑҫал, пулать! — терӗ Еремей Сергеевич, 
кӗсъерен хут татӑккипе чӗркенӗ ыраш калчине кӑларса.— 
Куратӑр-и, Любовь Дмитриевна? Ултӑ тымарлӑ! Ыраш калчи 
ултӑ тымарлӑ пулсан, ыраш вӑйлӑ ҫитӗнессине пӗлтерет, тӑ- 
ватӑ тымарлӑ пулсан, вӑрлӑхлӑх кӑна ҫитӗннӗ пулӗччӗ... Тата 
ҫакна та асӑрхарӑм эпӗ, Любовь Дмитриевна: ҫул ҫуркунне

тӗмескеленсе юлчӗ — тырӑ аван пулать кӑҫал, Любовь Дмит- 
риевна!

— Тӗлӗнтеретӗр эсир, Еремей Сергеевич,—терӗ Люба, 
йӑл кулкаласа.

— Тӗлӗнмелли унта нимех те ҫук,— пат татса каларӗ 
старик, — сӑнаса пыни тӗрӗс пулаканччӗ.

Чӑнах та, ҫав ҫул Карапай-Шӑмӑршӑ уй-хирӗсем хӑЙсен 
ҫӗнӗ илемӗпе илӗртрӗҫ: ырашпа кӗрхи тулӑ калчисем ҫур- 
куние симӗс пустав пек тӑсӑлса выртрӗҫ, ҫитӗнсе ҫитсен 
тырри вырӑнӗ-вырӑнӗпе Атӑл пек хумханакан пулчӗ... Ҫур- 
ла уйӑхӗн юлашки кунӗсенче вырса пӗтерсен, ҫакӑ палӑрчӗ: 
Василий Петьковӑн бригади хӑйӗн ҫӗр лаптӑкӗнчи кашни 
гектартан вӑтам шутпа ыраш 16,2 центнер, тулӑ 8,10 цент- 
нер, вир 32,85 центнер, пӑрҫа 18,31 центнер туса илчӗ, 
Василий Арбузовӑн бригади вӗтлӗх кӑкласа акнӑ вырӑнта 
гектар пуҫне 20-шер центнер вир ҫитӗнтерчӗ.

Клеверӗ ҫава илми ӳсрӗ: гектартан 40—50-шар центнер 
утӑ тухрӗ. Вӑррине государствӑна сутса, колхоз 50 пин 
тенкӗ тупӑш илчӗ.

Ҫӗрулми гектартан вӑтам шутпа 800—900 пӑт тухрӗ.
Енесен сӗт тухӑҫлӑхӗ те самаях ӳсрӗ. Иртнӗ ҫулеӗнче 

пӗр ӗнерен 400—500 литр сӗт суса илнӗ пулсан, кӑҫал 
1350—1500 литртан иртрӗ.

Мӗн каласси пур, Карапай-Шӑмӑршӑ колхозӗшӗн кӳ уй- 
рӑм цифрӑсем чӑннипех те пысӑк ӳсӗмсем тунине пӗлтереҫ- 
ҫӗ. Чапа тухма юратаканнисем кун пек паха тӗслӗхсене хӑй- 
сен отчечӗсенче ытларах палӑртса мухтаннӑ та пулӗччӗҫ. 
Анчах Василий Николаевич Падюковпа Люба-агроном хӑйсен 
малтанхи хӑшпӗр ӳсӗмӗсем ҫине пачах урӑхла пӑхрӗҫ. Пӗр 
енчен, вӗсем ҫулталӑк хушшинче тунӑ ӗҫсене тӗпчесе тухнӑ 
чух, чи малтан, халӑх умне хӑйсен ҫитменлӗхӗсене кӑларса, 
тӗплӗн туйса илме тӑрӑшрӗҫ, тепӗр енчен, — колхозӑн ту- 
малли мелсем темӗн чухлех пуррине палӑртрӗҫ.

Каҫ пулнӑ-пулманах Улатӑр 
районӗнчи «Победа» колхоз ура- 
мӗсенче электричество ҫутӑлса 
каять. Колхозӑн 350 ҫын вырна- 
ҫакан культура ҫуртне халӑх 
пухӑнать. Кунти библиотекӑра икӗ 
пин том ытла тӗрлӗрен литера- 
тура пур, хаҫат-журнал та 
ҫителӗклӗ. Культура ҫурчӗ ҫумӗн- 
чи драма кружокӗ колхозниксене 
тӑтӑшах тӗрлӗрен спектакльсем 
лартса парать.

Культура ҫурчӗн пуҫлӑхӗ Иван 
Иванович Васянин ертсе пынипе, 
драмкружок совет драматургӗсен 
пьесисемпе пӗрлех Европӑри клас- 
сиксен произведенийӗсене те лар- 
тать. Колхозниксем спектакльсене 
юратса пӑхаҫҫӗ.

Укерчӗксенче: Француз драма- 
тургӗ Мольер ҫырнӑ «Лекарь 
поневоле» пьесӑри сценӑсем.

П. Ефремов фотоӳкерчӗкӗ.

7



— Коллектив ӗҫне уйрӑм тӗслӗхпе кӑна хаклани хамӑра 
хамӑр улталани пулать, ӗҫе пӗтӗмӗшпе илсе тишкерсе тухни 
кирлӗ, — терӗ Падюков, партин Центральнӑй Комитечӗн сен- 
тябрьти Пленумӗн решенине сӳтсе явма ятарласах пуҫтарӑн- 
нӑ пӗрлехи пухура. — Пӗтӗмӗшпе илсен, эпир пур ялхуҫа- 
лӑх культурисене те мӗнпур акмалли ҫӗр лаптӑкӗнчен пӗр 
пек пысӑк тухӑҫлӑ тырпул туса илеймерӗмӗр-ха...

— Ҫанталӑкран иртсе каяймӑн! — аллисене сулчӗҫ 3-мӗш 
бригадӑри колхозниксем.

— Ҫанталӑка тархаслани те кирлӗ мар! — ҫавӑнтах хи- 
рӗҫ тавӑрчӗ Люба-агроном, председатель калас сӑмаха малал- 
ла тӑсса.—Хӑшӗ-пӗрисем кунта ҫурхи тулӑ пирки пуҫӗсене 
усрӗҫ пулмалла. Чӑнах та, пӗр тикӗс ҫитӗнсе ҫитнӗ тулах 
ӑшӑ тивнипе пӗрӗнчӗ—гектартан 8 центнертан ытла илейме- 
рӗмӗр. Ун вырӑнне эпир, малашне мӗнле пулассине пӗлсе 
ӗҫленӗ пулсан, икӗ хут ытларах ыраш туса илме пултарнӑччӗ 
пуль?1. Анчах пирӗн асӑрхамасӑр пӗр пысӑк йӑнӑш пулчӗ: 
вӑрман хӗрринче нумай тултарнӑ юр чылайччен ирӗлмесӗр 
выртнипе, тата чылай вӑхӑт вӑрманти юр шывӗ анасем ҫийӗн 
юхса тӑнипе, 120 гектара яхӑн ыраш калчи ҫаралса юлчӗ. 
Кӑна эпир сирӗнпе кирлӗ вӑхӑтра шута илеймерӗмӗр; ҫавна 
пула, вӑрман хӗрринчи уйсенче эпир сахалтан та 500—600 
центнер тӗштырӑ ҫухатрӑмӑр. Шухӑшласа пӑхӑр-ха: ҫак пӗр 
тикӗс шӑтнӑ ыраш ҫитӗнсе пиҫсе ҫитсен, колхозӑн кӗлечӗсене 
пухӑнса кӗмеллеччӗ вӗт-ха... Ку ӗнтӗ ҫанталӑкран мар, пӗ- 
тӗмпех хамӑртан килнӗ! Пирӗн тахҫанах вӑрман хӗррипе 
канав алтмалла пулнӑ, ун чух вӑрмантан юхса тӑракан шыв 
калчана сиен тӑваймастчӗ...

Пухура пӗр вӑхӑт тӗрлӗрен сасӑсем кӗрлесе илчӗҫ.
— Канав алтса тухасси — йӑран хушшине чакаласси 

мар ҫав...
— Вӑрман тӑршшӗпех илсен, ҫичӗ ҫухрӑмӗ ытлашшипех 

пулать ӗнтӗ... Мӗнле алтса ҫитерес ӑна?
— Алтмасан, эпир ҫулсерен тата нумай тырӑ ҫухатма 

пултаратпӑр... Хӑшӗ пирӗншӗн хаклӑрах? — ыйтрӗ Люба 
пуху шӑпланнӑ вӑхӑтра.

— Еҫ йывӑр пулсан, ҫиме тутлӑ пулакан... Мӗн ытлаш- 
ши калаҫмалли пур унта, — терӗ Еремей Сергеевич, вырӑн- 
тан тапранмасӑр.

Люба старик ҫине кӑмӑллӑн пӑхса илчӗ те сӑмаха малал- 
ла тӑсрӗ:

— Кунсӑр пуҫне, пирӗн колхозӑн тӗштырӑ татах та ыт- 
ларах туса илме чӑн-чӑн лайӑх мел пур. Кӑна халь эпир пур- 
те аванах пӗлсе тӑратпӑр: 2-мӗшпе 4-мӗш уй-хир бригадисем, 
ҫерем уҫса тата вӗтлӗх кӑкласа, вир акрӗҫ, Еремей Сергее- 
вич каларӗш, «вирӗ пулчӗ пӑрҫа пек»: гектартан вӑтам шут- 
па 20—32 центнер тап-таса тырӑ кӗлете пухса кӗтӗмӗр! 
Пирӗн колхоз кунашкал усӑ курман, вӗтлӗхлӗ ҫӗр 182 гек- 
тар ахалех хупланса выртать, шухӑшласа пӑхӑр-ха, ҫав ҫӗр 
лаптӑкӗнчен гектар пуҫне 32 центнер мар, ҫирӗм центнер та 
мар, 15-шер центнер кӑна пулсан та, кӑҫалхинчен 10200 пӑт 
тӗштырӑ ытларах туса илнӗ пулӑттӑмӑр! Ҫак вӑхӑтрах пӗтӗм 
акмалли ҫӗр лаптӑкӗнчен гектар пуҫне вӑтам шутпа пӗлтӗр- 
хинчен 3—4 центнер ытларах тӗштырӑ туса илсен? Ун чух 
пирӗн колхозӑн мӗнпур тырпул тухӑҫлӑхӗ тата 10—12 пин 
пӑта яхӑн хушӑннӑ пулӗччӗ!

— Ку ӗнтӗ вӑл, — терӗ Люба, тата хавасланарах,— 
пирӗн сӗтел тулли пулас апат-ҫимӗҫ, сӗт-ҫу, хитре ҫи-пуҫ, 
ҫӗнӗ ҫуртсем; колхоз валли — 500—600 пуҫ ӗне-сурӑх выр- 
наҫтармалӑх ҫӗнӗ витесем, фермӑри йывӑр ӗҫсене ҫӑмӑллат- 
ма пулӑшакан механизмсем, механизациленӗ йӗтемсем, 100, 
150, 250 тонна кӗрекен силос башнисем, 400 тонна кӗрекен 
тырӑ хумалли складсем, ҫӗрулми усрамалли подвалсем, ми- 
нераллӑ удобрени хумалли сарай, автомашинӑсем, электри- 
чествӑпа ӗҫлекен арман, ҫӑм чавмалли машина, урапа-ҫуна 
тумалли мастерской; фермӑсенче ӗҫлекенсем валли — обще- 
жити, столовӑй; кашни хуҫалӑха — электричество, радио... 
Ҫакна пирӗнтен парти кӗтет те!

Пуху пӗр вӑхӑтлӑха шӑпах пулчӗ. Агроном сӑмахӗ халӑ- 
хӑн чӗри патнех пычӗ. Пӗр Пыркин бригадир кӑна ассӑн 
сывларӗ:

— Кирли ӗнтӗ шутсӑрах нумай, темле туса ҫитерес...
— Тырпул мӗнпур акмалли ҫӗр лаптӑкӗнчен пӗр пек 

пысӑк тухӑҫлӑ илсен кӑна эпир хамӑра мӗн кирлине ҫителӗк- 
лӗ туса ҫитерме пултаратпӑр, — татах ӑнлантарчӗ Люба.

— Тӗрӗс калать пирӗн агроном, лӑпланса ларсан, шухӑш- 
лани кӑна пулӗ. — сӑмах илчӗ колхозник Михаил Деми-

дов,—Пӑхар-ха уйри ҫырма-ҫатрасене—мӗнле вӗсем акмалли 
ҫӗрӗн сӗткенне ҫӑтса тӑраҫҫӗ! Ман шутпа, пур уйсенче те 
пӗр пек пысӑк тухӑҫлӑ тырпул туса илес тетпӗр пулсан, 
ҫырмасене халех тикӗслетме тытӑнмалла...

— Вӗтлӗхе кӑкламалла, канав алтмалла, ҫырма-ҫатра- 
на тикӗслетмелле... Пушӑ алӑсемпе чакаламалла-и? — пӳлсе 
каларӗ колхозница Захарова.

Парторганизаци секретарӗн заместителӗ Амосов кун 
пирки ҫакна палӑртрӗ:

— Ман шухӑшпа,—терӗ вӑл, — ку йывӑр ӗҫсене тума 
пире никамран малтан МТС пулӑшӗ... МТС директорӗ 
Емельянов юлташ — хаҫат вулакан ҫын, пленум решенине 
ӑнланма кирлӗ.

— Вуласса вулать пулӗ те, анчах вӑл час манакан,— 
терӗ бригадир Василий Петьков.—Пӗлтӗр вӑл, вӗтлӗх кӑк- 
лама пулӑшатӑп тесе, сӑмах панӑччӗ, ӗҫне тумарӗ... Удобре- 
нисем турттарма та пӗрмай ӑна тархасламалла.

— Пирӗн МТС ҫыннисем йывӑр ӗҫсене тӑвасшӑнах мар 
ҫав, — янӑрарӗҫ пухура сасӑсем, — Илларионов бригадир 
хӑяккӑн тайӑнса кӑна ҫӳрет, тракторист помощникӗ Степанов 
тени пӗрмай ӗҫкӗре...

— Пытармасӑр каласан, пирӗн Пыркин бригадир та кӑ- 
ҫал хӗлӗпех туй турӗ,—кулса ячӗ пуху...

Карапай-Шӑмӑршӑ колхоз членӗсем, КПСС Центральнӑй 
Комитечӗн сентябрьти Пленумӗн тата партипе правитель- 
ствӑн ун хыҫҫӑнхи постановленийӗсене сӳтсе явса, хӑйсен 
умне нумай ыйтусем лартрӗҫ. Парти райкомӗ пулӑшнипе 
колхоз хуҫалӑхӗн мӗнпур отраслӗсене 1954—1956 ҫулсенче 
аталантармалли плана пӗр кӑмӑллӑ пулса йышӑнчӗҫ. Ку 
планра эпир уйрӑмах хаклӑ апат-ҫимӗҫ культурисене—ыраш, 
кӗрхи тата ҫурхи тулӑ, хуратул, вир, пӑрҫа — нумайрах туса 
илессишӗн ҫӗнӗ хавхалану пуҫланса кайнине куратпӑр. Ҫа- 
вӑнпа та ӗнтӗ 1956 ҫул вӗҫне колхоз хӑйӗн акмалли ҫӗр 
лаптӑкне татах 220 гектар пысӑклатма пулчӗ. Кӑна пурнӑҫа 
кӗртес тесе, колхозниксем, МТС пулӑшнипе, 1954 ҫулта 
80 гектар, 1955—1956 ҫулсенче 70-шер гектар вӗтлӗх кӑк- 
ласа, тулӑ, вир акма палӑртрӗҫ. Кунсӑр пуҫне, Карапай-Шӑ- 
мӑршӑсем кӑҫал 30 гектар ака тумалли ҫӗр ҫинче ҫырмасем- 
пе варсене тикӗслеҫҫӗ, вӑрман хӗрринчи уй-хир тавра 7,5 ки- 
лометр тӑршшӗ канав чавса тухаҫҫӗ. Иртнӗ ҫулхипе танлаш- 
тарсан, ҫӗрулми, пахча ҫимӗҫ, сад лартса ӳстермелли ҫӗр 
лаптӑкӗсем те виҫӗ ҫул хушшинче икӗ хут ытларах ӳсеҫҫӗ. 
Колхозӑн анлӑ ҫӗрӗ ҫинче вӑйлӑ тырпул ҫитӗнтерессишӗн 
тӑрӑшни халех курӑнать: ҫураки умӗн колхоз ҫамрӑкӗсем 
механизаторсемпе пӗрле 2300 тонна тислӗк, 300 тонна 
торф, 30 тонна минераллӑ удобренисем уя турттарчӗҫ. Ҫак 
вӑхӑтрах парти чӗннипе Карапай-Шӑмӑршӑ колхозникӗсем 
хӑйсен виҫӗ ҫуллӑх планӗнче выльӑх-чӗрлӗх продукчӗсем ҫи- 
телӗклӗ туса илме палӑртаҫҫӗ. Кунта эпир 1956 ҫулта кашни 
ӗнерен 2550 литр сӗт суса илессине куратпӑр, урӑхла кала- 
сан, кашни 100 гектар ҫӗр пуҫне 455 центнер сӗт суса ил- 
мелле; кашни сурӑхран — 4 килограмран кая мар ҫӑм, 
кашни чӑхран — 110 ҫӑмарта. (1956 ҫулта чӑхсен йышӗ 
1200 пуҫа яхӑн пулать, вӗсенчен 120 000 ҫӑмарта илмел- 
ле). Колхозшӑн чи тупӑшли сысна ферми пулать. Кунта 
1954 ҫултан пуҫласа кашни ҫул 109-шар сысна самӑртаҫҫӗ, 
кашни сыснаран 100—200 килограмран кая мар аш-какай 
туса илеҫҫӗ.

4. „Вӑл—пирӗн депутат! Мускава
каять...'4

Патӗръел аслӑ ҫулӗпе пирӗн «Победа» инҫете-инҫете 
ҫутатса пырать. Ҫул ик аяккинчи уй тӳписенчен юр кайса 
пӗтнӗрен, каҫӗ питех те тӗттӗм туйӑнать. Хутран-ситрен маши- 
на умне сасартӑк мулкачсем сике-сике тухаҫҫӗ, фара ҫутти- 
пе куҫӗсем алчӑраса кайнипе, ҫул тӑрӑх вилес пек ыткӑнаҫ- 
ҫӗ; кустӑрма айне пулмасан, тӗттӗм ҫӗрелле сулӑнса, вӑльт 
ҫухалаҫҫӗ. Вара вӗсене курма ҫук — мулкачсен хӗллехи 
шап-шурӑ тумӗ те таврари уй-хир пек тӗксӗмленнӗ. «Мӗн 
тӑвӑн-ха, ҫанталӑкӑн хӑйӗн йӑли! хӗл каять те ҫур килет... 
Мулкач та ҫавна майлашать...»

Ҫапла хамӑр хушӑра калаҫкаласа пынӑ вӑхӑтра, сисме- 
рӗмӗр те, уй урлӑ каҫса, Шӑмӑршӑ вӑрманне кӗрсе пынӑ пек

Итлесемччӗ эс, куккук кайакӑм, 
Каласам мана, чӑиар кайӑкӑм:
Авӑтса куллен ывӑнмастӑн-ши?
Тек «ку-ку» тесе мӗн шуглатӑн-ши? 

Ай, куккук пӑхать яш вӑрман ҫине, 
Тырпулпа пуян уй-хирсем ҫине.

— Ак ку пирӗн,—тет,—
Ай, ку пирӗн,—тет,—
Ку — вӑл халӑхӑн —
Ирӗк халӑхӑн.

К У К К У К

Юрий СКВОРЦОВ

Итлесемччӗ эс, куккук кайӑкӑм, 
Каласам мана, чӑнар кайӑкӑм: 
Шугласа капла эс тухайӑн-ши? 
Хир-вӑрман шутне эс тупайӑн-ши? 

Ай, куккук пӑхать ҫӗи ялсем ҫине, 
Ытарми хитре ҫӗн хула ҫине.

— Ак ку пирӗн,—тет,—
Ай, ку пирӗн,—тет,—
Ку — вӑл халӑхӑн —
Аслӑ халӑхӑн.

Авӑт-авӑтсам, куккук кайӑкӑм,
Шутла-шутласам, чӑпар кайӑкӑм; 
Ял-хула шутне, тен, тупатӑн эс,
Ман ҫӗршыв вӗҫне, тен, тухайӑн эс. 
Ай, куккук вӗҫет—инҫете вӗҫет,
Ман пуян ҫӗршыв анлӑшне виҫет.

— Ак ку пнрӗн,—тет,—
Ай, ку пирӗн,—тет,—
Ку — вӑл халӑхӑн —
Паттӑр халӑхӑн.

!

туйӑнчӗ, унтан часах пирӗн куҫа уҫланкӑ варринчи ял хула 
пек ҫап-ҫутӑ ялтӑртатса тӑни курӑнса кайрӗ.

— Аҫта эсӗ пире, иптеш, пӗлмен вырӑна илсе киле- 
тӗн?—пӗр шӳт тумасӑр ыйтрӗ шофертан ман юлташ.

— Халиччен Шупашкартаы килекен уполномоченнӑйсене 
Карапай-Шӑмӑрша куҫа хупсах турттарса килкеленӗччӗ, си- 
рӗншӗн темле...— кулчӗ шофер.

— Чӑнах, ку Карапай-Шӑмӑршӑ-мӗн! Каҫхине те вӑл 
хӑйне евӗр хитре-ҫке, — хӗпӗртерӗ пирӗн юлташ.

— Сирӗн кунта ҫулла килмеллеччӗ, — илӗртсе каларӗ 
шофер. — Кӳлӗ хӗрринче вӑлтапа пулӑ тытнӑ пулӑттӑмӑр— 
вӑт ӑҫта илем!

Яла кӗрес умӗн пирӗн кӑштах чарӑнса тӑмалла пулчӗ: 
хирӗҫ, шӑннӑ тӑпра ҫийӗн, тракторпа темӗн чухлӗ тислӗк 
турттарса тухрӗҫ. Ҫак вӑхӑтрах уй хапхинчен тепӗр трактор 
кӗрлесе тухрӗ.

— Карапай-Шӑмӑршӑра ҫывӑрма пӗлмеҫҫӗ-мӗн?!.—татах 
хавхаланчӗ ман юлташ.

— Тӑрӑшмасан, пулла та шывран кӑлараймӑн... Вӑхӑчӗ 
халь ҫавнашкал, — терӗ шофер.

Ку ялта эпир пӗлтӗр кӗркунне пулнӑччӗ, унӑн анлӑ ура- 
мӗсемпе сахал мар иртсе ҫӳренӗ, пӗр вӑхӑт пурӑнса та кур- 
тӑмӑр. Ҫавӑнпа та халь, уй хапхинчен пырса кӗрсенех, ҫӗн- 
нипе кивви куҫ умне тухса тӑрать. Фара ҫуттипе эпир унта- 
кунта крыльцаллӑ ҫӗнӗ пӳртсене асӑрхарӑмӑр, — халь ҫеҫ 
лартнӑ пурасем сахалах мар иккен. Кашни чӳречерен элек- 
тричество ҫутти ялтӑрать. Нимрен ытла пирӗн чӗресене мал- 
танхи тӗлпулу хумхантарчӗ. Яла пырса кӗрсенех, клуб па- 
тӗнче пире колхоз ачисем хупӑрласа илчӗҫ, пӗр-пӗрне пӳлсе, 
пӗлесшӗн ҫунчӗҫ:

— Эсир Шупашкартан пирӗн агронома ӑсатма килнӗ-и?
— Аҫта каять вӑл? — пӗлмен пек пултӑмӑр эпир.
— Мускава каять вӑл, Мускава! — пӗр харӑс пӗлтерчӗҫ 

ачасем.
— Мускава... Нимӗн те пӗлместӗр эсир, — терӗ пӗр 

чӗкеҫ шатриллӗскер, пуҫне каҫӑртса. — Любовь Дмитриевна 
Кремльте пулать — вӑл пирӗн депутат!

— Кам каларӗ сана, ачам? — лӑпкарӑмӑр ӑна пуҫӗнчен.
— Пирӗн атте пурне те пӗлет...

Мӗн тери пысӑк савӑнӑҫ ку ялйышшӑн. Нумаях пул- 
масть Карапай-Шӑмӑршӑ артелӗн членӗсем пӗр кӑмӑллӑ пул- 
са хӑйсен ҫамрӑк агрономне СССР Верховнӑй Совечӗн депу- 
татне суйларӗҫ, халь мӗнпур ватти-вӗтти тенӗ пек, Любовь 
Дмитриевна Кологреевӑна Мускава СССР Верховнӑй Сове- 
чӗи 1-мӗш сессине ӑсатма пухӑнчӗҫ. Люба пӗчӗк те лутра 
пӳртре Татьяна Тимофеевна колхозница патӗнче пурӑнать. 
Кунта халӑх лӑк тулли. Кашниех ҫул сӑмахӗ каласшӑн.

— Пысӑк ӗмӗтпе пурӑнатпӑр, халӑх ырлӑхӗшӗн тӑрӑшнӑ- 
шӑн пирӗнтен пуринчен те правительствӑна тав ту,—тет Ере- 
мей Сергеевич.

Колхоз председателӗн хӑйӗн уйрӑм наказ:
— Кӑҫал миллионер пулма сӑмах патӑмӑр пулсан, пире 

те пулӑшу кирлӗ пулать,—тет вӑл,—Ытларах колхозри йы- 
вӑр ӗҫсене ҫӑмӑллатакан машинӑсем туса кӑларма ыйт... 
Ҫӗрулмине тӑваткал тӗммӗн лартма май паракан машинӑна 
хӑвӑртрах туянсан — тем пекехчӗ те!

— Тата ҫакна калама ан ман, Любовь Дмитриевна:— 
хутшӑнчӗ бригадир Василий Петьков,—тислӗкпе минераллӑ 
удобренисене алӑпа сапаласа ывӑнтӑмӑр, ку ӗҫе тума колхо- 
за хӑвӑртрах универсальнӑй машинӑсем ярса пама ыйтатпӑр.

Колхоз хӗрӗсем хӑйсем тӗллӗн Любӑна: «Мана 
пурҫӑн тутӑр», «Мана косынка илсе килӗр», тесе пӑшӑл- 
татрӗҫ.

Пӳрте колхоз ямшӑкӗ кӗрсе тӑчӗ.
— Эпӗ хатӗр, Любовь Дмитриӗвна! — терӗ вӑл.
— Тур лашине кӳлтӗн пуль, Петрусь? — ыйтрӗ предсе- 

датель.
— Ҫавна пулмасӑр! Мӗнле-ха, хамӑр депутата чуман 

лашапа ӑсатан...
—- Ну, манӑн кайма вӑхӑт, тӑвансем,—алӑ парса сывпул- 

лашрӗ Люба-агроном. — Акана пӗр сехет те вӑраха ан ярӑр, 
ҫанталӑкӗ кӑҫал шанчӑклах мар — улталанас марччӗ.

— Мӗн шухӑшланине пурне те тӑвӑпӑр. Чипер кайса 
килмелле пултӑр! — терӗ Василий Николаевич.

Хура тур лаша ялтан тухса куҫран ҫухаличченех Кара- 
пай-Шӑмӑршӑ колхозникӗсем хӑйсен агрономне ӑшшӑн алӑ 
сулса ӑсатрӗҫ.

ҪАПАҪУ ХИРЕНЧЖ

Ир пулчӗ —
тул ҫутӑлчӗ

сад пахчинче.
Ак вуннӑмӗш хут

фашистсем 
Атака пуҫларӗҫ,—

сӑрт-ту хыҫӗнчен 
Кӗреҫҫӗ сада вӗсем

сӗкӗнсе.
Уйри тырпула

нимӗскер юлмиччен
Таптаҫҫӗ;

пит чӑрсӑр хӑйсем
ӳсӗрне.

Эпир,
хӗрсе кайнӑ тупӑсенчен 

Персе,
ҫапӑҫатпӑр

тӑшман ҫарӗне.
— Огонь!—

кӑшкӑрать суранланнӑ комбат, 
Хуплать,

чӑмӑртать аллипе
аякне.—

Тепре ҫунтарар-ха!
Кӑтартӑпӑр сад 

Ҫав урнӑ тӑшманӑн
тискер йӑх-яхне!..

Кӗрлет сад пахчи;
снаряд та

снаряд
Вӗҫет шӑхӑрса,

ҫурӑлать ахлатса. 
Шап-шурӑ ҫеҫке

пуҫ ҫине тӑкӑнать,
Ҫӗре

лапка юр ҫунӑ пек
шуратса.

— Огонь!—
кӑшкӑрать те комбат пур вӑйран, 

Каять тайӑлса
чис тӗмӗ ҫине.

— Сережа!
Мӗн пулчӗ?

Сережа!
Суран?..—

Чупатӑп,
васкатӑп эп

тусӑм патне.
Ҫаплах

ӳхӗреҫҫӗ садра
тупӑсем,

Куҫа—
пӑхма ҫук—

йӳҫӗ тӗтӗм ҫиет. 
Каллех кӑшкӑратӑп:

— Сережа, чӗнсем!— 
Вӑл уҫрӗ куҫне,

ман ҫине тинкерет.
— Аркатӑр,

ҫунтарӑр
тӑшман йӑх-яхне!— 

Тесе пӑшӑлтатрӗ те
пулчӗ шӑпах.

Эи пӗшкӗнтӗм,
ҫыхрӑм

комбат суранне.
Тепре куҫне уҫрӗ вӑл,

хушрӗ сӑмах:

(Поэма сыпӑкӗ)
Иван ПИНЯЕВ

— Пӑхсамччӗ...
шап-шурӑ ҫеҫке

таврара.
Ҫӗнет-ҫӗнетех

пурнӑҫ
ҫут тӗнчере!

Пуласчӗ паян ман
тӑван ҫӗршывра.

Унта та
садсем ӗнтӗ халь

ҫеҫкере,—
Тӑванӑм, унта

тупӑсем кӗрлемеҫҫӗ.
Хнрте пирӗн 

тулӑ
пулать йӑтӑнса,

Кӑҫал та
вӑл лайӑх

тесе пӗлтереҫҫӗ...
Эх...

пурнӑттӑм эп
ҫемьемпе

савӑнса!..
— Сережа,

эс пурӑнӑн!—
тегӗп ӑна.

Ак фляга уҫатӑп эп:
— Сып-ха эппин,

Шыв сып.
Хуйхӑрса

ан пӗтерччӗ вӑйна...
Вӑл тавӑрчӗ:

— Ҫук>
пулӑшаймӑн халь тин... 

В?л халсӑррӑн сулчӗ тепре аллипе:
— Аркатӑр,

ҫунтарӑр
тӑшман йӑх-яхне!..

...Аркатрӑмӑр...
Витрӗмӗр

чие ҫеҫкипе
Комбатӑн

шап-шурӑ садри 
т тӑприне.

Каҫ пулчӗ.
Шӑпланчӗ арканнӑ тӑшман. 

Пуҫларӗҫ юрра кайӑксем
самантран.

Юрлаҫҫӗ.
Пӗр шӑпчӑк сасси

тупӑран
Чылай вӑйлӑрах янӑрать пек

паян.
Эпир тӳснине,

пирӗн паттӑрлӑха 
Мухтать вӑл

комбатӑн тӑпри ҫийӗнче, 
Илет тыткӑна вӑл

фронтри халӑха — 
Янрать ун юрри

пирӗн чӗресенче.
Лафет ҫине лартӑм.

Чун ыратать. 
Кӑшлап кӑранташӑма

хумханнӑран:
Поэма ҫырма

ҫӑмӑлрах,
тупата,

Кун пек хыпара ҫыриччен
вӑрҫӑран.

«Мария!—
ҫыратӑп эп:—

Сан мӑшӑру
Вӑрҫса пуҫне хучӗ».

Анчах та ҫакна
Хама та мана

ӗненмешкӗн хӑруш— 
Кашни сӑмахах

суранлать-ҫке
чуна!

«Мария!—
блокнот листине кӑранташ 

йӑлтах чӑпарлатрӗ.
Ҫыратӑп татах: — 

Чӑн-чӑн паттӑрла вилчӗ
пирӗн юлташ,

Унпа
мухтанатпӑр.

Мухтан эс ху та.
Мария!

Ҫак хурлӑх
ан хуҫтӑр чуина:

Вӑл
халӑх телейӗшӗн

хучӗ пуҫне».
Ҫыран.

Куҫсенчен хамӑн
пӑчӑртанать

Куҫҫулӗ—
тумлать чӗркуҫҫийӗм ҫине. 

Тавра тӗттӗмленчӗ,
сулхӑнланчӗ тулта. 

Пӗр ҫӑлтӑр тухсаччӗ
хура тӳпене,— 

Ҫилпе вӗҫтерсе янӑ евӗр,
вӑл та

Ҫухалчӗ.
Тӑсать шӑпчӑк ҫеҫ юррине. 

«Мария!
Тӑватпӑр тупа халь—

сана,
хамӑра:

Эпир манас ҫук
командирӑмӑра.

Вӑрҫса вилнисемшӗн те
халь

чӗррисем
Телейшӗн те миршӗн

вӑрҫатпӑр хӗрсе»...
Ҫыру ӗнтӗ хатӗр.

Тата пӗр хӗрарӑм чӗри 
Икке ҫурӑлса

йӗрсе ярӗ шари,
Арман чулӗ пек таякан хыпара 
Епле-ши вӑл тӳсӗ!..

Сӗм тӗттӗм садра 
Пӗр шӑпчӑк сасси ҫеҫ

каять таврана.
Лафет ҫинчен

тӑтӑм эп,
уйӑх ансан.

Комбатӑн тӑпри ҫинче
ҫӑлтӑр ҫунать,—

Ана вара
ҫил сӳнтереймӗ нихҫан!

Вырйсларан Ник. ЕВСТАФЬЕВ 
куҫарнӑ.



Кӑҫалхи январӗн 18-мӗшӗнче Украина ҫӗршывӗ 
Российӑпа пӗр государствӑна пӗрлешнӗренпе виҫҫӗр 
ҫул тултарчӗ. Ҫав юбилее палӑртса, май уйӑхӗнче 
РСФСР-па Украина Верховнӑй Совечӗсен чаплӑ ларӑ- 
вӗсем пулса иртрӗҫ. Пирӗн аслӑ ҫӗршыври халӑхсен 
туслӑхӗ, вӗсен культурӑлла ҫыхӑнӑвӗсем ҫултан-ҫул 
ҫирӗпленсе пыраҫҫӗ.

Халӑхсен иксӗлми туслӑхӗ ячӗпе эпир «Ялав» жур- 
налӑн ҫак номерӗнче Украина совет поэчӗсен уйрӑм 
сӑввисене пичетлетпӗр.

Тӑван ҫӗршывӑн ҫутӑ ирӗ
Петро ДОРОШКО

Йӑл-ял вутланчӗ тухӑҫ. Ҫӑлтӑрсем ҫухалчсҫ. 
Кун лӑпкӑн пуҫланать — хаваслӑ, мирлӗ кун. 
Ир кӳлӗмпе ӗҫе тухатӑп эп кал-кал ҫеҫ,
Ирхи хӗвел ҫутишӗн савӑнать ман чун.
Хӑлат пек самолет вӗҫет ав ҫиле хирӗҫ, 
Утаҫҫӗ боецссм, хастаррӑн юрласа. 
Вӗҫӗ-хӗррисӗр сарӑлать ҫӗршыв уй-хирӗ,— 
Сывла кӑкӑр тулли!—ир сывлӑшӗ таса.
Сап пурнӑҫ сӗткенне, ытарайми хӗвелӗм! 
Хӗрӳллӗ ҫутӑпа эс ейӳле ҫӗре!
Тӑван ҫӗршывӑн ирӗ ялтӑрать телейлӗн. 
Ҫап-ҫутӑ савнӑҫпа тулать паян чӗрем.

Пушкин декабристсен ҫемйинче
Павло ТЫЧИНА

Каменка. Кӗрхи ир кӳлӗм 
ҫӳремешкӗн Пушкин тухрӗ. 
Тӗлӗрет Давыдов ҫурчӗ, 
тӑнӑ тарҫӑ-тӗрҫӗ ҫеҫ.

— Тясьмин шывӗ!—терӗ
Пушкин,—

каласам: мана мӗн пулчӗ?
Тӗлӗк-и ку? Е чирлерӗм? 
Читлӗхри пекех чӗрем...

Тясьмин, эсӗ хӑтӑласшӑн, 
еан шывна чулсем хӗсеҫҫӗ,— 
эп те халь сан евӗр мар-и? 
Хӗстерет, пӑвать патша...

Шарламасгь салхуллӑ Тясьмин, 
кӑшт пӑхать те тӗтре витӗр— 
шухӑшлать... Юхан шыв урлӑ 
илтӗнет: ...пӑвать патша.

— Ҫил!—тет Пушкин,—
эс ӑҫта-ши?

Те вӗрен, те ҫук? Туймастӑп.
Эс темле йӑваш та лӑпкӑ, 
тӑвӑл кирлӗ ку чухне.

Тӑвӑл, тӑвӑл кар карлатӑр! 
Украинӑрах мӗн чухлӗ 
пӑлханать иккен те халӑх!.. 
Аслатиччӗ хӑвӑртрах!

Ҫил, ҫумма ҫунат хушсамччӗ, 
тирансемшӗн аслати пек 
Пестеле мана кӑтарт эс— 
вӗҫтерсем Тульчиналла!

Шарламасть ӗшеннӗ ҫилӗ, 
юмана кӑшг хускатать те— 
ҫухалать... Юхан шыв урлӑ 
илтӗнет... Тульчиналла!

— Эй, хӗвелӗм!—терӗ Пушкин,— 
эс хӑҫан тухса ҫутатӑн?
Ирӗк ӑсӗ сывӑ пултӑр!
Тӗттӗм тартӑр тӗнчерен!

Туссемпе кунта ак кӗҫӗр 
канашларӑмӑр-ха вӑрттӑн!
Ирӗке тухас тесессӗн— 
патшана вӗлермелле.

Ыйхӑрисене пурне те 
кӑшкӑрса вӑратӑп: тӑрӑр!
Час Россия та ҫуталӗ, 
пурте халь кӗрешмелле!

Ашӗ вӗҫнӗ Пушкин чупрӗ. 
Анчах мӗн ку?—хӗвел пичӗ 
юн кӑна. Юхан шыв урлӑ 
илтӗнет: ...кӗрешмелле!

Чарӑнать поэт, сасартӑк 
кӑшкӑрать вӑл:—Усӗр куҫ эс! 
Шет пире кунта та куртӑн?
Пӗл эппин: эп парӑнмӑп!

— Парӑнмӑп!—янрарӗ сасӑ. 
Ҫаврӑнса пӑхайрӗ Пушкин!—
— Тусӑмсем вӑраннӑ та-мӗн, 
эп сисмен те,—терӗ вӑл.

Ак Якушкин та Раевский, 
ак Орлов та хӑй Давыдов,— 
ҫӳлелле ҫӗклерӗҫ алӑ, 
пурте кӑшкӑрчӗҫ: тупа!

Пӗлӗтре кӑна юн тӗсӗ 
сарӑлса пырать синкерлӗн... 
Ҫӑхансем... Юхан шыв урлӑ 
илтӗнет: ...тупа! тупа!
Кӑшт тӑрсан хуллен: ...тупа.

П Хузангай куҫарнӑ.

Куратӑп акӑ: Днепр тӑрӑхӗ, Полесье...
Ҫилпе килет юманлӑх шавӗ Уралтан.
Карпатӑн леш енче, ав, пуртӑсем тӳнккеҫҫӗ,
Ҫут Ворскла хӗрринчи тырпул чӑн тинӗспе пӗр тан, 
Завод трубийӗсем мӑнаҫлӑн тӗтӗреҫҫӗ,
Васкаҫҫӗ поездсем пӗр канӑҫсӑр, инҫе.
Тимӗрҫӗсем те слесарьсем ирех ӗҫлеҫҫӗ,
Тетел туртаҫҫӗ пулӑҫсем шыв тӗпӗнчен.
Поезд кӗрлет. Хире сӑнать ун машинисчӗ.
Кӗрлеҫҫӗ тракторсем, кӑпкалатса ҫӗре.
Поезд юрлать. Ҫакна халь тракторсем те сисччӗр! 
Ҫап-ҫутӑ савнӑҫпа тулать паян чӗрем...

Улма пахчисене ӑш ҫумӑрсем шӑварчӗҫ,
Ҫырансӑр хирсем ҫийӗн иртрӗҫ кӗрл^е.
Хӑяхлӑ кӳлӗре, шыва ҫурса чӑл-нар ҫеҫ,
Сикеҫҫӗ ҫиҫӗмле ҫунатлӑ ҫӑрттансем.
Пин кайӑк юррипе янрать-ҫке сывлӑш,
Туратсене усаҫҫӗ тулӑх ҫимӗҫсем.
Чечекленен Ҫӗршыв!

Ман ирӗклӗ Ҫӗршывӑм!
Пуянлӑхпа илем тӑрать санра ҫиҫсе!
Кӑшт ҫил вӗрсен, хуллен чӑшӑлтатать сар тулӑ, 
Урпа та мӑйӑхне шӑртлантарать хиврен,
Садра чие ҫырли сапать хӗп-хӗрлӗ ҫулӑм,— 
Ҫап-ҫутӑ савнӑҫпа тулать паян чӗрем.

Каягь Дунай юрри Алтай таран яи-янӑн,
Палти шавне тӑнлать халь Лӑпкӑ океан. 
Хавас-ҫке пурӑнма,

Ҫӗршывӑмҫӑм, тӑванӑм!
Хӗрӳллӗн ӗҫлеме те юрлама аван.
Ҫут Атӑлпа Дон тӑрӑх—сулӑ хыҫҫӑн сулӑ — 
Шӑваҫҫӗ юмансем, хырсем те чӑрӑшсем. 
Хастар сулӑҫӑсем, ҫулра телейлӗ пулӑр!—
Эпир телей тӑватпӑр пурте кӗрешсе.
Ҫӗнтерӳпе вӗҫлентӗр трактористӑн кунӗ,
Пулли те тулӑх пултӑр пысӑк тетелре!
Ҫӗн юрӑпа тулса ҫӗклентӗр юрӑҫ чунӗ... 
Ҫап-ҫутӑ савнӑҫпа тулать паян чӗрем.

Л. Эсхель куҫарнӑ.

ПЕР ЕЯС ЛАВ-ХМЕЛЬНИЦКИЙ
ХУЛИНЧЕ

Переяслав-Хмельницкий хулинчи Культура ҫурчӗ.

Ӗогдан-Хмельницкий урамӗ, сЫЛтӑмра — ҫенӗ универМаГ.

Хӗрлӗие те сарӑпа сӑрланӑ ҫӗнӗ 
автобус, пире Киев хулинчен 

илсе тухса, кӑнтӑр еннелле васка- 
тать. Километр хыҫҫӑн километр, 
ҫулӑн икӗ енӗпе—е ҫывӑхра, е аяк- 
ра—ялсемпе хуласем ларса юлаҫ- 
ҫӗ. Умра вӗҫӗ-хӗррисӗр тӳрем ҫӗр 
выртать, ниҫта та сӑрт-ту е ҫӳлӗ 
тӗмеске тавраш курӑнмасть. Хӑш- 
пӗр тӗлте ҫул маякӗсем тата ҫӳ- 
лӗ те яштака топольсем ҫеҫ са- 
рӑлса ҫитеймен ҫулҫисемпе кӑ- 
мӑллӑн шӑпӑлтатса лараҫҫӗ. Ан- 
лӑ-ҫке Украина хирӗсем! Епле 
илемлӗ вӗсем ҫуркунне. Симӗс 
бархат пек ешерсе выртать сӗ- 
тсклӗ калча.

...Киевран тӑхӑрвуннӑмӗш кило- 
метрта, сылтӑмалла, ҫӗнӗ, чул 
сарнӑ ҫул выртать. Ҫак ҫул пуҫ- 
ланнӑ ҫӗрте, ҫулӑн сулахай енче, 
сарлака пьедестал ҫине лартна 
тӳрӗ кӗтеслӗ пысӑк хӗрлӗ мра- 
мора куратпӑр. Мрамор варрине 
барельеф вырнаҫтарнӑ. Ку — Ук- 
раина скульпторӗ Иван Гончар 
тунӑ «Переяславская Рада» ятлӑ 
монумент. Барельеф айӗнче ҫап- 
ла ҫырнӑ: «Навикы разом з ро- 
снйськым народом!».

Ҫак монумент тӳрех ку ҫул 
авалхи историлле хула еннелле 
кайнине аса илтерет. Хула кунтан 
инҫех маррине сисетпӗр. Автобус 
водителӗ эпир васканине тавҫӑрать 
пулас, газне пама хӗрхенмест... 

...Переяслав!..
Акӑ вӑл, паян Совет Союзӗнчи 

пур хӑлӑхсемшӗн те паллӑ хула— 
Переяслав-Хмельницкий! Ҫакӑнта 
ӗнтӗ, 1654 ҫулхи январӗн 18-мӗ- 
шӗнче, пӗтӗм халӑх умӗнче Укра- 
инӑпа Россия ӗмӗрлӗхе пӗрлешни 
ҫинчен пӗлтернӗ. Украина халӑхӗн 
чаплӑ ывӑлӗ, паллӑ полководецӗ 
Богдан Хмельницкий Радӑна пуҫ- 
тарӑннӑ халӑхсем умӗнче Украи- 
нӑна Россия ҫумне пӗрлешме 
сӗнсе: «чтоб есми вовеки вси 
едино были» тесе каланӑ. Украи- 
на халӑхӗ Переяслав Радинче икӗ 
халӑх пӗрлешме йышӑннине чӗ- 
ререн халалланӑ, вырӑс халӑхӗн 
епчисене, чаплӑ хӑнасене кӗтсе 
илнӗ пек хапӑл туса, ҫӑкӑр-тӑ- 
варпа йышӑннӑ.

— Навеки вместе!
— Навикы разом!
— Емӗрлӗхех пӗрле!—тенӗ пӗр 

харӑс пӗрисем вырӑсла, теприсем 
украинла.

Историлле канашлу пулнӑранпа 
300 ҫул иртрӗ. Паян нумай на- 
циллӗ пӗтӗм аслӑ Совет ҫӗр- 
шывӗ чаплӑ праҫнике чыслӑн уяв- 
лать. Совет правительстви, Бог- 
дан Хмельницкий ӗҫне ҫав тери 
пысӑк хака хурса, 1943 ҫулта 
Бегдан Хмельницкий ятлӑ ҫар

орденӗ турӗ, Переяслав хулине— 
Переяслав-Хмельницкий ятне пачӗ.

Переяслав-Хмельницкий хулине 
эьир (манпа пӗрле «Украина» 
журналра ӗҫлекен писатель Ва- 
силь Бережный) каҫ кӳлӗм ҫит- 
рӗмӗр. Ҫӗнӗ чанлӑ гостиницӑра 
вырнаҫнӑ хыҫҫӑн, Григорий Ско- 
ворода урамӗнче ларакан «Буды- 
нок культури»—(«Культура ҫурт- 
но») кайрӑмӑр.

Паян Кулыура ҫуртӗнче вырӑн. 
ти художествӑлла пултарулӑх кол- 
лективӗ Александр Корнейчукӑн 
«Платон Кречет» пьесине ларг. 
са парать. Спектакль умӗн Укра- 
инӑн чипер хӗрӗсемпе каччнсем 
терлӗрен юрӑ юрласа пачӗҫ, сӑвӑ- 
сем каларӗҫ. Унтан спектакль 
пуҫланчӗ... Куракансем хушшинче 
хула ҫыннисем ҫеҫ мар — Киев- 
ран, Мускавран, Ленинградран, 
Кгшиневран, Минскран килнӗ хӑ- 
насем лараҫҫӗ. Вӗсене хула ҫын- 
нисем хаклӑ тӑвансене кӗтсе илыӗ 
пек кӗтсе илчӗҫ, аслӑ зала кӗнӗ 
чух пӗр вӗҫӗмсӗр алӑ ҫупса хи- 
сеплерӗҫ.

1953—54 ҫулсенче Переяслав- 
Хмельницкий хулине тӗрлӗрен 
делегацисем ӑҫтан кӑна килмерӗҫ 
пулӗ! Пурте, пурте ҫав тери ин- 
тсресленеҫҫӗ 300 ҫул каялла пул- 
са иртнӗ ӗҫсемпе...

Тепӗр кун эпир чи малтан 
Пӗрлешӳ площадьне тухса куртӑ- 
мӑр... Площадьрен инҫех мар пу- 
рӑнакан 83 ҫулхи Яков Дорофе- 
евич Москаленко, Украина халӑ- 
хӗн историйӗпе питӗ интереслене- 
кенскер, пире «Переяслав Ради» 
пг рки, Богдан Хмельницкий ҫин- 
чен, хула йӗри-тавра тунӑ ҫӗр 
валӗ (хӳми) ҫинчен нумай каласа 
пачӗ, тӗрлӗрен авалхи ӳкерчӗк- 
семпе паллаштарчӗ.

Темиҫе кун хушшинче эпир 
хула историйӗпе, унӑн паянхи 
кунӗсемпе, ҫыннисемпе интерес- 
лснтӗмӗр. Мӗн курни-илтнине ҫак 
печӗк очеркра ниеплете шӑнӑҫта- 
рас ҫук...

Акӑ А. О. Козачковский ҫурчӗ. 
Кунта халь Краеведени музейӗ 
вырнаҫнӑ. Унӑн залӗсенче Укра- 
ина Российӑпа пӗрлешни ҫинчен 
калакан документсемпе картинӑ- 
сем, Украинӑн чаплӑ поэчӗ, рево- 
люционер-демократ Т. Г. Шевчен- 
ко ҫинчен калакан экспонатсем 
пур. Ку ҫуртра Шевченко 
1845-мӗш тата 1859-мӗш ҫулсенче 
Переяслав хулин врачӗ
А. О. Козачковский патӗнче пу- 
рӑннӑ. Ҫакӑнта вӑл хӑйӗн «Запо- 
вит», «Кавказ», «Еретик», «Як бы- 
то ты, Богдане»... ятлӑ сӑввисемпе 
поэмисене ҫырать, нумай ӳкерчӗк- 
сем тӑвать. Ҫав вӑхӑтрах Шев-

ченко, Переяслав Радине пысӑк 
хака хурса, ун ҫинчен тбрлӗрен 
материалсем пуҫтарать, ҫывӑх 
ялсене тухса ҫӳрет, хулари исто- 
рилле палӑксемпе тӗплӗн палла* 
шать. Каярахпа хӑйӗн вырӑсла 
ҫырнӑ «Близнецы» повеҫӗнче Пе- 
реяславри Успенски собор халӑха 
мӗн енчен паллине кӑтартса ҫап- 
ла ҫырать: «Там дал присягу Зи- 
новий Богдан Хмельницкий со 
всякого чина народам на вер- 
ность московскому царю Алексею 
Михайловичу».

Шевченко Козачковский юл- 
ташне, вӑл ырӑ сӑмахпа та ӗҫпе 
пулӑшнӑран, питӗ юратнӑ. 1847 
ҫулта поэт Орск крепоҫӗнче 
ссылкӑра пурӑннӑ вӑхӑтра Козач- 
ковский патне пӗр сӑвӑра ҫапла 
ҫырать:

«И, може в тыхий твбий хатн
Я буду знову размовляты
3 тобою, друже мий».
Аслӑ Кобзарь ҫырни тӗлех кил- 

нӗ — 1859 ҫулта Шевченко кал- 
лех Переяслав хулине килсе кур- 
нӑ, Козачковский юлташӗпе тӗл- 
пулса чӗререн калаҫнӑ, Переяс- 
лав-Хмельницкий хули ҫынннсем 
Козачковский ҫинчен, вӑл Шев- 
ченкӑн чи ҫывӑх юлташӗ пулни 
ҫинчеи пурте мӗн те пулсан ҫӗнӗ 
хыпар-хӑнар пӗлтерме тӑрӑшаҫҫӗ. 
Тен, вӗсен сӑмахӗсем пӗтӗмпе 
тӗрӗсех те мар пуль, анчах вӗсен 
калавӗсенче эпир Украина халӑхӗ 
хӑйӗн ятлӑ ывӑлӗсене ырӑ кӑмӑл- 
па асӑннине куратпӑр.

Киевра Т. Г. Шевченко музейӗн- 
че (Переяслав-Хмельницкий му- 
зейӗнче те) поэтӑн нумай ӳкерчӗ- 
кӗсем хушшинче пӗр ӳкерчӗк пур. 
Вӑл ӳкерчӗк «Переяславра» ятлӑ. 
Пирӗн куҫ умне пылчӑклӑ, таса 
мар урамлӑ, тӑйлӑк-тайлӑк пӳрг- 
ҫтфтлӑ Переяслав хули тухса тӑ- 
рать... Ҫӗтӗк-ҫатӑк тумланнӑ, 
улӑм шлепке тӑхӑннӑ чухӑн укра- 
инец аран-аран утнине куратӑн...

Паянхи хула Шсвченко ӳкер-

чӗкӗнчи пек мар ӗнтӗ, йӑлтах ҫӗ- 
нӗ! Нумай урамсене асфальт та 
чул сарнӑ, ҫӗнӗ чул ҫуртсем 
нлӗртеҫҫӗ. Советсен ҫурчӗ, гости- 
ница, универмаг, продмаг, шкул, 
культура ҫурчӗ, почта,—каласа 
та пӗтермелле мар, пысӑк та 
клемлӗ ҫӗнӗ ҫуртсем. Урамсенче 
хитре чугун юпасем ҫинче элек- 
тричество ламписем, садсемпе 
парксене илемлӗ тимӗр картасем 
тытса тухнӑ. Переяслав-Хмель- 
ннцкий ҫыннисем халь ӗлӗкхи пек 
чухӑн та ҫӗтӗк-ҫатӑк мар, вӗсем 
нлемлӗ ҫӗнӗ тумтирсемпе,—вӗ- 
семшӗн кулленех праҫник тейӗн.

Ытарма ҫук хула урамӗсемпе 
иртсе ҫӳренӗ чух. Пурҫӑн платье- 
сем тӑхӑннӑ хӗрсем ушкӑн-ушкӑ- 
нӑн хула саднелле, клуба, театр- 
сене пуҫтарӑнаҫҫӗ, савӑнӑҫлӑ 
юрӑсем юрлаҫҫӗ. Вӗсемпе пӗрлех 
каччӑсем те пур. Ҫаксене кура 
хула та ӗмӗр-ӗмӗр ҫамрӑк пек 
т>йӑнать.

А. Макаренко ячӗпе тӑракан 
вӑтам шкулта ӗҫлекен учитель- 
ница Мария Георгиевна ҫапла
калать вара:

— Пирӗн шкула кашни ҫулах 
ҫӗнӗ ачасем вӗренме килеҫҫӗ, 
ҫавӑн пекех пирӗн хулана та 
кашни ҫул ҫӗнӗ илем кӗрет. Ҫын- 
нисем тата? йӑлтах ҫӗнӗ ҫынсем! 
Кам ҫеҫ ҫук пулӗ пирӗн хула 
ҫыннисенчен: учительсем, врач-
сем, артистсем, агрономсем, герой- 
сем, офицерсем тата ыттисем те,— 
тет.

Ҫапла, ҫӗнелчӗ Переяслав- 
Хмельницкий. Вӑл ҫӗнелнине, вӑл 
Май уйӑхӗн ӑшӑ хӗвелӗ ҫутинче 
ешернине кашни кунах куратӑн. 
Калама ҫук илемлӗ те капӑр 
Псреяслав-Хмельницкий. Уйрӑ- 
мах, кӑҫалхи май уйӑхӗнче ку 
хула нихҫанхинчен те илемлӗ. 
Илемлӗ ун ҫыннисем те!

Петр ЧИЧКАНОВ
Киев.

Укерчӗкӗсем авторйн.

Сталин урамӗ, Рабочисем валли тунӑ пурӑнмалли ҫӗнӗ ҫуртсем.

Переяслав-Хмельницкинчи крае- 
ведени музейӗ. Вӑл ӗлӗк 
Т. Г. Шевченко тусӗн А. О. Ко- 
зачковскин ҫурчӗ пулнӑ. Ҫав 
ҫуртра Шевченко хӑйӗн «Запо- 
впт», «Кавказ», «Еретик», «Як бы 
ты, Богдане...» ятлӑ сӑввисемпе 
поэмисене ҫырнӑ.

Переяслав-Хмельницкий хулинчи 
Советсен ҫурчӗ.

Переяславри Рада
Мансим РЫЛЬСКИЙ

; Украина, Украина!
| Емӗр ҫамрӑк эсӗ манӑн.
\ Ҫутӑ кун-и, тӗттӗм каҫ-и,
\ Яланах куҫ умӗнче:
] Е вутсем вӗҫеҫ сан ҫийӗн,
| Пуласси ҫинчен каланӑн;
' Е саркайӑксем юрлаҫҫӗ 
; Лӑпкӑ хир тӳремӗнче.

| Ь!рӑ савнӑҫ, йӳҫӗ эрӗм,
Аслӑ вӑй, тӳсме ҫук хурлӑх,

) Ҫутӑ тӗрӗслӗх, суялӑх,
; Чӗр суран — мӗн ҫеҫ курман!
5 Ҫавӑнпа та эс пӗтмерӗн, 

Ҫнвӑнпа ӗмӗрсем урлӑ 
Кайрӗ чаплӑн асӑнмалӑх 
Питтӑр ывӑлу Богдан!

( Урлӑ-пирлӗ сӑнчӑрланӑ 
| Ҫӗршыва йӑлтах ҫӑласшӑн,
( Ют куҫран ҫап-ҫут хумхавлӑ 

Днепра сыхлас тесе,—
) Пысӑк шухӑш шухӑшланӑ,
;. Вутлӑ-ҫулӑмлӑ, мухтавлӑ 
\ Вӑрҫӑра пиҫсе туслашнӑ 
| Запорожец-казаксем.

Тек султан чура ан тутӑр,

! Ҫичӗ ютӑмӑр алхаснӑн 
Текех ан асаплантартӑр 
Святослав ачисене —

А*ир те, ирӗклӗх те пултӑр, 
Ҫавӑншӑн чунтан, хаваслӑн 
Кстсе илнӗ пирӗн Рада 

' Пӗр тӑван вырӑссене.

Ц ___________________ „

Пӗр пек акнӑ, сухаланӑ, 5
Пӗр пек вырнӑ, ҫинӗ-ӗҫнӗ,— 
Юнашар утма кам чартӑр 
Савӑнӑҫ кӳрен ҫулпа?
Ялавсем вара хумханнӑ <
Ҫӗлӗксем пӗлӗте вӗҫнӗ,
Гетмӑна урра янратнӑн 5
Кӗтсе илнӗ халӑхпа.

Ҫутӑ булава вӑл тытнӑ,
Вӑл Мускав енне кӑтартнӑ: 
Емӗр-ӗмӗр пӗрле пулӑр!— )
Тенӗ вӑл пур халӑха.
Тӑванпа тӑванӗ хыттӑн,
Акӑ, алӑ чӑмӑртанӑ.
Пӗр-пӗриншӗн—савнӑҫа вӑл, 
Тӑшмансемшӗн—хурлӑха.

Персяслав—чыс хуламӑр,
Эс — тӑванлӑхӑн хулийӗ.
Пусмӑр тӳсрӗн, хурлӑх куртӑп 
Фашистсен тамӑкӗнче.
Харӑс тӑтӑмӑр та хамӑр,
Ҫапрӗ те туссен аллийӗ,
Сӑнчӑр татӑлчӗ. Эс тухрӑн 
Ирӗке Днепр хӗрринче.

Пирӗн тӗрӗслӗх—вӑл ҫирӗп,
Пирӗн туслӑх— вӑйлӑ, аслӑ, 
Ирӗклӗх ҫуртне тӑрланӑ 
Пӗрлешсе, яланлӑха.
Ҫнчӗ ют, ӑнлан та—сирӗл:
Эпир туслӑн алӑ панӑ; 
Пӗр-пӗриншӗн—савнӑҫа вӑл, 
Тӑшмансемшӗн—хурлӑха.

А, АЛГА куҫарнӑ. ;

13



С А Л А М П И
Повесть

Александр АРТЕМЬЕВ

Ҫынни ахаль ҫын пекех туйӑнать, анчах... йывӑрлӑх 
килсе тухать те, ҫав ҫынра вара аслӑран аслӑ хӑваг 
ҫуралать — этем илемӗ.

А. Н. Толстой.

Пӗрремӗш пайӗ
«ХЕР ӖМӖРЕ — ХАНАЛАХ»

Купӑс сасси илтӗнсен — кӗрхи каҫ та 
илемлӗ.

Таҫтан турикасри йӑмрасем айӗнчен 
юрӑ вӗҫсе килчӗ те, анаткасри улаха 
чун кӗчӗ, тунсӑхланӑ хӗрсен чӗрисем 
хаваслӑн тапма тытӑнчӗҫ.

— Ах!—терӗҫ икӗ хӗр харӑсах. Ик- 
кӗшӗ те, пӗр хушӑ сывлама чарӑнса, 
купӑс сассине тӑнларӗҫ.

Пӳлӗмре шӑпах, сӗтел ҫинчи будиль- 
ник кӑна хӗр чӗри пек васкаса шаккать 
тата, ҫанталӑк ӑшӑтасса пуль, кӑмака 
хыҫӗнчи шӑрчӑк каҫӑхса кайсах чӑрӑк- 
латать.

Кунӗпех ҫунӑ ҫумӑр анчахрах чарӑн-

чӗ. Халӗ кӗрхи каҫӑн кичем шӑплӑхӗн- 
че купӑс сасси хаваслӑн янӑрать, вӑл 
пӗрре пурте ӑнланмалла юрату чӗлхипе 
калаҫса кулать, тепре кӑмӑла пусара- 
кан темле тунсӑх ҫинчен хурланса ка- 
лать, ҫывӑрма выртнӑ хӗрсене те амӑ- 
шӗсенчен вӑрттӑн чӳрече каррине сир- 
терсе урамалла пӑхтарать.

Маруҫпа Таруҫ та, сӗтел хушшинчен 
тухса, чӳрече умне ыткӑнчӗҫ. Купӑс 
сасси ҫывхарсах килет, кӗвви уҫӑмлӑ 
илтӗне пуҫларӗ.

— Виктор!—терӗ Маруҫ, тем пулнӑ 
пекех хавасланса, анчах ӑна тусӗ ҫа- 
вӑнтах майсӑр сӑмахпа кӳрентерчӗ.

— Виктор та ун пек каласан вара... 
Ытла ӑста купӑсҫӑ ку. Коля каланӑ 
пек туйӑнать,— терӗ Таруҫ.

Малтанхи кӗвӗ вӗҫленчӗ 
те, купӑс пӗр хушӑ сасӑ па- 
марӗ, унтан ҫывӑхрах тепӗр 
кӗвӗ янӑраса кайрӗ.

— Ак халӗ Виктор ка- 
лать... ҫемми ун ҫавнашкал. 
Сирӗн тӗлтен иртнӗ чухне 
вӑл купӑсне ҫынна тыттарас 
ҫук-ха, пӗлетпӗр...

Маруҫ хӑйне тусӗ тӗртсе 
каланине сисесшӗн пулма- 
рӗ, тӗпелти пысӑк тӗкӗр 
умне чупса пырса, хитрелен- 
ме тытӑнчӗ.

Тӗкӗр яланах тӗрӗссине 
калать, ҫавӑнпа нумай хӗре 
пӑшӑрхантарать. Маруҫ чух- 
лӗ, тен, никам та тӗкӗре 
тиркемен пуль.

Таруҫ та тӗкӗр умне 
пычӗ. Унӑн пит-куҫӗ ачанни 
пек ҫамрӑк, ҫавӑнпа Маруҫ 
ун ҫумӗнче самаях аслӑ 
курӑнать.

Таруҫ тӑрӑхларах питлӗ, 
ҫӳхе туталлӑ, шуранкарах 
сӑнлӑ, кӑвак куҫлӑ. Маруҫ 
кӳпшекрех питлӗ, хулӑн ту- 
таллӑ, хӗп-хӗрлӗ сӑнлӑ, хура 
куҫлӑ. Таруҫ йӑрӑс пӳлӗ, 
ҫинҫе пилӗклӗ — тирпейлӗ 
ҫыхнӑ ыраш кӗлти пек. Ма- 
руҫ лутра пӳлӗ, тулли кӗлет- 
келлӗ—пушӑ ҫыхнӑ сӗлӗ кӗл- 
ти пек. Тумланасса вӗсем

уява та, ӗҫе те пӗр пекех тумланса ту- 
хаҫҫӗ. Кӗҫӗр иккӗшӗ те чӗнтӗрлӗ шурӑ 
кӗпе тӑхӑннӑ, симӗс саппун ҫакнӑ, 
шурӑ тутӑр ҫыхнӑ.

Таруҫ ҫирӗмре кӑна. Кӑҫал амӑшӗ 
ӑна вӑйӑсенчен ҫӗрлене юлса таврӑннӑ- 
шӑн ятлами пулчӗ, ҫапах ҫамрӑк пикеп 
хӑй ҫулӗнчен кӑшт аслӑрах пулас ки- 
лет. Темшӗн-ҫке ӑна ялти яшсем пӗве 
ҫитнӗ хӗр вырӑнне хуман пек туйӑнать.

Маруҫ ҫирӗм пиллӗке ҫитнӗ ӗнтӗ 
(тарӑхнӑ чухне • амӑшӗ ӑна «ватӑ хӗр» 
гесе те тӗртсе илкелет), пурпсрех вӑл 
чунӗпе ҫамрӑк-ха, хӑйне хӑй ҫирӗмре 
кӑна хисеплет: савнийӗ ҫарта чухне 
хӑй пӗччен ирттернӗ пилӗк ҫула шута 
илмест вӑл.

Яланах уйрӑлми ҫӳренӗрен, кирек 
мӗнле ӗҫре те пӗрле пулнӑран ҫак икӗ 
тус пӗр пек тумланма, пӗр пек калаҫ- 
ма хӑнӑхса ҫитнӗ, пур ӗҫе те пӗр-пӗ- 
ринчен вӗренсе пынӑ. Пысӑк уйрӑмлӑ- 
хӗ те вӗсен сӑн-пуҫра та ҫул шутӗнче 
ҫеҫ; май пулас пулсан, Маруҫ тем пе- 
кех хӑйӗн ытлашши ҫулӗсенчен пӗр 
виҫҫӗшне ҫамрӑк Таруҫа парӗччӗ — 
лешӗ савӑнсах йышӑнӗччӗ. Анчах та 
пӗр пурӑнса ирттернӗ вӑхӑта каялла 
тавӑраймӑн, иртнӗ куна ҫил-ҫунат ур- 
хамахпа та хуса ҫитеймӗн. Икӗ тус 
хӑйсен уйрӑмлӑхӗсене ытти чухне асӑр- 
хасах каймӗччӗҫ-и, тен,— клубра спек- 
такльсем лартнӑ чух самаях сисеҫҫӗ. 
Иккӗшин те вӗсен Нарспи ролӗнче вы- 
ляс килет, анчах Таруҫа час-часах 
Сентти евӗр ача ролӗсене выляма ху- 
шаҫҫӗ, Маруҫа вара яланах пӗр-пӗр 
Иӑскар йышши евчӗ-карчӑк пулма ле- 
кет. Пултарӗччӗҫ-ши вӗсем Нарспи 
ролӗнче, пултармӗччӗҫ-ши, ҫапах ик- 
кӗшӗ те Сетнер пек магтур йӗкӗтсене 
Нарспирен те хӗрӳллӗрех юратма пул- 
тарасса шансах тӑраҫҫӗ, иккӗшӗ те сӑ- 
вӑ-юрӑра асӑнакан «вилӗмрен те вӑй- 
лӑрах юратӑва» ӑмсанса пурӑнаҫҫӗ...

Ҫамрӑксем пӳрт умне ҫитеспе купӑс 
сасси шӑпланчӗ, урамра такам мӑкӑр- 
татса калаҫни, кулни илтӗнчӗ, унтан 
чӳрече янахӗ ҫумӗнчех, тулта, тем 
кӑштӑртатрӗ. Хӗрсем шӑпах пулса тӑ- 
чӗҫ. Чӳрече карри урлӑ, тул енчен, 
Виктор пуҫӗ курӑнчӗ.

— Ай!—терӗ Маруҫ, савнине палла- 
санах. Вӑл ҫапла кӑшкӑрни хӑй хӗпӗр- 
тенине те, Виктора саламланине те, 
Таруҫ умӗнче кӑштах мухтаннине те 
пӗлтерчӗ. Ҫакна виҫҫӗшӗ те тӗрӗс ӑн- 
ланчӗҫ. Виктор, сӑмах чӗнмесӗр, куҫ 
хӗсрӗ те ҫӗре тӳплеттерсе сикрӗ. Вӑл 
кашни сӑмахне сутӑн илет темелле, 
питӗ сайра калаҫать, ҫавӑнпа ӑна хӗр- 
сем тепӗр чухне «чӗмсӗр Виктор» теҫ- 
ҫӗ. Анчах Маруҫ вара савнийӗшӗн те 
калаҫать тейӗн — чӑх сӑхса ҫитерейми 
пуплет.

— Уҫас-и?—ыйтрӗ Таруҫ, мӗн ту- 
маллине пӗлмен пек пулса. Маруҫӑн 
хура куҫӗсенче пӗр самантлӑх ҫеҫ кӳ- 
ренчӗк хӗлхемӗ йӑлтӑртатса илчӗ: 
«Мӗнле-ха эсӗ, тусӑм, ҫавна та ыйтма- 
сӑр пӗлместӗн-и е юри кӳрентерме 
ыйтатӑн?»

Алӑка шаккани илтӗнсен, иккӗшӗ те 
васкасах ҫенӗке чупса тухрӗҫ.

—- Кам унта?
Хирӗҫ никам та сасӑ памарӗ, купӑс 

ҫеҫ пӗр ҫавра кӗвӗ янӑратса илчӗ, Ма-

руҫ ку кӗввӗн тупсӑмне лайӑх пӗлет: 
сахал мар вӑл, хӑйсем патӗнче улах 
чух, ҫак кӗвве аякран илтсенех ҫенӗк 
алӑкне уҫса хунӑ. Чӗмсӗр Виктор сӑ- 
махпа калайманнине кӗвӗпе систерет...

Пӳрте каччӑсемпе хӗрсем шавласа- 
калаҫса кӗчӗҫ, Виктор ҫеҫ, сӑмах чӗн- 
месӗр, тӗпелелле иртрӗ те сӗтел ҫинчи 
журнала ярса тытрӗ. Маруҫ ун ҫине 
ӑшшӑн, кӑштах ӳпкевлӗн пӑхса илчӗ: 
«Алӑ пама та астумарӑн-ҫке, савниҫӗм! 
Хӗр тунсӑхне пӗр каччӑ та тӗплӗн пӗл- 
сех ҫитеймест ҫав», терӗ вӑл ӑшӗнче.

Таруҫпа Павӑл ҫамрӑксенчен чылай 
кая юлса кӗчӗҫ. Павӑлӗ кӗнӗ-кӗмен 
такама ятлаҫанҫи пулчӗ:

— Кам кайран кӗчӗ? Мӗн, пуп пек, 
алӑк хупмасӑр ҫӳретӗр? Сире пула пи- 
рӗн урам алӑкне тухса хупмалла пулчӗ.

— Анкарти алӑкӗ те уҫӑлманччӗ-ши 
унта, ытла час кӗмерӗр,— шӳтлесе 
каларӗ Лена.

—Тен, анкарти алӑкӗ те уҫахчӗ 
пуль, асӑрхаймарӑм, атя, иксӗмӗр тух- 
са тӗкӗлер,— терӗ сӑмахшӑн кивҫене 
кайман Павӑл.

Ҫамрӑксем кулса ячӗҫ.
— Ҫук ӗнтӗ, юратнисенех чӗнсе 

тух,— терӗ Лена.
Таруҫ ун ҫине кӑмӑлсӑррӑн пӑхса 

илчӗ. Лена урай варринчех тӑрать. 
Кӑнтӑрла вӑл фермӑра хӗрсемпе пӗр- 
ле тислӗк хырса купалатчӗ: фуфай- 
кӑпаччӗ, пылчӑкланса пӗтнӗ пысӑк атӑ- 
паччӗ. Халӗ, ав, клуба майралла тум- 
ланса кайнӑ: кӑвак пустав пальтопа, 
ҫӳлӗ кӗлеллӗ ботипе, тутӑр ҫыхман, 
берет тӑхӑннӑ, ӑна та пулин чалӑш 
лартнӑ; кӗске кастарнӑ сарӑ ҫӳҫӗ хул- 
пуҫҫи ҫинелле сапаланса анать, ҫӳҫне 
тӳрлетнӗ чух аллинчи кӗмӗл сехет ҫых- 
хи йӑлтӑртатса илчӗ...

«Эс анчах уш!..» пдухӑшларӗ Таруҫ, 
кӑвак куҫне вылятса. Лена пӗрре 
пӑхсах ун шухӑшне ӑнланчӗ.

— Мӗншӗн репетицие пымарӑр, кал- 
лех агротехника кӗнеки вуларӑр-им?— 
ытарлӑн ыйтрӗ вӑл.

«Эс анчах уш... таврара ҫук сарпи- 
ке... Нарспи ролӗнче выляма аван пуль 
сана унта... Репетицисенче те малта 
пулма тӑрӑшатӑн... Камшӑн капӑр тум- 
ланатӑн-ши, кама килӗшес тетӗн?..»

Таруҫ сӑмах хушиччен Маруҫ вӗтет- 
ме те пуҫларӗ.

— Эпӗр-и? Мӗн-и? Ара, Таруҫ аш- 
шӗсем ӗҫме кайнӑ та, пӗр каҫ та пу- 
лин улах тӑвас терӗмӗр. Авӑн пӗтернӗ- 
ренпе кашни каҫах клубра шавлатпӑр- 
иҫ, йӑлӑхтармасть тетрим? Кӗҫӗр-и, 
агротехникине те вӗренкелерӗмӗр, 
ахаль ларнӑ тетрим?

— Халех эсир мӗнле техника вӗ- 
реннине пӗлетпӗр,— терӗ чӗнмесӗр ла- 
ракан Виктор. Вӑл журнал варрине 
хунӑ тетраде туртса кӑларчӗ те Павӑ- 
ла тыттарчӗ. Лешӗ тетраде юри пӗрре 
куҫ умнех ҫывхартрӗ, унтан аякка тыт- 
са пӑхрӗ — ҫамрӑксем кулса ячӗҫ.

— «Юрату юрри!» — терӗ каччӑ, 
мыскараҫӑ пек кулӑшла вулама тӑрӑш- 
са.— Акӑ мӗнле агротехника иккен! 
Тӑхта, тӑхта, тӑхлачӑ! Халех агрокру- 
жок занятийӗ пуҫлатпӑр... Шӑп, итлӗр, 
ачасем!..

Ҫӳл тӳпере ҫӑлтӑр вылять,
Сан куҫу пек йӑлтӑртатса;

Чул хушшипе тӑр шыв юхать,
Сан куллу пек шӑнкӑртатса.

Павӑл култарса вулама тӑрӑшрӗ пу- 
лин те, ҫамрӑксем пурте шӑплансах ит- 
ле пуҫларӗҫ, Лена сӗтел умне пырса 
тӑчӗ.

— Вула, вула малалла!
Павӑл хӗрсем ҫине хаваслӑн пӑхса 

илчӗ те тетраде каллех пӗрре куҫ ум- 
не тытрӗ, унтан аякка тытрӗ —халь- 
хинче кулакан пулмарӗ.

Сывлӑм ӳкет садсем ҫине,
Каҫ сулхӑнӗ ҫапать ҫӗре.
Аҫта-ши эс ҫак каҫхине?
Сана кӗтсе ҫунать чӗре.

Пӗччен ытла кичем мана,
Сансӑр мӗнле ҫӗр ирттерес?
Мӗн пулчӗ-ши, савни, сана?
Аҫта-ши эс? Кампа-ши эс?

Павӑл текех кулмарӗ, тем ҫухатнӑ 
пек, тетрадь листисене васкаса уҫкала 
пуҫларӗ.

— Вула, ара! Питӗ лайӑх ҫырнӑ-ҫке!
— Ма чарӑнтӑн тата?
— Ан шавлӑр, вулатӑр! Кольӑна 

пар, вӑл лайӑх вулать.
— Ан тив, хӑех вулать. Вула, 

Павӑл.
— Ҫырман хута мӗн вулас?—терӗ 

каччӑ.— Урӑх ҫырни ҫук... Ну, Маруҫ, 
эс ҫырнӑ ку сӑвва, аллу санӑн! Кала 
тӗрӗссипе, ӑҫтан вуласа ҫыртӑн? Тӗрӗс 
каланӑшӑн ним те тумастӑп.

— Ара, ав, журналтан ҫырса илме 
пуҫларӑм та — ҫырса пӗтереймерӗм, 
ара,— терӗ хӗрлӗ кӑшман пек хӗрелнӗ 
Маруҫ, шур тутӑр вӗҫӗпе тутине хуп- 
ласа.

Лена сӗтел ҫинчи журнала йӑпӑр- 
япӑр ярса илчӗ те янӑравлӑ сасӑпа 
вула пуҫларӗ.

йӑлтӑр-йӑлтӑр ҫутӑ куҫу 
Ма ҫутатмасть ман чунӑма? 
Шӑнкӑр-шӑнкӑр хавас куллу 
Ма янратмасть мӑн урама?

Хӗр сывлӑш ҫавӑрса илчӗ те кӑштах 
чӗтрекен сасӑпа вуласа пӗтерчӗ:

Ҫӑлтӑр сӳнет ҫӳл тӳпере—
Пуриншӗн те килет ыр кун;
Сӳнми ҫунать пӗр ман чӗре,
Саншӑн ҫунать ман ҫамрӑк чун.

Ҫамрӑксем пӗр самант шӑпах лар- 
чӗҫ, Лена сасартӑк савӑнса кӑшкӑрса 
ячӗ, ун сасси пурне те шартах сик- 
терчӗ:

— Ой, ачасем! Салампи юрри-ҫке 
ку! Вӑрҫӑ вӑхӑтӗнче вӑл ҫак юрра 
юрлатчӗ!

— Салампи юрланӑ юррӑн сӑмах- 
хисем ҫавӑн евӗрлӗччӗ-иҫ, чӑнах та, 
ара, мӗнле астуман!—терӗ Маруҫ, Та- 
руҫ еннелле пӑхса.

— Чӑнах та, ара, Салампи юрри 
некех,— килӗшрӗ лешӗ.

— Юрлатчӗ те ӗнтӗ юрласса, сасси 
кӑна мӗне тӑратчӗ!—терӗ чӗнмесӗр ла- 
ракан Виктор.

Маруҫ ун еннелле вӑрт ҫеҫ тӳртӗн 
тӑчӗ: «пӗрре те пулин ҫапла ырласчӗ 
ун мана, ҫын хӗрӗсене мухтаса ларать... 
сехетре пӗрре ҫӑвар уҫать, унта та ют 
хӗрсене асӑнать», тени пулчӗ ӗнтӗ ку.

— Юрӑ авторӗ кам вара?

— Хусанкаях пуль, ача?... Хитре 
ҫавӑрса каланӑ...

— Сӑввине кам ҫырнине каламан, 
кӗввине темле Алмазов ҫырнӑ, ҫамрӑк 
композитор пуль,—терӗ Лена.

Алӑк патӗнчен иртмесӗр ларакан 
Кольӑна тем пулчӗ тейӗн, вӑл яштах 
сиксе тӑрса сӗтел умне пычӗ.

— Алмазов терӗн-и? Алмазов?! 
Кӑтарт-ха...

Пурте Коля еннелле ҫаврӑнса пӑх- 
рӗҫ. Вӑл пуринчен ҫамрӑкрах: ача шу- 
тӗнчен тухнӑ ӗнтӗ, каччӑ шутне кӗрей- 
мен-ха, кӑҫал вуннӑмӗш класа ҫӳрет. 
Амӑшӗпе иккӗшех пурӑнаҫҫӗ. Кил тав- 
рашӗнче ӗҫ нумайран, тӑрӑшса вӗрен- 
пӗрен вӑл вечерсене те, урама та сай- 
ра-хутра ҫеҫ тухкалать. Коля пиччӗшӗн 
пиншакне тӑхӑннӑ, вӑрӑм ҫаннисене 
кӑштах тавӑрнӑ. Яланах лӑпкӑ ҫӳре- 
кенскер, вӑл халӗ, пурте хӑй ҫине пӑх- 
нине сиссен, именчӗ пулас, хӗр пекех 
хӗрелсе кайрӗ, питӗнчи чӗкеҫ шатри те 
палӑрми пулчӗ.

— Ку ҫавӑ! Ҫавӑ!—терӗ Коля пурте 
илтмелле.

— Кам ҫавӑ?
— Мӗн тесен те, ҫавӑ!
— Кам «ҫавӑ»? Мӗн эсӗ, ура ҫин- 

чех тӗлӗк куратӑн-им? — тӗртсе илчс 
Павӑл.

Ҫамрӑксем кулса ячӗҫ, Маруҫпа Та- 
руҫ чӑхсем кӑтикленӗ пек, пыра кӑтӑк- 
лантарсах кулчӗҫ.

— Кам вара вӑл?—ыйтрӗ Лена та, 
кӑштах йӑлкӑшса кулса.

Коля чӗтреме пуҫланӑ аллисемпе 
журнала ҫавӑркаларӗ, унтан, ҫамрӑк- 
сем мӗншӗн кулнине ӑнланмасӑр, пу- 
рин ҫине ге ӳпкевлӗн пӑхса илчӗ.

— Старшн сержант Алмазов вӑл... 
Анатолий Алмазов...

Павӑл каллех тем каласа култарас- 
шӑнччӗ, анчах Коля куҫӗсене асӑрхарӗ 
те калас тенинех калаймарӗ.

—- Анатолий Алмазов... Мӗн тесен 
те, ҫавах... Виҫӗ ҫул каялла вӑл пирӗн 
пата ҫыру ячӗ... Ҫавах... Пиччене вӑл 
Маньчжурире... фронтра... хӑй аллипе 
тирпейлесе пытарнӑ...

Ҫамрӑксем шыв сыпнӑ пек шӑплан- 
са ларчӗҫ: вӗсене кашнинех Коля пич- 
чӗшӗ, хаваслӑ та маттур Валерий, аса 
килчӗ. Кӗҫӗр те улахра хӗрсемпе ка- 
лаҫса куласскер, таҫти ют тусем хуш- 
шинче выргать ӗнтӗ вӑл; таҫта унӑн 
вилтӑпри, таҫта унӑн хӗрлӗ ҫӑлтӑрлӑ 
пӗчӗк палӑкӗ; таҫта-ха вӑл, Маньчжури 
текен ҫӗршывӗ те: илтме ун ҫинчен 
пурте илтнӗ, кӗнеке-карттӑ ҫинче те 
куркаланӑ, анчах вӑл ку ялтан тахӑш 
еннерех, ку тӗлтен темиҫе пин ҫухрӑм- 
ра; те ӑшӑ халь унта, те сивӗ?

Хурлӑхлӑ шӑплӑха никам та пӑсма 
хӑяймарӗ. Улах таврашӗ нихҫан кун 
пек шӑпӑрт пулман пуль. Пасар та 
пӗр вӑхӑт шӑпланать, теҫҫӗ, шавлӑ 
улахра та хӑш чухне калаҫу татӑлни 
пулкалать. Ун пек самантра хӑшӗ те 
пулнн, ҫивӗчрех чӗлхелли: «Пине ҫит- 
рӗ — сӑмах пӗтрӗ!» тет — вара каллех 
сӑмах сыпӑнать. Йӑли ҫапла. Хальхин- 
че нихӑшӗ те «сӑмах пине ҫитнине» 
асӑнмарӗ. Пӳртри шӑплӑха пӗр хушӑ 
будильникпе кӑмака хыҫӗнчи шӑрчӑк 
кӑна хускатса тӑчӗҫ. Ҫак йывӑр са- 
мантра такам урам енчи кантӑкран

■■
хытӑ шаккарӗ. Пурте ҫӑмӑллӑн сывла- 
са ячӗҫ.

— Кам унта?—терӗҫ чӳрече умӗнче 
ларакансем, урамалла пӑхса.

— Пирӗн Маруҫ кунта-и ҫав?—ил- 
тӗнчӗ ҫурӑк чан пек чӑрӑлти сасӑ,— 
Калӑр-ха, часрах киле пытӑр!

— Мӗн, евчӗсем килмерӗҫ пуль-ҫке, 
ун пекех васкатӑн?—терӗ сӑмах чӗнме- 
сӗр чӑтайман Павӑл.

— Эс ан мӑскӑлласа лар-ха унта! 
Хам Супаскартан ӗсенсе килтӗм те, ко- 
нюснине ласа еҫме каякан та ҫук килте. 
Ан мӑскӑлла ӗнтӗ, кала-ха часрах Ма- 
РУҪа.

— Кам «мӑскӑллать» сана?.. Ма- 
руҫ, инкӳ чӗнет, чуп часрах киле: 
Шупашкартан евчӗсем килчӗҫ, тет, ав!

Ҫамрӑксем кулса ячӗҫ. Маруҫпа Та- 
руҫ тем пӑшӑлтатса илчӗҫ те тумланма 
пуҫларӗҫ.

— Эсир ларӑр-ха эппин, эпир ко- 
нюшнине лаша леҫсе киличчен,— терӗ 
Таруҫ хӗрсене, хӑй Маруҫ хыҫҫӑн тух- 
са чупрӗ.

— Кӑваписем пӗрлешнӗ тейӗн ҫав: 
пӗр-пӗринчен пӗр шит те уйрӑлмаҫҫӗ,^- 
терӗ Павӑл.—Пӗрне качча илсен, теп- 
ри те ирӗксӗрех пырать пуль. Вӑт 
мыскара пулӗччӗ...

Улаха каллех чун кӗчӗ. Лена патне 
пырса ларнӑ хӗрсем журнал пӑхма 
тытӑнчӗҫ, Павӑлпа Виктор шахматла 
выляма пуҫларӗҫ. Виктора май килчӗ 
ӗнтӗ: халӗ вӑл, чӗмсӗрскер, ҫӗрӗпех 
сӑмах хушмасӑр выляса ларма пул- 
тарать, Павӑлӗ вара кашни фигурӑна 
шутармассерен пӗр пӗчӗк лекци ву- 
лать, пӗрехмай йӑнӑш тӑвать. Ытти 
ҫамрӑксем тем пӑшӑлтатса кулма 
пуҫларӗҫ. Коля купӑс тытса ларчӗ.

— Ой, хӗрсем!—терӗ Лена хавӑс- 
лӑн.— Кунта Саланов ҫинчен ҫырнӑ! 
«Чаплӑ новатор», тенӗ ӑна.

— Мӗнле Саланов? Леш, «Малал- 
ла» колхозри садовод-и?

— Ҫемен-и? Ана эпӗ питӗ лайӑх пӗ- 
летӗп-ҫке!

— Шах, шах! Слонпа ӑҫта каятӑн, 
юрамасть!.. Тӑхта... Эй, эй! пешкӑна 
ӑҫта куҫаратӑн?

— Ҫемене эпӗ те пӗрре ярмаркӑ- 
ра курсаттӑм: питӗ маттур йӗкӗт вара...

— Стоп! Халех сан офицерна шап- 
латтаратӑп, ррраз!..

— ...Салампипе калаҫса тӑратчӗҫ, 
тата темле майра пурччӗ вӗсемпе.

— Салановӑн савнийӗ вӑл, хӑйсен 
ялӗнчи учительница. Вӗсен юратӑвӗ 
пирки Салампи ҫулла каласа шалт тӗ- 
лӗнтерсе ячӗ — итлесе ларсан чӑн-чӑн 
юмах темелле, Нарспипе Сетнер пекех.

— Тӑхта, тӑхта, тӑхлачӑ... Халех 
сана ҫҫҫапап... ак ку ладьине ҫҫҫапас!.. 
ррраз!.. Шах!.. Каллех май килмерӗ 
иккен... Пулаймарӗ... Полимерӗ...

— Темех пур ӗнтӗ ҫав хӗр ҫумӗнче, 
эпӗ те пӗрре районта курсаттӑм, ыт- 
лашши чиперех мар-иҫ, ҫав териех 
асапланса юратма...

— Саншӑн ҫеҫ асапланса пурӑнмал- 
ла иккен, тупӑннӑ тата тепӗр Нарспи!.. 
Эй-эй-эй, стоп! Аҫта кӗрсе кайрӑн?.. 
Ҫиччас сан ферҫна ҫапатпӑр... ҫҫҫа- 
пас... ррраз!.. Ах, ҫунса каясшӗ! Кал- 
лех май килмерӗ вӗт... ку хӗрсене 
итлесе...

— Ан итле эс, Павӑл, лайӑхрах 
выдя... Салановӗ халь авланать те- 
меҫҫӗ-и, хӗрсем? Ҫав учительницӑнах 
илет, теҫҫӗ мар-и?

— Ай, апи!! Ан чӗпӗт-ха, Павӑл!.. 
Мӗн эс мана, Таруҫ куртӑн-им?

— Кам чӗпӗтет сана? Чипер калаҫ!
— Шах!
— Авланать теҫҫӗ, ҫав хӗрех илет 

теҫҫӗ...
— Тӑхта, тӑхта, тӑхлачӑ... ҫҫҫапас... 

ррраз!..
— Мат!
— Ҫунса каясшӗ! Хӗрсене итлесех 

выляса ятӑм... Тавай тепре...
Коля ҫеҫ ҫамрӑксен шавне хутшӑн- 

масть, вӑл хӑй юратнӑ «На сопках 
Маньчжурии» вальс кӗввине хуллен 
тӑсать. Хушӑран ӑна «Салампи», «Са- 
ланов» тени илтӗнет. «Саламгги... Са- 
лампи... Вӑл чи ырӑ хӗр... Таврара ун 
пекки ҫук пуль, пулман та пуль... Ан- 
чах кам вӑл Саланов? Аҫта илтнӗччӗ- 
ши вӑл ята?» Коля шухӑшӗсем тӑвӑл 
пӗлӗчӗсем пек пӑтранаҫҫӗ, умма кал- 
лех Алмазов ячӗ тухать, каллех ин- 
ҫетри Маньчжури... Салампи... Вале- 
рий... Маньчжури сопкисем ҫинчи 
ҫапӑҫу... паттӑрла вилнӗ Валерий...

Вӑрӑммӑн-вӑрӑммӑн тӑсӑлать кивел- 
ме пӗлмен хурлӑхлӑ кӗвӗ, вӑрӑммӑн- 
вӑрӑммӑн тӑсӑлать купӑс, татӑлсах ма- 
кӑрать, хаш! хаш! сывлаҫҫӗ бассем. 
Купӑс мар, Коля чӗри хурланать. Тем- 
ле хаяр тӑвӑл, Маньчжури ҫыранӗсен- 
че ҫеҫ алхасакан тайфун иек тӑвӑл 
капланчӗ ун чӗрине. Мӗнле лӑпкӑн ит- 
леме пултараҫҫӗ-ха ҫынсем ҫак кӗвве? 
Мӗнле вӗсем ҫак хуйхӑллӑ кӗвӗпех са- 
вӑнса-кулса ташлама пултараҫҫӗ? Мӗн- 
шӗн вӗсене ҫак ӗлӗкхи юрӑра еалтак 
а,мӑшӗн вӗри куҫҫулӗ шӑпӑртатса юхни 
нлтӗнмест?..

Кольӑна ҫак кӗвӗ чӑваш ялӗнчи 
улахра мар, инҫет хӗвелтухӑҫӗнче, Са- 
рӑ тинӗс хӗрринче, сопкӑсем хушшин- 
че янӑранӑ пек туйӑнать. Коля хӑй те 
шухӑшӗпе кунта мар, ҫавӑнта, аслӑ 
вӑрҫӑ кӗрлесе иртнӗ хирте...

Пӳрт алӑкӗ шалтлатса хупӑнни Ко- 
льӑна хӑй ӑҫтине аса илтерчӗ, хӗрсене 
шартах сиктерчӗ, шахмӑтла выляса 
ларакансене чӑрмантарчӗ.

Маруҫпа Таруҫ, темрен тарнӑ пекех, 
тӗпӗртетсе килсе кӗчӗҫ.

— Ах, ачасем!—терӗ алӑкран еир- 
пӗнсе кӗрсенех Маруҫ.

— Ах. хӗрсем!—-терӗ пӳлӗнсе Тяруҫ.
— Ах!..
— Ах!..
Павӑл чӑтса лараймарӗ:
— Мӗн ахлататӑр эсир, ачаш ҫӗр- 

тен аҫа ҫапмарс пуль-ҫке? -терӗ. Ыт- 
тисем кулса ячӗҫ.

— Эсир кулатӑр... Хӑраса вилсе 
каймалли хыпар!—терӗ Таруҫ, инкесем 
евӗр, ик пӗҫҫине шарт ҫапса.

— Салампи ача ҫуратнӑ!—-персе ячӗ 
Маруҫ, аран-аран сывлӑш ҫавӑрса.

Журнал вуласа ларакан Лена сиксе 
тӑчӗ, Павӑл калас тенӗ шӳтле сӑмах- 
не манчӗ, Коля хӑй илтнине ӗненме- 
рӗ. Чӗмсӗр Виктор та тек тӳсеймерӗ, 
Маруҫа хӑтӑрса тӑкрӗ:

— Эс унта темскер ан лӗпӗртет, сап 
чӗлхӳ чараксӑр... пуш арманах авӑрт- 
ма юрататӑн!

— Мӗнле вара?
— Аҫтан илтрӗр?
— Кам каларӗ?..
— Маруҫ, тӑхта-ха, мӗн ҫӑмарта тц-

Шупашкарти Водопьянов ячӗпе тӑракан тир-сӑран комбинатӗнчи заготовщица 
Светлана Ляпина, Май уявӗ умӗнхи ӑмӑртӑва хутшӑнса, кулленхи ӗҫ нормине 150— 
160-шар процент тултарса пычӗ, Халӗ вӑл ҫур ҫулхи плана срокчен пурнӑҫа 
кӗртессишӗн тӑрйшать.

И. Никифоров фотоӳкерчӗкӗ.

Ҫӗнелекен Варшавӑра пнрӗн совет ҫыннисем, Польша Халӑх Республикине парне 
тесе. И. В. Огалин ячӗпе тӑракан Культурӑпа наука дворецне туса параҫҫӗ. Халӗ 
ку Дворец ҫуртне туса пӗтермӗ, унӑн шалти пӳлӗмӗсене сӑрласа илемлетеҫҫӗ.

ТАСС фотохроники.

'вас чӑх евӗр кӑтиклетӗн... чарӑн... 
Таруҫ калатӑр!.. Кала, Таруҫ!

— Ара, Маруҫсен инкӗшӗ Салампие 
хуларан лартса килнӗ...

— Вара, пирӗн инке Шупашкара 
найнӑччӗ те...

— Маша! Сана каларӑм-и?—хаяр- 
рӑн систерчӗ Виктор. Маруҫ ҫавӑнтах 
хулӑн тутине тутӑрпа хупларӗ.—Кала, 
Даша.

Таруҫ пӳлӗне-пӳлӗне калама пуҫ- 
ларӗ.

— Ара, Маруҫ инкӗшӗ Шупашкара 
пасара кайнӑ та Салампи хваттерне 
кӗнӗ, ара, мӗн... апат-ҫимӗҫ парса 
хӑварас тенӗ вӑл. Салампийӗ ҫав вӑ- 
хӑтра киле килме хатӗрленнӗ-мӗн...

— Ана институтран кӑларса янӑ, 
тит,— хушса хучӗ Маруҫ,— ара, хӗрлех 
ача тунӑшӑн, тит... Инки каларӗ...

— Сирӗн инкӳ мӗн каланине йӑлтах 
сненес пулсан, хӗвел тахҫанах тепӗр 
енчен тухмалла,— терӗ Павӑл.—Ҫӳрет 
ҫав сӗтӗрӗнсе пасарӑн-мӗнӗн, элек 
пухса. Чӗлхи калта хӳри пек, ҫӑварӗ 
алтӑр пек — нихҫан та хупӑ тӑмасть. 
Шутламасӑр палкама юратать, ун мӑйӗ 
ҫшю пуҫ мар, громкоговоритель пек 
пысӑк ҫӑвар кӑна лартса янӑ, тейӗн.

— Эс хӑвна пӗл, ара, ҫынна ан мӗи 
ту...

— Маша! Сана каларӑм-и?—асту- 
тарчӗ каллех Виктор.— Кала, Даша.

Коля сасартӑк ыйхӑран хӑраса вӑ- 
раннӑ пек пулчӗ, ун аллисем лӑштӑрах 
кайрӗҫ; купӑс шуса анчӗ-анчӗ те чӗр- 
ҫинчен урайне кашт ҫеҫ персе анма- 
рӗ — Коля ӑна тытма ӗлкӗрчӗ... Чӗри 
унӑн кӑкӑр шӑммине хуҫасла хытӑ 
шаккама тытӑнчӗ, пӗтӗм шӑм-шакӗ 
сӑрӑлтатса, шӑнса кайрӗ, усал хыпар 
чӗре шӑнӑрӗсене пӗрре туртса хытарнӑ 
пек, тепре лӑштӑрах пушатса янӑ пек 
туйӑнчӗ.

— Ҫул ҫинче ҫумӑр ҫума пуҫларӗ, 
тит те, ачи макӑрма тытӑнчӗ, тит. 
Маруҫ инкӗшӗ вара хӑй сӑхманнех 
хуса патӑм, тит, ара, пӗркенччӗр тесе 
ӗнтӗ. Сӑмах майӗн: «Ашшӗ мӗнлерех- 
скер, инҫитутра вӗренекенскерех-и?» 
тесе ыйтсан, Салампи ним те каламарӗ, 
тит. Пӗрмай ачине чуптуса макӑрать, 
тит.

— Апи пысӑк, тит, ӗнтӗ, виҫӗ ҫул- 
хиокер, тит, инки калать, вырӑсла ан- 
чах калаҫать, тит.

— Маша!
Маруҫ кӑмӑлсӑрланса шӑпланчӗ. Та- 

руҫ кӑмака ҫумне тӑнӑ та темшӗп ик 
аллине те малалла тӑсса калаҫать.

— Ара ҫав, виҫ ҫулхискер, тит. 
Кам шутланӑ-ха Салампие ун пек тесе? 
Тӗлӗкре те тӗлленмен... Мӗнле-ха ҫав 
виҫӗ ҫул хушшн хӑй ачине пытарса 
пурӑнма пултарнӑ?

— Ача ҫуртӗнче усранӑ, териҫ ин- 
ки. Ара, ача ҫуртӗнче пытарса ӳстер- 
нӗ, ыикама та систермен. Вӑт сире 
чаплӑ хӗр! Чаплӑ хӗрӗн чапӗ часах 
каять ҫав. Ҫапла вӗсем хитрисем — 
хитрӑй!

Викторӑн куҫ харшисем пӗрӗннине 
курсан, Маруҫ калаҫма чарӑнчӗ. Пурте 
каллех Таруҫ ҫинелле пӑхрӗҫ.

— Халь пӳртӗнче пурте ӳлесех ма- 
кӑраҫҫӗ, тит, ачи те ҫухӑрать, тит, Са- 
лампипе амӑшӗ те йӗреҫҫӗ, тит,

— Пулма пултараймасть!— терӗ Ле- 
на.— Лӑпӑртатса ҫӳретӗр ҫав ҫын эле- 
кӗ тӑрӑх! Хам кайса курмасӑр та ӗне- 
нессӗм ҫук, Салампие аван пӗлетӗи: 
нихҫан та ун пек пулас ҫук вӑл!

Ҫамрӑксем Маруҫпа Таруҫ еннелле 
тарӑхса пӑхрӗҫ: мӗнле хӑяҫҫӗ-ха кусем 
Салампи ҫинчен ҫавӑн пек намӑс ят 
сарма?!

Лена тухса кайсан, пурте шӑпланса 
ларчӗҫ, та кирлӗ ҫын, аслӑраххи, пур- 
не те пӗлекенни тухса кайнӑ пек, халӗ 
ним пӗлменнисем ҫеҫ, пур элеке те 
ӗненекенсем ҫеҫ ларса юлнӑ пек ту- 
йӑнчӗ. Пурне те кӑшт лайӑх мар пулеа 
кайрӗ. Маруҫ кӑна, ним пулман пекех, 
Таруҫ хӑлхинчен пӑшӑлтатса каларӗ:

— Елӗк хӑй Салампипе хирӗҫетчӗ, 
ара, Валеришӗн кӳлешетчӗ, халӗ кал- 
лех Салампипе тус пулма тӑрӑшать. 
Хӑтлантӑр-иҫ, пире мӗн? Пиршӗн пул- 
сан — ик айкки те тӑвайккн.

Коля Маруҫ сӑмахӗсене лайӑхах 
илтрӗ те калама ҫук тарӑхрӗ, анчах 
ҫилли ҫавӑнтах сӳрӗлчӗ, ун чӗрине йы- 
вӑр хуйхӑ пусрӗ. Мӗн ку? Мӗн пулса 
иртет-ха кӗҫӗр ун пурнӑҫӗнче? Мӗн 
илтет Коля? «Салампи... Чӑнах ҫапла 
пултӑн-ши эсӗ? Кама ӗненмелле вара, 
эсӗ те апла пулсан?»

Килхушши енчи кантӑкран такам 
питӗ хуллен шаккарӗ. Чӗмсӗр Виктор

чӳрече каррине сирсе тулалла пӑхрӗ 
те, ним шарламасӑр юлташӗсем еннел- 
ле ҫаврӑнчӗ.

— Кам?—ыйтрӗҫ унран пурте пӗр 
харӑс.

— Салампи.
Ҫамрӑксем шӑпах пулчӗҫ, кӑмака 

хыҫӗнчи шӑрчӑк та, теме сиссе, чӑрӑк- 
латма чарӑнчӗ, будильник шакканн 
виҫ-тӑватӑ тимӗрҫӗ ылмашлӑн шакканӑ 
пекех туйӑнчӗ. Таруҫ хӑйӗн тусӗ ҫине 
пӑхса илчӗ те ҫенӗк алӑкне уҫма тух- 
рӗ, Маруҫ та ун хыҫҫӑнах йӑкӑртатрӗ.

Салампи килсе кӗрсен, аслӑ пӳрт 
те тулса ларнӑ пек нулчӗ, ӑхаль те ҫу- 
тӑ пӳлӗм тата ытларах ҫуталнӑн туйӑн- 
чӗ. Салампи сенкер пурҫӑн платьйӑпа. 
сӑран атӑпа, ҫара пуҫӑн. Унпа пӗрле 
пӳрте уҫӑ сывлӑш кӗчӗ.

«Ҫурхи куи пек, таса та илемлӗ!» 
шухӑшларӗ Коля, пӗчӗк ачалла савӑн- 
са; анчах ун савӑнӑҫӗ самантлӑха ҫеҫ 
пычӗ, тепӗр шухӑш, иккӗленӳллӗ шу- 
хӑш, ҫуралчӗ: «Кама алӑ парӗ-ши 
малтан? Алӑк патӗнченех алӑ пама 
пуҫласан — усал хыпар тӗрӗс мар, тӗ- 
пелтисенчен алӑ пама пуҫласан — 
тӗрӗс.»

Салампи алӑк натӗнчисенчен алӑ па- 
ма пуҫларӗ. Ҫакна кура Коля чӗри хӑ- 
партланса, ҫунатланса кайрӗ: «Тӗрӗс 
мар хыпар, элек!» шухӑшларӗ вӑл са-

вӑнеа. Шыва путакан ҫын ҫапла улӑм 
пӗрчинчен те пулин ярса тытса ҫӑлӑн- 
ма тӑрӑшать...

— Лайӑх-и, Коля?
Коля сывлама чарӑнчӗ, Салампин 

1сӑвак шӑрҫа пек куҫ шӑрҫисене ҫывӑх- 
раи курчӗ те хӑйӗн шӑмшакӗ тӑрӑх 
темле ырӑ туйӑм сӑрӑлтатса кайнине 
сисрӗ. Ҫав пысӑй куҫсем ҫурхи тӳпе 
евӗр таса та сенкер, вӗсем, ҫыннӑн 
чунне, шухӑш-туйӑмне витӗр курас 
пек, тӳрӗ пӑхаҫҫӗ. «Айӑплатӑн-им ма- 
на? Ененместӗн-им эпӗ тасине?» теҫҫӗ 
вӗсем.

«Салампи!—терӗҫ Коля куҫӗсем,— 
Салампи! Эпӗ сана мӗнле ӗненсе пурӑн- 
нине, мӗнле юратнине калама сӑмах та 
ҫитеймӗ! Акӑ, кур, ман юрату, ман те- 
лейӗм — икӗ куҫӑм тулли! Эпӗ сана 
ытараймастӑп! Ытараймастӑп!..» Хӗр 
аллине вӑл чӑмӑртамарӗ, сӗртӗнчӗ кӑ- 
на: «Эсӗ пирвайхи юр пек таса, эпӗ 
сана сӗртӗнме те вӑтанатӑп», терӗ ун 
алли те. «Каҫар мана, Салампи, сан 
лирки иккӗленсе шутланӑшӑн!»—терӗҫ 
унӑн хӑмӑр куҫӗсем, хӑй ҫавӑнтах аса 
илчӗ: «Мӗн каларӗ-ха вӑл мана? Мӗн 
каламаллаччӗ ӑна хирӗҫ?»

—Чиперех,— терӗ Коля хуллен.
Салампи вӑл мӗн каланине илтмерӗ 

те пулас, урӑххине алӑ пачӗ, йӗркипе 
алӑ тытса тухрӗ — кулмасӑр, каникул- 
сене килнӗ чухнехи пек савӑнӑҫлӑ ка- 
лаҫмасӑр. Кашнинех ятпа асӑнса сыв- 
лӑх сунчӗ. Никам та сӑмах хушакан 
пулмарӗ, Павӑл кӑна тӗлсӗрех тем ка- 
лаҫеа илчӗ. Кӑмака хыҫӗнчи шӑрчӑк 
каллех чуна хӑйракан сасӑпа чӑрӑклат- 
ма тытӑнчӗ.

«Куҫӗсенче куҫҫуль йӗрӗ палӑр- 
масть, макӑрман вӑл, суя сӑмах ик- 
кен», шухӑшларӗ Коля. Ана хӗрӗн 
кушӑрханӑ тути аса килчӗ те, вӑл 
урӑхла шухӑшларӗ: «Тен, 'хӗр тути 
ҫилпе кушӑрхаман пуль, хуйхӑран тип- 
се ҫуннӑ пуль? Куҫҫулӗ те, тен, тахҫа- 
нах йӗре-йӗре типнӗ пуль?»

Салампи сӗтел ҫинчи журнала илчӗ 
те, унти юрра курсан, кӑшт ҫеҫ палӑр- 
малла йӑлкӑшса кулчӗ:

— Ой, Алмазов!—терӗ. Сӗтел ҫйнел- 
ле пӗшкӗнсе, журналти юрра пӑхса 
тухрӗ. Сӑнӗ ҫуталса кайрӗ, хӗрелчӗ. 
«Кӗҫех вӑл ытти чухиехиллех хавас- 
лӑн кулса ярӗ, янкӑр уҫӑ сасси кан- 
тӑксене чӗтрентерӗ», шухӑшласа илчӗ 
Коля. Анчах Салампи тӳрленсе тӑчӗ, 
малалла усӑннӑ ҫырӑ ҫивӗтне ҫурӑм 
хыҫнелле ывӑтса ячӗ — хулӑн ҫивӗт 
пилӗкрен аяларах авӑнса ӳкрӗ. «Мӗн- 
ле йӑрӑс пӳлӗ!» савӑнса шухӑшларӗ 
Коля, анчах ун вӗри чӗрине ҫавӑнтах 
такам пӑр пек сивӗ алӑпа тытса пӑчӑр- 
тарӗ...

— Даша,— терӗ Салампи,— эиӗ си- 
рӗН пата пысӑк таз илме килсеттӗм...

Вӑл вӑрт ҫеҫ Таруҫ еннелле ҫаврӑн- 
чӗ, хулӑн ҫивӗт каллех йывӑррӑн сул- 
ланса илчӗ.

Пурте шӑпах. Кӑмака хыҫӗнчи ух- 
мах шӑрчӑк ҫеҫ ҫурӑк сассипе чуна 
ҫурать...

— ...ачана чӑпӑл тӑвас тетӗп.
Стакана миҫе тумлам шыв кӗнине

пӗлме ҫук, юлашки ытлашши тумлам- 
ран стакан тулса тӑкӑнҫа каять, Этем

чӗри те ҫавнашкалах: вӑл мӗн чухлӗ 
хуйхӑ тӳсме пултарни паллӑ мар, ан- 
чах пӗр тулса, тӑвӑнса ҫитсен — тек 
тӳссе тӑраймасть...

Кольӑн, чун ыратса килнипе, пӗтӗм 
ял илтмелле кӑшкӑрса ярас килчӗ, 
анчах вӑл шӑлне ҫыртса лартрӗ. Салам- 
пи атти чӗриклетни ӑна пиччӗшӗ сал- 
така тухса кайнӑ кун хуҫӑлнӑ тӑрантас 
кашти ҫапла чӗриклетсе пынине аса 
илтерчӗ, кӑвак платье арки хумханни 
те — уйрӑлнӑ чух Валерий аллинчи кӑ- 
вак тутӑр салхуллӑн варкӑшнине аса 
илтерчӗ...

Тулса ҫитнӗ стакана юлашки тум- 
лам тумларӗ ӗнтӗ... Коля Салампи тух- 
са кайнине те, ҫамрӑксем шавласа 
тухса кайнине те асӑрхамарӗ...

— - Коля!—кӑшкӑрчӗ Павӑл.
Коля сасартӑк пуҫне ҫӗклерӗ.
— Мӗн?

- Мӗн эсӗ, походран килнӗ салтак 
пек, ларнӑ ҫӗртех ҫывӑратӑн? Хӗрсен- 
чен ҫывӑрса юлан вӗт! Пӑх-ха, йӑлтах 
тухса кайрӗҫ.

Пӳртре икӗ мӑшӑр кӑна ларса юлнӑ 
иккен. Таруҫпа Маруҫ, питӗ хытӑ 
пакӑлтатса, Викторпа шахматла выляҫ- 
ҫӗ. Лешӗ, чул кӗлетке пекех, ларнӑ та 
ним те чӗнмест.

— Эпӗр халех пыраймастпӑр-ха, пӗр 
ӗҫ пур... ху пӗлен... Эсӗ купӑса хӑвӑр 
патах илсе кай, сан инҫе утмалла, а 
каҫхи ҫул купӑссӑр кичем вӑл, ху пӗ- 
лен... Купӑспа походра та ҫӑмӑл,—терӗ 
Павӑл. Хӑй шинельне хывса та хунӑ 
иккен...

Коля хыҫҫӑн алӑк иитӗрсе юлма Ма- 
руҫпа Таруҫ шавласа тухрӗҫ.

—Хӗр ӗмӗрӗ — хӑналӑх, арӑм ӗмӗ- 
рӗ — яланлӑх, — ахаль каламан ҫав ку 
сӑмаха,— терӗ Маруҫ вӗтӗлтетсе. Ко- 
льӑн чӗри кӑртах сикрӗ.

■— Ара, хӗр ӗмӗрӗ — хӑналӑх пулма- 
сӑр, вунҫиччӗрен пуҫласа пӗр ҫирӗме 
ҫитиччен кӑ-на,— терӗ Таруҫ, ҫавӑнтах 
хӑйӗн тусӗ кӳреннине сисрӗ те,— пӗр 
ҫирӗм пиллӗке ҫитиччен анчах,— тесе 
хушса хучӗ.

— Ара, ҫапла пулмасӑр,— терӗ Ма- 
руҫ хӗпӗртесе,— кайран вара ватӑ хӗр 
шутне кӗретӗн. Ҫавӑнпа хӗр чухнехи 
пурнӑҫа пурӑнма майне пӗлес пулать, 
унсӑрӑн —- усал сӑмах утпа ҫӳрет...

— Ара ҫав...
«Ара» та «вара» текелесе. вӗсем 

хӗр ӗмӗрӗ хӑвӑрт иртни ҫинчен те, ҫам- 
рӑк чух йӗркеллӗ пурӑнмалли ҫинчен 
те, качча кайсан хӗр чухнехисене ман- 
малли ҫинчен те асӑнчӗҫ.

«Мӗншӗн-ха ку чакаксем пӗрехмай 
«ара» та «вара» теҫҫӗ?»—шухӑшларӗ 
Коля, вӗсем калаҫнине пӗрремӗш хут 
илтнӗ пек. Унтан каллех Салампин 
салхуллӑ сӑнне аса илчӗ, вара, хӗрсене 
сывлӑх сунмасӑрах, урам алӑкне шалт- 
латтарса хупрӗ те купӑсне хӗрхенме- 
сӗр тӑсса ячӗ.

Каҫхи уҫӑ сывлӑшра купӑс сасси 
янн! янн! каять. Никам та чӳрече ви- 
тӗр урамалла пӑхмасть ӗнтӗ: паҫӑрах 
ҫурҫӗр иртнӗ, ӗшеннӗ ял канлӗн тӗлӗ- 
рет. Тӑлӑх купӑс кӑна, инҫетри-инҫет- 
ри Маньчжури хирӗнче пӗр ҫамрӑк 
салтак хускалми выртни ҫинчен сӑмах- 
сӑр каласа, куҫҫулсӗр макӑрать,

СИВЕННЕ САЛАМСЕМ

Амӑшне вӑратас мар тесе, Коля пӳрт 
алӑкне питӗ хуллен хупрӗ, анчах тӗт- 
тӗмре кӗтмен ҫӗртенех темрен такӑнчӗ 
те, алӑри купӑс нӑйкӑшса илчӗ. Амӑ- 
шӗ вара шарт сиксе вӑранчӗ. Аслӑ 
ывӑлӗ салтака кайнӑранпа ялан ҫапла 
хӑраса вӑранать вӑл: ыйхи ытла ҫӑмӑл, 
пӗчӗк шав та ӑна пӑлхатать.

— Эх, ача-ам! Каллех ир енне тин 
таврӑнтӑн! Валери пӗртте сан пек мар- 
ччӗ, нихҫан ҫапла улахсем тӑрӑх сӗм 
ҫӗрлене юличчен ҫӳремен, каҫсерен 
кӗнеке тытса ларма юрататчӗ,— пӑ- 
шӑрханса каларӗ амӑшӗ.— Никам та 
ятлакан ҫук ҫав сана, никамран хӑрас- 
су ҫук. Кӑшт лӑпланӑн та-ха акӑ, Ва- 
лери таврӑнсан...

Валерий вилни ялта пуриншӗн те 
паллӑ ӗнтӗ, анчах ватӑ амӑшӗ ку хы- 
пара ӗненмест. Мӗнле пулсан та, ывӑ- 
лӗ чӗрех тесе шутлать вӑл, пӗр-пӗр 
кун Валерий чип-чиперех кил алӑкне 
яри уҫса кӗрессӗн туйӑнать ӑна, ҫа- 
вӑнпа алӑк сасси пулмассерен чӗри 
кӑртах сикет.

— Килет пуль те-ха ҫӗнӗ ҫулсем 
тӗлнелле, тӗлӗкне те куртӑм,— терӗ 
амӑшӗ, хӑйӗн яланхи сӑмахне пуҫла- 
са.— Сахал-и унашкал хыпар-хӑнарсӑр 
ҫухалса пурӑннӑ салтаксем? И-и, тем 
чухлех! Вӑрҫӑ вӑхӑтӗнче нумайӗшин 
«вилнӗ хучӗсем» килкелерӗҫ те, кай- 
ран хӑйсем те сывах таврӑнчӗҫ. «Юл- 
ташӗ ҫырса янӑ», теҫҫӗ. Ҫырма вӑл 
тем те ҫырма пулӗ. Хут чӑтать, тенӗ. 
Ҫав хунав юман пек ҫирӗп каччӑ ӑҫта 
ҫухалтӑр? Шывра та путас ҫук, вутра 
та ҫунас ҫук!

Карчӑк пӗрехмай калаҫать, халӗ вӑл 
тем вӑхӑтчен кӗнекине хупмасть ӗнтӗ.

— Сурӑмварти Петюк та тупӑнчӗ, 
ав, нумай ҫул хушши пӗр хыпар-хӑнар- 
сӑр ҫухалса пурӑннӑччӗ,— вӑл арӑмӗ 
пирки тарӑхнипех хут ҫырман, тетчӗҫ 
пулас та-ха... Тата ҫав... «Малалла» 
колхозра пӗр салтак хамӑр Валери пу- 
рӑннӑ ҫӗртенех, Китай ҫӗрӗнченех кил- 
нӗ, теҫҫӗ, хушамачӗ Саланӑх, терӗҫ-и... 
Ҫавӑн патне ҫитсе калаҫса пӑхас пу- 
лать, тен, вӑл шӑпах Валерие курнӑ- 
илтнӗ ҫын пуль...

«Саланов? А-а, паҫӑр хӗрсем ун 
ҫинчен калаҫрӗҫ пулмалла», шухӑшла- 
рӗ Коля. Вӑл шалти пӳлӗме кӗчӗ те 
алӑка тачах хупса хучӗ,—амӑшӗн хур- 
лӑхлӑ сасси пурпӗр илтӗнет... Коля ҫу- 
тӑсӑрах хывӑнса выртрӗ...

Ҫук, куҫ хупсан та ыйхӑ килмест!
. Коля сиксе тӑчӗ те стена ҫумӗнчи 

включателе пӑрчӗ—хӗрлӗ абажур витӗр 
пӳлӗме кӗрен тӗс ҫапрӗ.

Ҫыру сӗтелӗ ҫинчи хура рамкӑра 
Валерий сӑнӗ. Миҫе ҫӗр хут тытса пӑх- 
ман-ши Коля ҫак сӑнӳкерчӗкне? Тӗлӗк- 
ре те пиччӗшне ҫак сӑнӳкерчӗкӗ ҫинчи 
пекех курать вӑл: Валерин гимнастер- 
ка ҫухи айӗнчен шап-шурӑ ҫуха курӑ- 
нать, гимнастеркине сылтӑм хулпуҫҫи 
тӗлӗнчен пуля шӑтарнӑ пулас: питӗ 
тирпейлӗ пӗчӗк саплӑк лартнӑ; Вале- 
рий хӑех сапланӑ ӗнтӗ, килте чухнех 
тем ӗҫе те пултаратчӗ... Тӗреклӗ хул- 
ҫурӑмлӑ гвардеец хаваслӑн кулса ла- 
рать... чӗрӗ пекех... ҫӑвар уҫса сӑмах 
хушас пек...

Коля чылайччен пиччӗшӗн сӑнӳкер- 
чӗкӗ ҫине пӑхса тунсӑхларӗ, унтан сӗ- 
тел сунтӑхӗнчен икӗ канверт туртса 
кӑларчӗ: пӗри — тӑват кӗтеслӗ те ху- 
лӑн, тепри — виҫ кӗтеслӗ те ҫӳхе; 
иккӗшӗ те хуралса, ҫӗтӗлсе пӗтнӗ, ад- 
ресӗсем те палӑрми пулнӑ. Ку канверт- 
сем ӑшӗнчи ҫырусене Коля пӑхмасӑрах 
калама пӗлет пулин те, кӗҫӗр, чӗре 
ҫуннӑ чух, вӗсене тепӗр хут алла илчӗ. 
Малтан пысӑк канвертне уҫрӗ — ун 
куҫне шӑрҫа пек илемлӗ ҫырнӑ йӗрке- 
сем курӑнса кайрӗҫ.

«Хӗвел пек хӗрӳллӗ салам сана, 
Валерий!

Мӗнлерех пуҫласа, мӗн ҫырам-ши 
хамӑн пӗрремӗш ҫырура! Ҫырма лари- 
ччен тем чухлех ҫырассӑн туйӑнатчӗ, 
халӗ ак ним ҫырма та пӗлместӗп. Сан 
пата тем пысӑкӑш салам... уй хапхин- 
чен кӗрейми салам яратӑп! Тен, эсӗ ку 
хута ялта мар, вӑрҫӑ хирӗнче илӗн, 
тен, унти ялсенче уй хапхисем те ҫук 
пуль...

Ирӗн-каҫӑн тунсӑхласа санран ҫыру 
кӗтрӗм, миҫе ҫул кӗтрӗм — ҫапах ҫыр- 
марӑн, Валерий, виҫ сӑмахпа та пулин 
ху ҫинчен пӗлтермерӗн. Кашни каҫах 
ирхине санран ҫыру илме ӗмӗтленсе 
ҫывӑрма выртаттӑм, почтальон хамӑр 
пата пымассерен чӗрем ҫурӑлса каясла 
сикетчӗ. Такамран та ҫыру килетчӗ, 
анчах чи кӗтни ҫукчӗ. Ҫырмарӑн ҫав 
эсӗ, Валерий, те ытлашши мӑнкӑмӑллӑ 
пултӑн, те ҫырма вӑхӑт ҫукшӑн? Ҫа- 
вӑнпа пирӗн хушшӑмӑрта йӑлтах ҫакӑн 
пек пулса тухрӗ пуль...

Мӗи ачаран сана кӑмӑлласа ӳсрӗм. 
Ун чухне эпӗ санпа пӗр партта хуш- 
шинче ларма та вӑйӑ картинче юнашар 
тӑма ҫеҫ ӗмӗтленеттӗм, анчах ҫав пӗ- 
чӗк телей те мана тивӗҫместчӗ: эсӗ 
яланах манран ютшӑнаттӑн, Ленӑпа ҫӳ- 
реттӗн. Усерехпе эпир пушшех сайра 
тӗл пулма пуҫларӑмӑр, тӗл пулсан та 
эсӗ манпа питӗ сахал калаҫаттӑн: ик- 
сӗмӗр те пӗр-пӗринчен вӑтанаттӑмӑр. 
Темшӗн-ҫке пире пурпӗрех мӑшӑр 
вырӑнне хуратчӗҫ. Ача чухнех Лена, 
ман ҫине ҫиленсен: «ай, намӑс! намӑс! 
Вальккӑпа варлӑ!» тесе виртлетчӗ; ӳс- 
се ҫитсен те вӑл мана сӑмах майӗн сан 
ятупа тӗртсе илме юрататчӗ. Эпӗ ӑна 
вара е вӑрҫаттӑм, е илтмӗш пулаттӑм, 
чӗремре хам ҫапах савӑнаттӑм тата. 
Пӗр шутласан — кулӑшла та, кӳрен- 
мелле те ӗнтӗ.

Эсӗ ҫара кайма повестка илнине 
пӗлсен, эпӗ ҫӗрӗпе те куҫ хупаймарӑм, 
сан ҫинчен шухӑшласа пуҫ ҫаврӑнакан 
нулчӗ. Тепӗр кунне вара, уй хапхинче 
санпа алӑ парса уйрӑлнӑ чух, ним ка- 
лама пӗлмерӗм, каҫхине шухӑшласа 
хунӑ сӑмахсем те таҫта кайса кӗчӗҫ. 
Айван мар-им, иментӗм халӑх умӗнче 
санпа калаҫма, хӑвна валли ятарласа 
хатӗрленӗ тутӑра та хӑйса параймарӑм. 
Ҫавӑн пек ӗнтӗ эпир, чӑваш хӗрӗсем, 
именчӗк. Тем пулчӗ мана ун чухне, 
юлашки самантра, сан ҫине пӑхрӑм та, 
чӗлхем ҫӗтрӗ, эсӗ те пӑхса ҫеҫ илтӗн, 
ҫур сӑмах та пулин каламарӑн. Пӗр- 
пӗрне ахалех ӑнлантӑмӑр пуль,' те- 
рӗм. Кайран тин, аллунти кӑвак тутӑр 
ҫул кукринче юлашки хут варкӑшнине 
курсан, хам ним те каламаншӑн хӑра- 
са ӳкрӗм, Сан хыҫӑптан пӗчӗк ача пек

ҪУРКУННЕ. Ҫамрӑксен чунӗсем Атӑл хӗрринеллех туртӑнаҫҫӗ. Акӑ Чӑваш педа- 
гогика институчӗн студенчӗсем пӑр кайнине сӑнаса тӑраҫҫӗ.

П. Ефремов фотоӳкӗрчекӗ,

макӑрса чупса пыма, сана хуса ҫитсе 
хам юрату ҫинчен калама та хатӗрччӗ 
эпӗ — ман умрах укӑлча хапхи хупӑнчӗ 
те пире пӗр-пӗринчен уйӑрчӗ...

Унтанпа пирӗн пӳрт умӗнчи хурӑн- 
сем тӑваттӑмӗш хут ҫулҫӑ тӑкаҫҫӗ ӗнтӗ.

Сайра хутра эсӗ Лена патне ҫырка- 
латтӑн, вӑл мана кашни ҫырунех ву- 
латтаратчӗ. Сан хута алла илсенех, 
вулама тытӑниччен малтан, хам ята 
шыраса, ҫиелтен кӑна пӑхса тухаттӑм, 
анчах эсӗ пӗр ҫырура та ман ята асӑн- 
ман. Хамӑи пуҫласа ҫырма хӑюлӑх 
ҫитеймерӗ: тем шутлӑн, терӗм. Лена 
патне янӑ ҫырӑвусене вулаттӑм та — 
пӗрре хурланаттӑм, тепре савӑнаттӑм: 
эсӗ уи патне юлташла ҫеҫ ҫыраттӑн, 
пӗр сӑмахӗ те юрату ҫинчен систер- 
местчӗ... (Ан тирке ӗнтӗ, мӗнпур вӑрт- 
тӑн шухӑшӑмсене йӑлтах уҫса пара- 
тӑп). Эсӗ Германире ҫапӑҫнӑ чух сан- 
рап ҫырусем час-часах килместчӗҫ 
пулас, аннӳ мана курсан, яланах сан 
ҫинчен хурланса калаҫатчӗ, эпӗ те унпа 
пӗрлех саншӑн пӑшӑрханаттӑм. Эсӗ 
аманнӑ теиине илтсен те ҫӗр ҫывӑрай- 
марӑм. Хӗвеланӑҫӗнче фашистсене ҫӗн- 
тернӗ хыҫҫӑн, хамӑр станци урлӑ хӗ- 
велтухӑҫнелле кунӗн-ҫӗрӗн ҫар эшело- 
нӗсем иртме пуҫларӗҫ. Ҫӗнтерӳҫӗсем 
Берлинтан таврӑнаҫҫӗ. Хамӑр ялсем те 
килкелерӗҫ. Нумаях пулмасть-ха, Вик- 
торпа Павӑл килсе ҫитрӗҫ. Иккӗшӗ те 
питӗ маттурланса кайнӑ. Кӑмӑлӗсем 
вара ӗлӗкхиллех, улшӑнман: Виктор 
халӗ те сахал калаҫать, Павӑлӗ ҫап- 
лах шӳт тума, ытлашширех калаҫма 
юратать. Халӗ колхозрах ӗҫлеме выр- 
наҫрӗҫ-ха. Каҫсерен иккӗшӗ те пирӗн 
урама купӑспа анаҫҫӗ. Маруҫпа Таруҫ 
вӗсем килнӗренпе тепӗр хут ҫунат хуш- 
рӗҫ, кӑшт кӑна вӗҫсе каяймаҫҫӗ... «ҫич 
ютӑлла». Зпӗ вӗсен савӑнӑҫне кура- 
тӑп та, хам пӗччен ҫӳренишӗн кӳренме 
те пӗлместӗп. Тен, мана хам юратнӑ 
каччӑпа ҫӳреме пӳрмен те пуль. Тӗ- 
рӗссипех калас пулсан, эсӗ пур ҫинчех 
пӗр каччӑпа та ҫывӑх курса калаҫассӑм

килмест (ҫӳрес текеннисем нумай). Вӑ- 
йӑра-и, ӗҫре-и — яланах эсӗ манпа 
пӗрле. Каҫ выртсан та сана тӗлӗкре 
куратӑп, ир тӑрсан та чӗремрех 
тытатӑп.

Валерий, хӑҫан тӗл пулӑпӑр-ши эпир? 
Пӗр вӑхӑтра курнӑҫма май та пурччӗ, 
пурпӗрех телей пулмарӗ. Ху Берлин- 
тан хӗвелтухӑҫне иртсе кайнӑ чух те- 
леграмма ярсан, Коля шӑллу станцӑна 
тухса чупрӗ; пасар кунӗччӗ те, эпӗ те 
вара, пасара каям пек туса, унран юл- 
марӑм. Пӗр талӑк сана кӗтрӗмӗр, ҫӗрӗ- 
пех перрон тӑрӑх утрӑмӑр, темиҫе 
эшелон та иртрӗ, темиҫе пин салтак та 
иртрӗ — эсӗ ҫеҫ курӑнмарӑн. Ахаль 
ҫавнашкал, телейӗм ҫук пуль тетӗп: 
эпир сана шыранӑ хушӑра эс те пире 
тӑрӑшсах шыранӑ-мӗн, анчах пасар 
пек халӑх хушшинче пӗр-пӗрне асӑр- 
хайман, эшелонӗ те сирӗн вун минут 
пек ҫеҫ тӑчӗ. Поезд тапранса кайсан 
тин сана куртӑмӑр: эсӗ чи кайри ва- 
гон тормозӗ ҫинче тӑрса пыраттӑн: 
гимнастеркӑпа, ҫарапуҫӑн, ҫӳҫӳ ҫилпе 
варкӑшатчӗ... Кольӑпа иксӗмӗр те 
сана ятпа кӑшкӑрма тытӑнтӑмӑр, анчах 
кӑшкӑракан-йӗрекен пирӗнсӗр те ну- 
майччӗ,— эсӗ каллех пире илтеймерӗн, 
асӑрхаймарӑн, ҫаплипех кайрӑн... Вара, 
ҫав тери чун кӳтсе килнипе, эпӗ вок- 
зал карти ҫумне таянсах кӑшкӑрса ма- 
кӑрма тытӑнтӑм. Ман тавра халӑх 
пухӑнса тӑчӗ... Коля мана аран ҫеҫ 
ҫынсем хушшинчен ҫавӑтса тухрӗ...

Халӗ ман телейӗм, ман савнӑҫӑм ви- 
ҫесӗр!!!

Енер уйра тырӑ выраттӑмӑрччӗ, кӑн- 
тӑрла тӗлӗнче почтальон мана ҫыру 
тыттарчӗ, адресне курсанах савӑнса 
ниҫта кӑйса кӗрейместӗп, канса выр- 
такан Леиӑна та чуптуса вӑратрӑм.

— Мӗн пулчӗ сана, ухмаха ертӗн- 
им?—тет вӑл, эпӗ ним калаймастӑп. 
пӗрмай сан ҫырӑва чуптӑватӑп, вулама 
май ҫук — куҫӑмсенчен куҫҫуль шӑпӑр- 
татать. Миҫе хут вуларӑм-ши сан кӗс- 
ке ҫырӑвна!.. Яланах именсе ҫӳренӗ-

екер, ачаранпах хам юратӑва санран 
та, ҫынсенчен те пытарса пурӑннӑскер, 
паян хам телей ҫинчен тӗнче илтмелле 
кӑшкӑрӑттӑм! Эпӗ сана курма станцӑ- 
на пыни ҫинчен Коля ҫырса пӗлтермен 
пулсан, эсӗ ман пата ҫырман та пулӑт- 
тӑн-и, тен? Ҫӗр хут тав сана, Валерий, 
мана ырӑ сунса, юратса ҫырнӑшӑн!

Ҫыру икӗ эрне хушши килнӗ, ҫулӗ 
ытла инҫе ҫав. Астӑватӑн-и, улттӑмӗш 
класра вӗреннӗ чух карттӑ ҫинче 
Маньчжури ӑҫтине тупаймарӑн та, вара 
учитель мана чӗнсе кӑларчӗ — хам 
кӑтартрӑм... Халӗ сана шӑпах ҫав 
Маньчжури тӑвӗсем урлӑ ҫуран каҫма 
тиврӗ. Иывӑр пуль ӗнтӗ, ӑнланатӑп; 
ҫапах тӳс, Валерий, хамӑр яла ырӑ 
ятпа таврӑнма тивӗҫлӗ пул. Самурай- 
еене хӑвӑртрах ҫӗнтерсе таврӑнӑр! 
Кунта сана питӗ хытӑ кӗтетпӗр. Ху 
юлташна та, юрӑсем ҫыракан музы- 
канта, хӑнана илсе кил — лайӑх пӑхса 
ярӑпӑр. Ана та салам кала. Хӑш енчн 
чӑваш вӑл?

Ҫыру ҫыпӑҫуллах пулманнишӗн ка- 
ҫар, паян иртенпех ҫумӑр тӑкать, уя 
тухмарӑмӑр, эпӗ кунӗпех ҫыру ҫыра- 
тӑп, мӗн шутланине йӑлтах ҫыртӑм. 
Ял хыпарӗсене мансӑрах пӗлтерчӗҫ 
пуль тетӗп, ҫавӑнпа ҫырмастӑп.

Ку вӑхӑтчен килтех пурӑнтӑм, кол- 
хозра лайӑх ӗҫленӗшӗн мана темиҫе 
преми те пачӗҫ. Тепӗр эрнерен Шу- 
пашкарта, ялхуҫалӑх институтӗнче вӗ-

ренме тытӑнатӑп. Зоотехник пулас 
килет...

Валерий, эсӗ ман ҫырӑва вуласанах 
вӑхӑт тупса хирӗҫ ҫырма тӑрӑш, текех 
ытлашши кӗттерсе ан асаплантар ӗнтӗ! 
Пирӗн калаҫасси те ҫыру вӗҫне анчах 
юлчӗ, вӑрҫӑ пӗтмесӗр тӗл пулаймӑпӑр. 
Сан ҫырӑвна эпӗ чун пек кӗтетӗп, ун- 
тан та ытларах хӑвна кӗтсе пурӑнатӑп. 
Ху яла таврӑнас чух ман пата теле- 
грамма яр — эпӗ сана Автан ҫырми 
тӗлне тухса кӗтсе илӗп... Тата калама 
астуман: паян эпӗ шӑпах ҫирӗм иккӗ 
тултартӑм.

Сана ырлӑх-сывлӑх сунатӑп. Сывӑ 
пул, нихҫан манми савниҫӗм! Эсӗ мана 
мансан та, эпӗ сана манас ҫук. Ҫыр! 
Ҫыр! Ҫыр! Тепӗр хут сана хам юрату 
нек вӗри салам, ҫич хут салам!

Салампи.
1945 ҫулхи августӑн 23-мӗш кунӗ».

Коля йывӑррӑн сывласа илчӗ, чы- 
лайччен шухӑша кайса ларчӗ, вара 
ҫырӑва тирпейлӗн тӑваткӑлласа хуҫ- 
латрӗ те каллех канверт ӑшне чиксе 
хучӗ.

«Кама кирлӗ ӗнтӗ халь ҫак манӑҫа 
тухнӑ ҫыру? Кам вуласа савӑнӗ ӑна? 
Хӑвӑрт сивӗнчӗҫ иккен «хӗвел пек вӗ- 
ри саламсем»...

Коля тепӗр канвертне уҫрӗ те чуна 
ҫӳҫентерекен сӑмахсене вуламасӑрах
аса илчӗ;

«...Тӑван ҫӗршывшӑн паттӑррӑн ҫа- 
пӑҫса пуҫне хучӗ... Ана пӗр ҫӳлӗ ту 
тӑррине пытартӑмӑр... Ун ҫумӗнче пул- 
нӑ хутсене йӑлтах киле ярса паратӑп... 
Старший сержант А. Алмазов. 1945 ҫ. 
Сентябрӗн 2-мӗш кунӗ».

Коля ик аллипе те пуҫне ярса тытрӗ.
— Валерий вилсен, тепӗр куннех 

вӑрҫӑ чарӑннӑ! Тепӗр куннех Япони 
парӑннӑ!..

Каллех ҫар эшелонӗсем хӗвелтухӑ- 
ҫӗнчен хӗвеланӑҫнелле иртме тытӑн- 
чӗҫ: ҫӗнтерӳҫӗсем Порт-Артуртан тав- 
рӑнаҫҫӗ. АнЧах Валерий киле нихҫан 
та килес ҫук ӗнтӗ. Амӑшӗ ҫеҫ чунтан- 
вартан юратнӑ ывӑлне ирӗн-каҫӑн 
кӗтсе пурӑнать.

Салампи!.. Ытла ир мантӑн иккен 
эсӗ хӑвӑн савнине!

(Малалли пулать).

ЧӐВАШСЕН ЯЛХУҪАЛӐХ ИНСТИТУЧӖН ҪУРТНЕ ТУНӐ ҪӖРТЕ

Шупашкирта, Карл Маркс урамӗпе Ярославски урам тага Кузнсч- 
нӑй урампа Дзержинский урам хушшннчн кварталта Чӑвашсен ялхуҫа. 
лӑх ннститучӗн ҫуртне тӑваҫҫӗ. Институтӑн вӗренӳ корпусӗ 57 пин 
кубла ^метр калӑпӑш (ҫӗнӗрен тӑвакан Педагогика институчӗн ҫуртӗн- 
чен кӑшт пысӑкрах) пулать, вӑл—тӑватӑ хутлӑ ҫурт — Карл Маркс 
урамӗпе Кузнечнӑй урамсем тӑрӑх вырнаҫса тухать, ҫурта кӗмелли 
чи пысӑк алӑк — ҫав урамсен кӗтесӗнче пулать. Ҫак кӗтесре тӑхӑр 
хутлӑ, сакӑр кӗтеслӗ, 60 метр ҫӳлӗш башня пулмалла, ун ҫине выр- 
наҫтарса лартнӑ шпиль тӑрринче вара хӗрлӗ ялав вӗлкӗшӗ.

Дзержинский урампа Ярославский урам кӗтессинче студентсем вал- 
ли, Карл Маркс урамӗнче виҫӗмҫул туса лартнӑ ҫурт пекех, тепӗр 
общежити тӑваҫҫӗ, икӗ общежити хушшинче профессорсемпе препо-

давательсем пурӑнмалли ҫурт пулать. Кунсӑр пуҫне, ҫак кварталтах 
ннститут валли тӗрлӗрен урӑх ҫуртсем те тӑваҫҫӗ.

Вӗренӳ корпусӗнче 350 ҫын валли актовӑй зал, спорт залӗ, библио- 
тека, аудиторисем, кабинетсем, лабораторисем пулаҫҫӗ, Институтӑн 
ҫӗнӗ ҫуртӗнче икӗ факультет студенчӗсем 625 ҫын вӗренмелле.

Институт ҫурчӗн проектне Е. Калашникова архитектор туса хатӗр- 
ленӗ. Ку ҫуртпа Педагогика институчӗн ҫуртне туса пӗтернӗ хыҫҫӑн 
Советсен ҫурчӗ умӗнче площадьри архитектура ансамблӗ пурнӑҫа 
кӗрсе ҫитет.

А. Родионов ӳкерчӗкӗ.
1954 ҫулхи январь.

Ача-пӑча калавӗ

ТУЛ
Валентина АНДРЕЕВА

1. ҪЫРУ

Ш кулӑн аялти хутӗнче, урока 
кӗме чӗнсе, шӑнкӑрав янӑраса 

кайрӗ. Пысӑк коридор ик-виҫӗ минут 
хушшинче пушанса та юлчӗ. Пур ҫӗр- 
те те шӑпӑртах пулчӗҫ, классенчен кӑна 
пӗр тапхӑр вӗллери пыл хурчӗсем пек 
сӗрлени илтӗнсе тӑчӗ. Учительсем, хӑй- 
сен пӳлӗмӗнчен тухса, классене утрӗҫ.

Ҫав вӑхӑтра 6-мӗш класра акӑ мӗн 
пулса иртрӗ.

Ваня Леонтьев класа чи юлашкинчен 
хашкаса чупса кӗчӗ те, учитель кӗме 
ӗлкӗрейменнине кура, хыттӑн кӑшкӑрса: 

— Ҫыру! Ҫыру! Пирӗн отряда ҫыру 
килнӗ! — аллинчи конвертне ҫӳлелле 
ҫӗклесе кӑтартрӗ.

— Мӗнле ҫыру?
— Камран?—харӑс-харӑссӑн ыйтрӗҫ 

ачасем.
— Аслӑ вожатӑй Нина Петровна 

пачӗ.
Ачасем, партӑ хушшинчен тухса, 

Ваня Леонтьева ҫавӑрса илчӗҫ. Чӗвен 
тӑрса, пӗр-пӗрин пуҫӗсем урлӑ аллисем- 
пе кармашаҫҫӗ. Пурте ҫак тӗлӗнтер- 
мӗш ҫырӑва тытса пӑхасшӑн.

«...Володя Дубинин ячӗпе хисепле- 
некен пионер отрядне» тесе ҫырнӑ кон- 
верт ҫине.

— Аҫта-ха, ӑҫта, кӑтарт-ха!
— Эпӗ хам та вуламан, пӗлместӗп. 
— Пар Маюка! — терӗ ачасенчен та- 

хӑшӗ.
— Маюк вуласа патӑр! Маюк!
Ваня Леонтьев ҫырӑва отряд сове- 

чӗн председательне Маюка тыттарчӗ.
Шӑпах ҫав вӑхӑтра класа ҫамрӑк 

учительница Вера Григорьевна пырса 
кӗчӗ. Ачасем пурте партӑ хушшине 
кӗрсе ларчӗҫ. Ботаника урокӗ пуҫланчӗ. 
Маюк ҫав вӑхӑтра та пулин ҫырӑва 
пӑхса тухмасӑр чӑтаймарӗ. Укасси шку- 
лӗнчи пионерсем Вӑрманкас пионерӗсе- 
не майӑн иккӗмӗшӗнче хӑйсем патне 
уява чӗнеҫҫӗ иккен. Шӑп вуникӗ сехет- 
ре карнавал пулать тесе пӗлтереҫҫӗ. 
Маюк ҫырӑва чиксе хучӗ те урок итле- 
ме тытӑнчӗ.

— Паян эпир,—терӗ учительница,— 
ӳсентӑрансем аталанни ҫинчен аса илӗ- 
пӗр. Кам каласа парас тет? — ыйтрӗ 
Вера Григорьевна, ачасем ҫине пӑхса.

Учительсем мӗншӗн пурте витӗр ку- 
раҫҫӗ-ши? Аҫтан чухлаҫҫӗ вӗсем сан 
шухӑшна? Акӑ хальхинче те:

— Мария Волкова, доска патне!— 
чӗнчӗ Вера Григорьевна.

Маюк партӑ хушшинчен тухрӗ те 
доска патнелле утрӗ. Юрать-ха, учи- 
тельница хӑйӗн ыйтуне тепӗр хут кала- 
рӗ. Маюк вара чӳрече умӗнчи калча 
чӳлмекӗсене иккӗшне те сӗтел ҫине 
илсе лартрӗ. Пӗр чӳлмекри калча ҫӳлӗ 
ӳснӗ. Чӳлмекӗнчи хӑма татӑкӗ ҫине: 
«Яровизациленӗ вӑрлӑхран шӑтнӑ»,— 
тесе ҫырнӑ. Тепӗр чӳлмекӗ ҫинчи кал- 
часем лутра. Кунта: «Яровизацилемен 
вӑрлӑхран шӑтнӑ», тенӗ.

Маюк хӑй умӗнчи калчасене мӗнле 
акса ӳстерни ҫинчен каласа пачӗ.

Ваня Леонтьев хыҫалти партӑ хуш- 
шинче ларать. Урокра мӗн каланине 
вӑл итлесех те каймасть. Маюк партӑ 
хушшине ларсанах, вӑл унтан ҫыру 
ыйтса илчӗ те вуласа тухрӗ. «Апла ик- 
кен, унта эпӗ те каятӑп», тесе пӑшӑл- 
татрӗ вӑл. Унтан илтӗнмеллерех мӑкӑр- 
татрӗ:

«Эх, ҫапла кулӑшларах та пулать!» 
терӗ вӑл. Вара хӑйпе юнашар ларакан 
Алеша Гришина чавсипе тӗксе илчӗ:

— Алеша, Алеша, эсӗ мӗнле костюм 
тӑхӑнас тен?

— Мӗн мӗнле костюмӗ? — тӗлӗнсе 
ыйтрӗ Алеша.

— Ара, карнавал пулать-ҫке вӗсен...
Ваня ӑна ҫыру ҫинчен каласа пачӗ.
— Ун ҫинчен шутламан-ха,—терӗ 

Алеша.
— Рыцарь пулас мар-и, тетӗп эпӗ?
Алеша кӑшт ҫеҫ пӗрӗхтерсе кулса

ямарӗ. Вӑл хӑй куҫ умӗнче Ваньӑна 
чӑн та рыцаре курнӑ пек пуҫне каҫӑрт- 
са пӑхрӗ. Ваня шухӑша кайрӗ. Хӑй ву- 
ланӑ кӗнекери геройсем пӗрин хыҫҫӑн 
тепри ун асне килеҫҫӗ. Акӑ вӑл еасар- 
тӑк Перро ҫырнӑ «Кот в сапогах» кӗ- 
некери хуҫине ырӑ тӑвакан кушака 
асне илчӗ.

— Тупрӑм! — терӗ вӑл, куҫӗсене ха- 
васлӑн йӑлкӑштарса.

— Мӗн тупрӑн?
— Пӗлетӗн-и, эпӗ кам пулӑп унта?
—- Эсӗ-и? Ваня...
— Чим, эс ӑнланмарӑн-ха, эпӗ атӑ 

тӑхӑннӑ кушакла тумланатӑп.
— Ну, кулӑшла та пулать.
Ваня карнавалта хӑй мӗнлерех тум- 

ланассине тупнӑшӑн савӑнса ларчӗ. 
Унӑн пуҫне тӗрлӗ-тӗрлӗ шухӑш кӗрет.

М. Жолобов ӳкерчӗкӗсем.

«Кушакла курӑнакан маскӑ тумалла 
иккен. Сӑмса аяккинелле шӑрт пек тӑ- 
раткаланса тӑракан мӑйӑх пултӑр. Пуҫа 
улӑм шлепке тӑхӑнӑп та чи ҫӳле автан 
хӳри тӗкне чиксе ярӑп. Хыҫа вӑрӑм та 
лапсӑркка хӳре ҫакӑп. Кулӑшла пулать 
вӗт! Пурте ман ҫине пӑхӗҫ. Кам та кам, 
тейӗҫ».

Ваня тутисем хӑй сисмесӗрех йӑл 
кулса ячӗҫ. Ҫак вӑхӑтра Вера Гри- 
горьевна Ваня ҫине пӑхрӗ:

— Ваня, кала-ха: кӗрхи тулӑ ӳссе 
аталаннӑ чухне мӗнле икӗ тапхӑр 
пулать?

Ваня ӑна илтеймерӗ, ҫавӑнпа пӗр сӑ- 
мах та чӗнмерӗ. Класри ачасем ун енне 
ҫаврӑнса пӑхрӗҫ. Вара Алеша Гришин 
Ваньӑна чавсинчен кӑлт тӗртсе илчӗ. 
Ваня, ҫывӑрнӑ ҫӗртен вӑраннӑ пек, ним 
те ӑнланмарӗ. Куҫне-пуҫне чарса кӑн- 
кан пӑхкаларӗ.

— Ваня, кала-ха, мӗнле ыйту па- 
нӑччӗ эпӗ сана?—ыйтрӗ учительница. 
Ваня ура ҫине сиксе тӑчӗ.

— Ыйту? Э-э-э... — текелерӗ Ваня, 
аса илнӗ пек пулса.

Ҫук, Ваня нимӗнле ыйту та илтмен. 
Юлташӗсенчен именнипе вӑл пуҫне ая- 
лалла усрӗ. Хӑй хӗп-хӗрлӗ хӗрелсе кай- 
рӗ, питӗнчен халь-халь юн пӗрӗхсе 
тухас пек.

— Урок итлемесӗр ларатӑн. Ну-ка, 
Гришин, эпӗ мӗнле ыйту патӑм, тепӗр 
хут кала-ха. Ваня илттӗр,— терӗ учи- 
тельница.

Алеша ура ҫине тӑчӗ.
— Кӗрхи тулӑ ӳссе аталаннӑ чух 

мӗнле икӗ тапхӑр кирли ҫинчен калама
хушрӑр.

— Тӗрӗс. Лар, Гришин.
Ваня Леонтьев хыпӑнса ӳкрӗ. Вӑл, 

хӑйӗн ятне ярас мар тесе, хӑвӑрт- 
хӑвӑрт кала пуҫларӗ: кӗрхи тулӑ ӳснӗ 
чух икӗ тапхӑр пулатъ. Пӗрремӗшӗ — 
яровизаци тапхӑрӗ; тепри — ҫутӑ тапхӑ- 
рӗ. Малтанхи тапхӑрта кӗрхн тулла си- 
вӗ кирлӗ. Иккӗмӗш тапхӑрта вара ӑшӑ 
температура, хӗвеллӗ вӑрӑм кун кирлӗ.

Ҫакӑн ҫинчен каланӑ май ӑна шкул 
пахчинче звенори пионерсемпе пӗрле 
ӗҫлени асне килчӗ. Пӗчӗк хирте пӗр 
тикӗс ӳснӗ туратлӑ тулӑ пучахӗсем че- 
чек ҫыххи пек курӑнатчӗҫ. Ачасем ҫав 
тулла сӑнаса пӗлес тенипе акнӑччӗ.

Ваня туратлӑ тулла мӗнле акса илни

ҫианен каласа пара пуҫланине хӑй те 
асӑрхамарӗ.

— Иртнӗ ҫул эпир пӗр туратлӑ пу- 
чахран вӑтамран 175 тулӑ пӗрчи туса 
илнӗччӗ. Пӗр пучахран 199 пӗрчӗ 
шӗкӗлчерӗмӗр те, пӗрчисем пурте шулт- 
раччӗ. Ҫав пӗрчӗсене эпир уйрӑм 
пухса хутӑмӑр, кӑҫал акса татах 
сӑнавлӑ ӗҫсем тӑватпӑр, — терӗ Ваня.— 
Туратлӑ тулӑ пӗрч-и пирӗн пӗлтӗр мӗн 
пурӗ те 25 пӗрчӗ ҫеҫчӗ. Эпир ӑна 
яровизацилерӗмӗр, тӑпрана лайӑх кӑп- 
калатрӑмӑр, вара удобрени сапнӑ ҫӗре 
6 сантиметр тарӑнӑшне акрӑмӑр. Пӗр 
пӗрчӗпе тепӗр пӗрчӗ хушшине 50 сан- 
тиметр хӑвартӑмӑр. Акса хӑварсан, 
ҫӗр питне хӑмапа хытартӑмӑр. Шӑтса 
тухсан, калчасем хушшине кӑпкалатрӑ- 
мӑр, ҫумне ҫумласах тӑтӑмӑр. Уяр 
кунсенче шыв сапрӑмӑр. Искусственнӑй 
майпа шӑркалантартӑмӑр. Кӑҫал татах 
интереслӑ опытсем тӑватпӑр-ха. Тулӑ 
акмалли пӗчӗк хирте юр хывтартӑмӑр. 
Ҫӳлӗ кӗртсенчи юр ирӗлсе халь ҫӗре 
сӑрхӑнать.

Ачасем Ваня сӑмахӗсене чаплӑ юмах 
итленӗ пек итлеҫҫӗ. Хӑйсем ҫапла ӗҫле- 
нӗ-ҫке! Анӑҫлӑ ырӑ ӗҫ пурне те савӑн- 
тарать.

Ваня куҫӗсем хӗпӗртенипе йӑлтӑрта- 
таҫҫӗ. Хӑй сӑмахне пӗтернӗ май, Ваня 
учительница ҫине пӑхать. Малалла та 
тем каласшӑнччӗ вӑл, анчах калас тенӗ 
сӑмахсем пӗтӗмпех аса килмерӗҫ. Вӑл 
калама чарӑнчӗ.

— Лар, Леонтьев. Урока эсӗ лайӑх 
пӗлетӗн. Анчах малтан итлесе ларма- 
рӑн. Ҫавӑнпа сана «4» лартсан та 
юратчӗ те, пӗррелӗхе асӑрхаттарӑп 
ҫеҫ,— терӗ учительница.

Ачасем, ҫакна илтсен, пӗр-пӗрин 
ҫине кӑмӑлсӑр пӑхкаласа илчӗҫ.

— Ну, юрӗ ӗнтӗ. Улӗмрен апла пул- 
мӑн. Кӳр дневникна.

Учительница Ваня дневникӗ ҫине 
«5» ҫырса хучӗ.

Ваня хӑй вырӑнне кайса ларма ӗл- 
кӗрчӗ кӑна, Алешӑна каллех чавсипе 
тӗртсе илчӗ.

— Пӗлетӗн-и, Алеша? — терӗ вӑл 
шӑппӑн,—эпӗ тинех тупрӑм! Тупрӑм, 
тетӗп!..

— Мӗн тупрӑн?
Маскарад костюмне!

■ Атӑ тӑхӑннӑ кушак пек тумлана- 
тӑн-и?

— Ҫук. Апла мар! Тӗлӗнмелле чап- 
лӑ тум пулать!

— Кала эппин.
- Э, ҫук, юрамасть.

Коридорта часах юлашки урок ирт- 
нине пӗлтерсе, шӑнкӑрав янӑраса кай- 
рӗ. Урок пӗтрӗ. Классен алӑкӗсем яриех 
уҫӑлчӗҫ те унтан, ҫӑл куҫӗнчен шыв 
иалкаса тухнӑ пек, ачасем кӗрлесе тух- 
рӗҫ. Пӗр 6-мӗш класран ҫеҫ Вера Гри- 
горьевнӑсӑр урӑх никам та тухмарӗ.

2. ЧАПЛА СЕНӲ

Класра хӑйсем ҫеҫ юлнӑ ачасем са- 
вӑнӑҫлӑн шавлама тытӑнчӗҫ. Хӑнана 
каяс пирки кашни хӑй шухӑшне кала- 
ма тӑрӑшать. Вӗсем патне класс руко- 
водителӗ Сергей Гордеевичпа отряд во- 
жатӑйӗ 9-мӗш класра вӗренекен Галя 
Воронцова кӗчӗҫ. Ачасен пухӑвӗ пулас- 
сине вӗсене Маюк пӗлтернӗ иккен. 
Пуху пуҫланчӗ.

Маюк отряда ҫыру килни ҫинчен, 
туссем хӑнана чӗнни ҫинчен каласа па- 
чӗ. «Ман шутпа, пирӗн вӗсем патне 
каймалла пулӗ. Вӗсем мӗнле вӗреннине 
пӗлӗпӗр, мӗнле ӗҫленине те пӑхӑпӑр»,— 
терӗ вӑл.

— Калама ҫӑмӑл. Экзамена хатӗр- 
ленмелли вӑхӑт-ҫке! — илтӗнчӗ вырӑн- 
тан пӗр сасӑ. Ҫав сӑмаха тепри пӳлчӗ:

— Мӗнех вара? Уяв кунӗ вӗт? Кай- 
са ҫеҫ килетпӗр.

— Сӑмах пар-ха,—тӳсеймерӗ ҫамрӑк 
спортсмен, шкул чемпионӗ Юра Мат- 
веев. — Каятпӑр. Ку вӑл пирӗн кӑҫал 
ҫурхи чи малтанхи поход пулать. Вӗ- 
семпе ӑмӑртсӑ та пӑхӑпӑр. Пирӗншӗн 
усӑллӑ пулать. Хамӑрӑн спорт ӑсталӑх- 
не тӗрӗслӗпӗр. Ку вӑл, спартакиадӑна 
хатӗрленнӗ май, хамӑра та усӑллӑ 
пулать.

Калакансем нумай пулчӗҫ. Тепри 
тата начар вӗренекенсене хӑнана илсе 
каяр мар, терӗ. «2» илнӗ ачасем пыр- 
сан, тен, лешсем вӗренӳ ҫинчен каласа 
пама ыйтсан, хӗрелмелле ҫеҫ пулать 
пирӗн, терӗ.

Ҫак сӑмахсене илтсен, Коля Яковлев 
тӳсеймерӗ:

— Пирӗн класра ытла начар вӗрене- 
кенсем ҫук.

— Санӑн математикӑпа «2»’ мар-и- 
ха?

— «2» мар! Вӑл кӗркуннеччӗ. Халӗ 
«3», тӑрӑшсан, эпӗ «4» та илетӗп.

Коля сӑмахӗнчен пурте кулса ячӗҫ.
Сергей Гордеевич ачасен шухӑшне 

мухтарӗ. Кашнийӗнех лайӑх отметкӑсем 
пулсан хӑнара та кӑмӑллӑ пулать. От- 
ряд чысӗ таса пулсан, никам умӗнче те 
пит-куҫ хӗрелмест.

Ачасем умне Галя Воронцова тухрӗ.
— Май уявӗччен вӑхӑт пур-ха, халӗ 

апрель пуҫламӑшӗ ҫеҫ,—терӗ вӑл.—Вӗ- 
ренӳри кӑлтӑксене пӗтерме май пур. 
Пурин те тӑрӑшса ҫеҫ вӗренмелле. Ан- 
чах хӑнана иушӑ алӑпа каймаҫҫӗ. Вӗсем 
валли хамӑр ӗҫе кӑтартакан парне илсе 
каймалла.

Ачасем шухӑша кайреҫ. Чӑнах тӑ, 
мӗн илсе кайма пулать-ши?..

Самай шухӑшласа тӑрсан, вожатӑн 
малалла иртрӗ:

— Макет тумалла пирӗн, вӑт лайӑх 
та пулать.

— Мӗнле макет?—темиҫен пӗр харӑс 
ыйтрӗҫ ачасем.

— Шкул пахчине, хамӑрӑн опытлӑ 
хире шыв сапассине механизациленӗ-и 
эпир? — аса илтерчӗ вожатӑй.

— Чӑнах та!
— Тӗрӗс! Тӗрӗс!..
— Ҫакиа макет тума пултаратпӑр 

вӗт хамӑр туссем валли?
— Пултаратпӑр!
— Шутлӑр-ха, пысӑк пулӑшу парат- 

пӑр эпир вӗсене! Вӗсен те юхашиыв 
шкул ҫывӑхӗнченех иртет.

— Лайӑх макет пулать!
— Тӑватпӑрах кӑна! — савӑнӑҫлӑн 

шавларӗҫ ачасем.
Вожатӑй каланине ачасем хапӑл туса 

йышӑнчӗҫ. Дружинӑри пионерсем иртнӗ 
ҫуркунне шкул пахчи хыҫӗнчи шӑнкӑр- 
татса юхакан юханшыва пӗвеленӗччӗ. 
Пӗвере шыв майӗпен тулсах пычӗ. 
Ешӗл ҫыран хӗррине будка туса ларт- 
рӗҫ. Будкӑн виҫӗ енне чӳрече касрӗҫ. 
Хӗрачасем унта чечек чӳлмекӗсем 
лартрӗҫ. Пӗверен пуҫласа сӑрт тӑрӑх 
пахчана ҫитичченех тимӗр пӑрӑхсем 
вырнаҫтарчӗҫ. Ҫавсем тӑрӑх шыв пы- 
рать. Крана пӑрсанах лейкӑна щыв 
тулать.

... Ачасем хӑвӑртрах ӗҫе тытӑнасса 
ҫеҫ ӗмӗтленеҫҫӗ. Макет тума йывӑр 
мар, схема хатӗр.

Вӗсем класран хаваслӑн тухма ты- 
тӑнчӗҫ. Пӗр Ваня Леонтьев кӑна хӑйне 
темӗн ҫитмен пек, пурин ҫинчен те ка- 
лаҫса татӑлман пек туйрӗ. «Карнавал 
пулать иккен-ха. Апла маскарад ко- 
стюмӗ кирлӗ. Мӗнле костюм ту- 
малла-ши?.. Ана малтан ыттисен ника- 
мӑн та пӗлмелле мар» — шутласа илчӗ 
вӑл.

3. КЕТМЕН ҪЕРТЕН

Ачасем макет тума пуху ирттернӗ 
хыҫҫӑн тепӗр куннех тытӑнчӗҫ. Урок- 
сем пӗтсен, вӗсем шкул мастерскойӗнче 
хӑма татӑкӗсем касса саваларӗҫ, пӑра- 
семпе те иесемпе шӑтарчӗҫ, вырнаҫтар- 
ма тытӑнчӗҫ.

Пионер отрячӗн совечӗ тӗрлӗ сӑлтава 
пула халиччен начартарах вӗренекен- 
сене пулӑшма шутларӗ. Ун пек ачасем 
класра пӗтӗмпе те иккӗн ҫеҫ. Юлхав- 
раххисене хӑйсенех тӑрӑшса вӗренме 
хушрӗҫ, хӑшӗ-пӗри ҫиичен отрядри сте- 
на хаҫатне ҫырса тӑрӑхламалла пулать, 
терӗҫ. Ҫакӑн хыҫҫӑн ачасем пурте ла- 
йӑхрах вӗренме тытӑнчӗҫ. Еҫ чиперех 
пыни вӗренекенсене те, учительсене те 
савӑнтарать.

Ҫак хушӑра пӗр кӗтмен ҫӗртен пӗтӗм 
класшӑн инкек сиксе тухрӗ.

Кӑҫал 6-мӗш класа пӗр хӗрача вӗ- 
ренме кӗчӗ. Вӑл Ирина ятлӑ. Хӑй питӗ 
лӑпкӑ ҫын. Никама, нимӗнпе кӳрентер- 
мест. Ирина мӗн килнӗренпех ӑста вӗ- 
ренетчӗ. Анчах сасартӑк вӑл икӗ кун 
хушшинче икӗ двойка илчӗ: пӗрне—

йкрас чӗлхипе, тепӗрне — географипе. 
Класри ачасем мӗншӗн апла та мӗншӗн 
капла, тесе тӗлӗнсех кайрӗҫ. Вара вӗ- 
сем Иринӑпа отряд советӗнче калаҫса 
пӑхма шут тытрӗҫ. Хӗрачасем Иринӑна 
пулӑшма пулчӗҫ, анчах вӑл: мана ни- 
кам та пулӑшмалла мар, терӗ. Урӑх ка- 
лаҫасшӑн та пулмарӗ.

Ҫакӑн хыҫҫӑн тепӗр эрне иртрӗ. Ири- 
на, диктант ҫырса, каллех двойка илчӗ. 
Пионерсем вара чӑннипех пӑшӑрханма 
тытӑнчӗҫ. Лайӑх вӗренекен пионер са- 
сартӑк начар вӗренме пуҫлатӑр-ха, епле 
пӑшӑрханмӑн? Ирина отряда каялла 
туртать, юрамасть апла, терӗҫ хӗрача- 
сем. Диктантне илсе, унӑн йӑнӑшӗсем 
мӗнле майпа пулнине ӑнлантарса пама 
пӑхрӗҫ ӑна. Ирина каллех юлташӗсене 
итлемерӗ. Юлташӗсем Галя Воронцовӑ- 
па, вожатӑйпа, калаҫса пӑхрӗҫ, пирӗн 
сӑмаха итлесшӗн те мар вӑл, терӗҫ 
вӗсем.

— Иринӑн килте пысӑк инкек пул- 
нӑ, — терӗ вожатӑй пионеркӑсене тепӗр 
кунхине.—Ҫавна пула Ирина уроксене 
сиктернӗ, киле парса янӑ заданисепе 
те тӑвайман. Уроксене сиктернипе ӑна 
халь сирӗн пекех лайӑх вӗренсе пыма 
йывӑр. Ана пулӑшас тесен, сирӗн халь 
Иринӑпа нихҫанхинчен те кӑмӑллӑ пул- 
малла. Вӑл сире ҫывӑх тӑтӑр. Кайран 
ӑна пулӑшма та юрать, мӗн ӑнланман- 
пине хӑех сирӗнтен ыйтса пӗлме тӑрӑ- 
шӗ. Ҫынна кирлӗ вӑхӑтра пулӑшни вӑл 
питӗ пархатарлӑ ӗҫ.

— Юрӗ, чим-ха,—терӗ Маюк.—Эпӗ 
унӑн кӑмӑлне тупатӑпах...

4. САВӐНӐҪ

Хӑнана кайма хатӗрленнине пула 
Володя Дубинин ячӗпе хисепленекен 
пионер отрядӗнче ӗҫ вӗресе кӑна тӑчӗ.

Коля Яковлев математикӑпа юлашки 
контроллӗ ӗҫпе «4» илнӗ хыҫҫӑн хӑйне 
ҫӗнӗ вӑй кӗнӗ пек туйрӗ. Вӑл кашни 
урокран учительсене хӑйӗнчен урок 
ыйттарасшӑн тӑрӑшрӗ.

Юлашки урокра звонок пулас умӗн 
учитель, Коля шухӑшне пӗлнӗ пекех, 
унтан ыйтрӗ. Татах «4» илсен, Коля 
тем пек хӗпӗртерӗ.

Маюкпа пӗрмаях пӗрле ҫӳрекен Ири- 
нӑн та начар вӗреннине пӗлтерекен 
паллӑсем ҫук. Еҫсем ҫапла ӑнса пынипе 
отряд та савӑнать.

Туса пӗтернӗ макета Алеша Гри- 
шинпа Ваня Леонтьев сӑрласа илемле- 
теҫҫӗ. Пахчара сарӑ тулӑ ӳснине кӑ- 
тартса сӑрласси ҫеҫ юлнӑ. Ваня мӗн 
паҫӑртанпах сарӑ сӑрӑ шырать.

— Аҫта хутӑн эсӗ, Ваня, сарӑ сӑр- 
ра? — ҫиленсех ыйтрӗ Алеша.

— Эпӗ сӑрласа пӗтертӗмӗр пуль те- 
рӗм, ҫавӑнпа ӑна киле илсе кайрӑм, хам 
костюма сӑрлама.

— Тьфу, ҫӗр ҫӑтасшӗ костюмна! 
Аҫтан кӑна шутласа кӑлартӑн эсӗ ҫав 
кирлӗ марскере?

— Ай-яй, чее те иккен эсӗ, Алеша! 
Ҫаплах пӗлесшӗн иккен-ха эс эпӗ епле 
тумланасса.

— йӗркеллӗ пулас ҫук ӗнтӗ, пӗлсех 
тӑратӑп. Хӑвах шухӑшласа пӑх-ха тар- 
хасшӑн, сарӑ сӑрӑпа ӑҫтан хитре тум 
пултӑр, э? Хура тесен, татахчӗ. Акӑ

эпӗ хуп-хура э... э... эй!—аллипе ҫӑвар- 
не хупларӗ Алеша.

— Мӗн терӗн эс?!. Э... э!.. Пӗлтӗм, 
пӗлтӗм карнавалта эсӗ кам пуласса. 
Пӗлтӗм! Тавҫӑрса илтӗм! — савӑннипе 
алӑ ҫупса ячӗ Ваня.

— Пӗлен пулсан, эппин шӑлна ҫырт. 
Хӑвӑн мӗнле иккенне каламастӑн ав...

Каярахпа хӗрачасенчен сӑрӑ илсе 
килчӗҫ те макета пӗтӗмпех сӑрласа пӗ- 
герчӗҫ.

Хӑнасене парнелемелли макет хатӗр. 
Анчах ӑна Укасси ачисене камӑн парне- 
лемелле-ха? Пӗрисем: отличниксем па- 
малла, теҫҫӗ; теприсем: макет тӑвакан- 
сем паччӑр, теҫҫӗ. Анчах макет тунӑ 
ҫӗрте пурте ӗҫленӗ. Юлашкинчен вара 
кам 1-мӗш класран пуҫласах отлично 
вӗренет, кам пуриншӗн те лайӑх юлташ, 
ҫавӑн памалла, тесе килӗшрӗҫ. Ачасем, 
пурте Алеша Гришин ятне асӑнчӗҫ. Ма- 
кета вӗренӳ отличникӗ Алеша Гришин 
парнелет.

Ачасем савӑнаҫҫӗ: ыран вӗсем хӑна- 
на каяҫҫӗ. Мӗнле каяс пирки, мӗн-мӗн 
илсе каясси ҫинчен малтанах калаҫса 
сӑмах пӗтерчӗҫ.

5. МАЙ КОСТЕРӖ

Кун ытарма ҫук лайӑх, хӗвелӗ ӑш- 
шӑн пӑхать. Ҫил те вӗрмест. Чипер 
тумланнӑ ачасем шкул патнелле васкаҫ- 
ҫӗ. Пионерсен хӑнана каймалли вӑхӑт 
ҫитрӗ.

Ачасемпе пӗрлех хӑнана класс руко- 
водителӗ Сергей Гордеевичпа Галя Во- 
ронцова вожатӑй та пырать.

Барабан сасси илтӗнсенех отряд ма- 
лалла тапранса кайрӗ. Часах юрласа 
ячӗҫ. Ачасен ҫепӗҫ юрри таврана ян та 
ян каять. Вӗсене итлесе ытти иртсе 
пыракансем те савӑнаҫҫӗ. Ешӗл вӑр- 
ман та — хир, хир те — ешӗл вӑрман. 
Акӑ часах вӗсем Укассине те ҫитрӗҫ. 
Укасси шкулӗ умне чарӑнсан, вӗсене 
хирӗҫ ачасем чупса тухрӗҫ.

— Килчӗҫ! Ҫитрӗҫ!..
— Хӑнасем ҫитрӗҫ!—

Ачасем, сире авӑ мӗнле хаваслан- 
са кӗтсе илеҫҫӗ, — терӗ Сергей Гордее- 
вич, йӑвашшӑн кулкаласа.

Шкултан ачасемпе пӗрле куҫлӑхлӑ 
ҫӳлӗ ҫын тухрӗ. Вӑл тӳрех Сергей Гор- 
деевич патне пырса алӑ пачӗ. Кунти 
ачасем хыпӑнса ӳкрӗҫ. Хӑнисем те вӑ- 
танчӗҫ курӑнать. Куҫлӑхлӑ ҫын ачасене 
пурне те шкула чӗнсе кӗртрӗ.

Шкулта мӳзыка янӑраса кайрӗ, ор- 
кестр марш калать. Ачасем, хӑнасемпе 
пӗрле алла-аллӑн тытӑнса, шкул залне 
кӗчӗҫ.

Ваня Леонтьев хӑйпе юнашар пыра- 
кан Алеша Гришина пуҫпа сцена еннел- 
ле сӗлтсе:

— Куратӑн-и? Духовой оркестр-ҫке 
вӗсен,—терӗ,

— Ҫапла ҫав, — хуравларӗ Алеша. 
Алешӑн халӗ калаҫма кӑмӑлӗ ҫук, вӑл 
хӑйне шанса панӑ парнене мӗнле па- 
малли ҫинчен шухӑшлать.

— Асту-ха эс, шкул ачисем хӑйсе- 
мех калаҫҫӗ. Эх, пирӗн шкулта та ҫа- 
кӑн пек оркестр пулсанччӗ,-^-сӑмах 
хушрӗ Ваня.

—. Мӗнех вара, лар та трубана вӗр 
те вӗр, пулчӗ те.

— Ҫук ҫав, Алеша, аплапа музыка 
пулмасть вӑл.

Ваня тата тем каласшӑнччӗ, ҫав вӑ- 
хӑтра хӑй ҫине икӗ ҫивӗтлӗ хӗрача пӑх- 
нине асӑрхарӗ те тӑпах чарӑнчӗ.

Пионер галстукӗ ҫакнӑ пӗр ҫӳлӗ 
хӗрача зала кӗнӗ ачасене пурне те лар- 
ма сӗнет. Халь ӗнтӗ хӑнисем те, ҫакӑн- 
ти ачасем те пӗрле хутшӑнса кайрӗҫ. 
Ваня тенкел ҫине ларма та ӗлкӗрейме- 
рӗ, хӑйпе юнашарах хайхи икӗ ҫивӗтлӗ 
хӗрача пырса ларнине- асӑрхарӗ.

— Атя, паллашар. Мана Светлана 
тесе чӗнеҫҫӗ, эсӗ мӗн ятлӑ? — ыйтрӗ 
хӗрача.

Ваня именчӗ. «Хамӑрӑн ачасем мӗн 
калӗҫ-ши?» тенӗ пек, вӑл йӗри-тавра 
пӑхкаласа илчӗ. «Эпӗ мӗн ятли сана 
мӗн тума кирлӗ?» тесе хӑтӑрса калас 
тенӗччӗ. Вара хӑй хӑнара иккенне асне 
илчӗ те, апла калама юрамасть тесе, 
хӑй ятне каларӗ.

Хӑна ним чӗнменнине кура, хӗрача 
татах сӑмах хушрӗ:

— Ку вӑл пирӗн аслӑ вожатӑй— 
Лидия Ивановна, — терӗ, ачасене тен- 
келсем ҫине лартакан хӗрача ҫине 
кӑтартса.

— Пирӗн отрядра Галя Воронцова 
вожатӑй. Вӑл яланах пирӗнпе ҫӳрет, 
сирӗн пата та вӑл пирӗнпе пӗрле кил- 
чӗ, — терӗ Ваня, калаҫма сӑлтав туп-. 
нӑшӑн хӗпӗртесе.

Ачасем умне куҫлӑхлӑ ҫын тухрӗ. 
Вӑл учитель иккен. Зала пухӑннӑ ача- 
сене вӑл Май уяв ячӗпе саламларӗ, ҫав 
майпа пулакан костера чӗртме сӗнчӗ.

Кунти пионерсен аслӑ вожатӑйӗ урай 
варринчи сӗтел умне тухрӗ те отлич- 
никсенчен пилӗк пионера уяв костерне 
чӗртме чӗнсе кӑларчӗ. Вӑл шутра Але- 
ша Гришин та пур. Ачасем сӗтел умне 
ҫитсе аллисене ҫӗклесе салют пачӗҫ ҫеҫ, 
ҫамрӑк электриксем ҫав вӑхӑтра косте- 
ра ҫутса ячӗҫ. Хӑнасем тӗлӗнсе кайрӗҫ. 
Вӗсен умӗнче чӑн-чӑн костер! Костерӑн

аилек юплб кӑвайчб хе, унӑн ҫулӑме те 
курӑннӑ пек туйӑнать.

— Ҫакна пирӗн техника кружокӗн 
ачисем шутласа кӑларнӑ, эпир костер- 
сене хӗлле ҫапла ирттереттӗмӗр, — ӑн- 
лантарчӗ Светлана Ваньӑна. Ачасем 
пурте пионерсен юррине юрлама тытӑн- 
чӗҫ. Унтан савӑнӑҫлӑ вӑйӑ-кулӑ пуҫ- 
ланчӗ.

Музыка янӑраса кӑна тӑрать. Акӑ 
сцена аяккинчи алӑк яриех чӗриклетсе 
уҫӑлчӗ те пӳлӗме ӑшӑ ҫил хумӗ вӗрсе 
кӗчӗ. Аякран-аякран хаваслӑн юрласа 
килни илтӗнсе кайрӗ. Оркестр та ҫав 
юррах калама тытӑнчӗ. Ачасем куҫ ил- 
месӗр алӑк еннелле пӑхаҫҫӗ. Алӑкран 
пӗр хитре хӗрача кӗчӗ. Пуҫӗнче унӑн 
чечек кӑшӑлӗ, аллинче чечек ҫыххи.

— Сывлӑх сунатӑп! Эпӗ — «Ҫуркун- 
не»,—терӗ вӑл янӑравлӑ сассипе.

— Ҫуркунне! Ҫуркунне килчӗ! — ха- 
васлӑн шавласа, алӑ ҫупрӗҫ ачасем.

«Ҫуркунне» пӗччен мар иккен, ун 
хыҫҫӑнах халь-халь ҫӳлелле вӗҫсе каяс 
пек хӑпартланса тӑракан ҫӳхе шурӑ 
кӗпе тӑхӑннӑ икӗ хӗрача килсе кӗчӗҫ.

— Паллашӑр, манпа пӗрле ҫурхи че- 
чексем!

— Чечексем! Чечексем те килчӗҫ!..— 
илтӗнеҫҫӗ сасӑсем пур енчен те.

«Ҫуркунне» хӑйне ачасем хапӑл 
туса кӗтсе илнӗшӗн савӑнчӗ, ҫепӗҫ сас- 
сипе вӑл ачасене сывлӑх сунчӗ, ырӑ 
сунса кӗтсе илнӗшӗн тав турӗ.

Май уявӗнче «Ҫуркуннепе» «чечек- 
сем» пулсан — кичем мар.

«Ҫуркунне» хушнипе ачасем костер 
йӗри-тавра карталанса тӑчӗҫ. Хаваслӑ 
пионерсем, вӑйӑ пуҫланӑ май, Комму- 
нистсен партине тата Тӑван ҫӗршыва 
хӑйсене телейлӗ ачалӑх туса панӑшӑн 
тав туса, костер тавра ҫаврӑна-ҫаврӑна 
юрлама тытӑнчӗҫ. Вара ташӑ пуҫланчӗ.

Алеша Гришин макета Упакасси 
ачисене парнелесси ҫинчен йӑлтах ман- 
са кайнӑ. Вӑл тинех ҫавӑн ҫинчен асне 
илчӗ те хӗрлӗ тутӑрпа витнӗ макетне 
илсе килчӗ. Анчах ӑна кунта кама па- 
малла пулать-ха? Вӑл ҫавӑн ҫинчен 
хальччен шухӑшламан та иккен.

Залра ура ярса пусма та вырӑн ҫук, 
пурте ташлаҫҫӗ, ҫаврӑнаҫҫӗ. Таҫтан 
муртан упи те, кашкӑрӗ те, мулкачӗ те 
тапса тухнӑ! Маскӑ тӑхӑнман ача-пӑча 
та юлман темелле. Мӗн тумалла? Унӑи 
хӑйӗн те карнавал тумне тӑхӑнмалла. 
«Кама парас ку макета?» шутларӗ 
вӑл. Акӑ ун умне ачасем пыраҫҫӗ. 
Алеша ҫӑмӑллӑн сывласа ячӗ. Ташла- 
кансен хушшипе малалла утма тытӑнчӗ, 
анчах ун ҫулне ҫаплах пӳлеҫҫӗ, .е сысна 
ҫури майлӑ тумланни тухать, е чечек, е 
тилӗ евӗр маска тӑхӑннӑскер пыра- 
пыра ларать, пурте ун аллинчи маке- 
та сӗртӗнсе иртеҫҫӗ. Алеша костер умне 
тухрӗ, кунта«Ҫуркуннепе» ун чечекӗ- 
сем ташлаҫҫӗ.

— Ҫуркунне! Ҫуркунне! Макет, ма- 
кет! — васкаса кӑшкӑрчӗ, Алеша.

Пурте тӑпах чарӑнчӗҫ.
— Эпир, Вӑрманхӗрринчи вӑтам 

шкулти Володя Дубинин ячӗпе хисеп- 
ленекен отрядри пионерсем, Укасси 
пионерӗсем валли Май уявӗ ячӗпе пар- 
не илсе килтӗмӗр. Акӑ вӑл, тытӑр,—

терӗ Алеша, аллинчи макетне «Ҫуркун- 
нене» тыттарса.

«Ҫуркунне» ачасене пурне те шӑп 
пулма хушрӗ, Алешӑна тав туса, алли- 
не тытса чӑмӑртарӗ. Вара вӑл, «Чечекӗ- 
семпе» пӗрле макет виттине сирсе, пар- 
иене курах кайрӗ.

— Мӗнле макет?!-^гӗлӗнсе янӑратрӗ 
вӑл уҫӑ сассипе.

— Пит илемлӗ модель-ҫке1
— Пӑхӑр-ха, кунта тем те пур: шку- 

лӗ те, пахчн те, пахчара ӗҫлекен ача- 
сем те!..

— Курӑр-ха, ҫамрӑк йывӑҫсем епле 
лараҫҫӗ!

— Пӗверен пӑрӑх тӑрӑх шыв хӑпа- 
рать, пахчинче фонтан пур!

— Пӗвине питӗ лайӑх тунӑ.
Ачасем пурте хӗпӗртесе пӑхрӗҫ те

ӑна чи пысӑк класӑн сӗтелӗ ҫине выр- 
наҫтарса хучӗҫ.

Икӗ шкулӑн ачисем, Май костерӗ 
умӗнче алла-аллӑн тытӑнса, мӗнле кӑна 
вӑйӑ вылямарӗҫ пулӗ. Туслӑ, килӗшӳл- 
лӗ вӑйӑ-кулӑпа вӑхӑт иртни те сисӗн- 
мест.

— Халь тӗрлӗрен карнавал тумӗсе- 
не курӑпӑр! — янӑраса кайрӗ «Ҫуркун- 
не» сасси.—Чечексем, эсир Май куч- 
ченеҫӗсем хатӗрлӗр! Хӑйсен ӑсталӑхне 
кӑтартса паракан ачасене премисем па- 
ратпӑр.

Карнавал тумне тӑхӑнман ачасем 
тенкелсем ҫине ларчӗҫ. Хӑшпӗрисем 
залран тухса кайрӗҫ, вӗсем маскарад 
тумӗсене тӑхӑнма тухрӗҫ пулас.

Сцена ҫинчи оркестр ташӑ кӗвви ка- 
ласа ячӗ.

Костер тавра ачасем ирте пуҫларӗҫ, 
вӗсем кӗнекесенчи хӑйсен юратнӑ ге- 
ройӗсем майлӑ тумланнӑ.

Чи малтанах пионерсем иккӗн тух- 
рӗҫ. Шурӑ кӗписем ҫийӗн хӗрлӗ гал-

Стукӗсем илемлӗн курӑнаҫҫӗ. ХӑйсеМ 
пичӗсене маскӑпа хупланӑ. Вӗсем ик- 
Кӗн пӗрле пысӑк кӗнеке ҫӗклесе тухрӗҫ. 
Кӗнеки ҫине «Гайдар» тесе ҫырнӑ. 
Курса ларакан ачасем вӗсене ҫийӗнчех 
палласа илчӗҫ: «Тимурпа унӑн коман- 
ди» кӗнекери геройсем — Тймурпа 
Женя!

Карнавал тумӗ тӑхӑннисем пӗрин 
хыҫҫӑн тепри иртеҫҫӗ. Вӗсен хушшинче 
такам та пур: чӑваш, тутар, грузин, 
украинец, негр та пур. Хушӑран юмах- 
ри геройсем — тилли те, кушакӗ те, ав- 
ганӗ те курӑнать.

Чӑн юлашкинчен ачасене тӗлӗнмелле 
япала курӑнчӗ. Питӗ пысӑк михӗ аран- 
араи йӑраланса тухрӗ. Ҫутӑ кӑвак тӗс 
ҫинче шуррӑн курӑнакан саспаллисене 
ачасем хӑвӑрт вуласа илчӗҫ: «Ҫамрӑк 
натуралист гектартан 100 пӑт туса 
илнӗ тулӑ». Михӗ ҫыххинчен вара сап- 
сарӑ тулӑ пучахӗсем чечек ҫыххи евӗр- 
лех курӑнаҫҫӗ.

Ачасем ҫак тӗлӗнтермӗш михӗрен 
ахӑлтатса кулса ячӗҫ.

— Тулӑ миххине пӗрремӗш преми!
— Пӗрремӗш преми!—алӑ ҫупса кӑпн 

1-сӑрчӗҫ ачасем.
«Ҫуркунне» маскарад тумне тӑхӑн- 

нисене костер тавра виҫӗ хутчен уттар- 
са ҫавӑрчӗ. Вара вӑл хӑйӗн парнисене 
валеҫме тытӑнчӗ.

— Пӗрремӗш преми, — терӗ вӑра 
«Ҫуркунне» те, — ҫак сарӑ тулӑ мих- 
хине.

Вӑйӑра йӑли ҫапла. Камӑн преми ил- 
ме ят тухсан, унӑн маскине сирсе хӑйпе 
ачасене паллаштармалла.

«Тулӑ миххи» тавра ачасем кӗпӗр- 
ленсе тӑчӗҫ, ӑна хывӑнма пулӑшрӗҫ. 
Михӗрен кӗтмен ҫӗртен Ваня Леонтьев 
тухрӗ тӑчӗ. Вӑрманхӗрри ачисем Ваньӑ- 
ран кун пек пуласса кӗтменччӗ. «Ку- 
рӑр-ха, мӗнле вӑл пӗтӗм ачасене кӑмӑ- 
ла каякан кулӑшла тум шутласа кӑлар- 
нӑ? Маттур! Маттур! Ана тӗрӗсех пӗр- 
ремӗш преми пачӗҫ»,—терӗҫ вӗсем. 
Теприсем Ваня ҫине ӑмсанса пӑхрӗҫ. 
«Ҫуркунне» Ваньӑна тӗрӗллӗ пакет 
тыттарчӗ.

— Ҫурхи салам сана! Ялан отличник 
пул!—терӗ вӑл.

Ваня тӳсеймерӗ, аяккинелле пӑрӑн- 
чӗ те пакетне уҫса, унти япаласене кӑ- 
ларчӗ. Хӑй куҫне хӑй ӗненмерӗ вӑл— 
пакетра пурҫӑн хурт коконӗсем. Ывӑҫ 
тупанӗ ҫинче вӗсем шупка саррӑн йӑл- 
тӑртатса курӑнаҫҫӗ. Пӗчӗк конвертра 
тата темле икӗ тӗш пур. Конверчӗ ҫине 
«Пурҫӑн йывӑҫӗн тӗшӗ» тесе ҫырнӑ.

Ачасем Ваньӑн «Ҫуркуннерен» илнӗ 
парнисене ытараймасӑр пӑхаҫҫӗ.

— Ҫу кунӗсенче пирӗн питӗ интерес- 
лӑ ӗҫсем пуҫланаҫҫӗ ӗнтӗ,—терӗ Ваня, 
савӑннипе.

Ваня хӑйӗн костюмне, парнине тир- 
пейленӗ вӑхӑтра «Ҫуркунне» ыттисе- 
не те парнесемпе кучченеҫсем пачӗ.

Алеша вара Ваня патне чупса пычӗ:
— Эсӗ мӗн, палламарӑн-и мана?— 

терӗ лешӗ.
— Эсӗ! Эсӗ-ҫке ку — негр! Палла- 

ман, тупата! Чаплӑ та. Куншӑн эсӗ те 
премие тивӗҫлӗ!..—терӗ Ваня.

— «Ҫуркунне» мана та хаклӑ кӗне- 
ке пачӗ: Островскин «Хурҫӑ мӗнле 
хӗрнӗ» ятлӑ кӗнекине.

Вӗсен малалли сӑмахне залра хыт- 
тӑн алӑ ҫупни пӳлчӗ: Гайдар кӗнекинчи 
геройсем—«Женьӑпа Тимур» «Ҫуркун- 
нерен» парне илеҫҫӗ иккен.

— Вӗсенчен пӗрне, икӗ ҫивӗтлине, 
эпӗ пӗлетӗп,—терӗ Ваня юлташне.

— Кам вара вӑл?
— Светлана. Паҫӑр унпа паллашрӑ- 

мӑр эпир.
Светланӑпа унӑн юлташӗсем куч- 

ченеҫ-парне илнӗ хыҫҫӑн коридора тух- 
рӗҫ. Вара Ваньӑпа Алеша та вӗсем 
иатне пырса тӑчӗҫ. Пӗр пӗринпе вӗсем 
тата лайӑхрах паллашрӗҫ.

— Пурҫӑн хуртне ман звено ӗрче- 
тет,—сӑмах хушрӗ Светлана.—Атьӑр, 
пурҫӑн хурчӗ ӗрчетессипе ӑмӑртса ӗҫе 
пуҫӑнатпӑр.

— Пулмасть пуль. Эсир ку ӗҫе вӗ- 
ренсе ҫитнӗ ӗнтӗ, эпир нимӗн те пӗл- 
местпӗр-ха,—терӗ Ваня.

— Чимӗр-ха эппин,—терӗ Светла- 
на. — Иртнӗ ҫул эсир туратлӑ тулӑ 
акса ӳстернӗ-и?

— Устертӗмӗр.
— Апла пулсан, пирӗн звенона ту- 

ратлӑ тулӑ туса ҫитӗнтерме вӑрлӑх па- 
рӑр. Вара сирӗн те, пирӗн те ҫӗнӗ ӗҫ 
пулать.

— Юрать, килӗшетпӗр,—терӗ Але- 
ша.

— Ячӗшӗн ҫеҫ мар вара, Пӗтӗм 
Союзри ялхуҫалӑх выставкин участни- 
кӗсем пулассишӗн ӑмӑртӑпӑр! — терӗ 
Светлана.

Питӗ савӑнчӗҫ ачасем. Юлашкинчен 
вӗсем ҫакӑн пек чаплӑ уявсене ӳлӗмрен 
те пӗрле ирттерӗпӗр, тесе калаҫса та- 
тӑлчӗҫ.

ВАТӐ ПИСАТЕЛЬ
К ?ҫал Совет ҫӗршывӗнчи чи ватӑ писатель 

Николай Дмитриевич Телешов литература 
ӗҫне тытӑннӑранпа 70 ҫул тулать.^ Ҫакӑи пек 
юбилей вырӑс литератури историйӗнче ку та- 
ранччен пӗрре те пулман-ха.

Ҫитмӗл ҫул!.. Чӑнах та, ку вӑл тепӗр ҫын- 
нӑн мӗнпур ӗмӗрӗнчен те темиҫе вунӑ ҫул 
вӑрӑмрах!

Н. Д. Телешовӑн чи малтанхи сӑвви «Ра- 
дуга» журналта пичетленсе тухнӑ чухне, 1884 
ҫулта, ҫак сӑвӑ авторӗ вунҫичӗ ҫулта пулнӑ. 
Ҫавӑнтанпа 70 ҫул хушши ӗнтӗ вӑл писате- 
лӗн вичкӗн перине алӑран пӑрахмасть, «вы- 
рӑс писателӗ пуласси вӑл — пурнӑҫри чи 
аслӑ телее пӗлтернине» яланах асра тытса, 
тӑрӑшса ӗҫлет.

Николай Дмитриевич илемлӗ те пӑлхануллӑ 
пурнӑҫпа пурӑннӑ, халӗ вӑл ватӑ пулин те 
литературӑпа чунтан интересленет, Тӑван ҫӗр- 
шывӑмӑр ӗҫӗ-хӗлӗпе хавхаланса пурӑнать. Хӑ- 
йӗн литература ӗҫӗнче вӑл Н. А. Островски- 
не Л. Н. Толстой пурӑннӑ тапхӑра А. П. Че̂  
ховпа А. М. Горький пурӑннӑ тапхӑр урлӑ 
Совет саманинчи тапхӑрпа ҫыхӑнтарать. Вӑл 
И. С. Тургенева, А. Н. Майкова, А. Ф. Пи- 
семские, Я. П. Полонские курнӑ, Л. Н. Тол- 
стойпа калаҫнӑ, Ф. М. Достоевский тухса ка- 
ланине илтнӗ. А. П. Чехов сӑмахӗсемпе кала- 
сан, Телешов тӑван литературӑна хӑйӗн мӗн- 
пур ӑс-тӑнӗпе чӗри вӑй-хӑватне панӑ «кӑтар- 
гуллӑ писатель» пулса тӑрать. Вӑл хӑйӗн 
ӗмӗрӗнче ҫитмӗл кӗнеке — повеҫсем, калав- 
сем, очерксем, мемуарсем пичетлесе кӑларнӑ. 
Вӑл — вырӑс литератури юлашки ҫитмӗл 
ҫул хушшинче аталанса пыннн чӗрӗ историйӗ, 
вырӑс литературинчи реализм аталанса йӗр- 
келеннине кураканӗ тата ҫак ӗҫе активлӑи 
хутшӑнаканӗ.

Чеховпа Горькин чи юлашки соратникӗ, 
Серафимовичпа Купринӑн, Бунинпа Андре- 
евӑн, Шаляпинпа Рахманиновӑн тусӗ — 
Н. Д . Телешов хӑйӗн ӗмӗрӗнче вырӑс лите- 
ратурин паха традицийӗсене пӑсмасӑр, таса 
тытса пынӑ.

Иртнӗ ӗмӗрӗн 90-мӗш ҫулӗсенче Н. Д. Те- 
лешов «Среда» ятлӑ питех те паллӑ литера- 
тура кружокӗ организациленӗ, ҫак кружок 
ҫирӗм ҫул хушши ӗҫленӗ. Кружок ӗҫне Че- 
хов, Горький, Короленко, Бунин, Серафимо- 
вич, Мамин-Сибиряк, Андреев, Куприн, Вере- 
саев, Боборыкин, Скиталец, Златовратский 
тата ытти нумай писательсемпе поэтсем хут- 
шӑннӑ. Ҫак кружок хӑй вӑхӑтӗнче вырӑс лите- 
ратурин прогрессивнӑй вӑйӗсене пӗтӗҫтерсе 
тӑнӑ.

«Среда» ятлӑ кружокра,—тесе ҫырать 
Н. Д . Телешов,—эпир писательсен нумай 
произведенийӗсене пичетличчен пӑхса тухат- 
тӑмӑр. Произведенисене яланах тенӗ пек ав- 
торсем хӑйсемех вуласа паратчӗҫ... «Среда» 
кружокра пире Найдеиов хӑйӗн пьесисене 
нумайӑшне вуласа пачӗ, кружокра эпир Бу- 
нинӑн калавӗсемпе повеҫӗсене пурне те тенӗ 
пек тата унӑн нумай сӑввисене, Скиталецпа 
Серафимовичӑн тата ыттисен нумай произве- 
денийӗсене пӑхса тухрӑмӑр. Леонид Андреев 
урӑх ҫӗршывсенче пурӑннӑ вӑхӑтра та, пирӗн 
пата хӑйӗн алҫырӑвӗсене ярса парса, «Среда» 
шухӑшне каласа пама ыйтатчӗ. «Унсӑрӑн,— 
тесе ҫыратчӗ вӑл ман патӑма,—пӗр япалана 
та эпӗ туса пӗтертӗм тесе шутлама пулта- 
раймастӑп».

Кружокӑн пухӑвӗсенчен пӗринче А. М. Горь- 
кий хӑйӗн «Тӗпӗнче» ятлӑ пьесине малтанхи 
хут вуласа панӑ. Каярахпа вара вӑл Соррен- 
тӑран Н. Д. Телешов патне ҫапла ҫырнӑ: 
«Сирӗн кружок пирӗншӗн, ҫав вӑхӑтри лите- 
раторсемшӗн, пуриншӗн те питӗ пысӑк вырӑн 
йышӑнса тӑчӗ».

Совет саманинчи аслӑ писатель Алексей 
Максимович Горький Н. Д . Телешова, малта 
пыракан шухӑшлӑ писателе, прогрессивнӑй 
шухӑшсене тытса пыракана, питӗ юратнӑ, 
унӑн чӗлхине, унӑн произведенийӗсен темати- 
кине мухтаса ырланӑ, ӑна писатель-обще- 
ственник лулнӑшӑн хисепленӗ. Нумай ҫулсем 
хушши Н. Д . Телешов литераторсемпе уче- 
нӑйсен пулӑшу кассин председателӗ, пичетпе 
литература обществи ҫумӗнчи «Чыслӑх сучӗн» 
членӗ пулнӑ. Вӑл «А. П. Чехов обществине» 
организациленӗ, ӑна нумай вӑхӑт хушши ерт- 
се пынӑ. Н. Д . Телешов рабочисемпе хресчен- 
сен тата железнодорожниксен ачисем валли

Российӑра чи малтан уҫнӑ гимназие органи* 
зацилекенсенчен пӗри пулнӑ. Н. Д. Телешоз 
тунӑ мӗнпур ӗҫсене хисеплесе тухма та йывӑр.

...Чӳрече патӗнче, пысӑк сӗтел хушшинче, 
Николай Дмитриевич Телешов ларать. Вӑл 
Ленинградран тин ҫех килсе ҫитнӗ хӑйӗн 
«Записки писателя» кӗнекин саккӑрмӗш изда- 
нине пӑхать. Кӗнекене юсаса тата хушса пи- 
четлесе кӑларнӑ, ӑна ҫӗнӗ ӳкерчӗксемпе 
илемлетнӗ. «Записки писателя» кӗнекере — 
Совет ҫӗршывӗнчи мемуар литературинчи чи 
паллӑ кӗнекесенчен пӗринче— Н. Д . Телешов 
литературӑра хӑй 70 ҫул ӗҫлени ҫинчен, Че- 
ховпа тата Горькипе туслашни, вырӑс куль- 
турин паллӑ представителӗсемпе тӗл пулса 
калаҫни ҫинчен, Мускаври Художество театрӗ 
ҫинчен питӗ лайӑх та илемлӗ каласа парать. 
Ҫак театрта Н. Д. Телешов МХАТ музейне 
организациленӗ, музей директорӗнче вӑтӑр 
ҫул хушши ӗҫленӗ. Мускав ҫинчен, пирӗн Тӑ- 
ван ҫӗршывӑмӑрти чи аслӑ та чаплӑ хула 
ҫинчен, Н. Д. Телешов хӑй ҫуралса ӳснӗ тата 
сакӑрвун ҫичӗ ҫул хушши пурӑннӑ хула ҫин- 
чен ҫырнӑ сыпӑксене киленсе вулатӑн.

Н. Д . Телешовӑн ӗҫ кабинетне музейпе 
танлаштарсан та йӑнӑшах пулас ҫук. Нико- 
лай Дмитриевич хӑй мӗн курнине, пурӑнса 
ирттернине аса илтерекеннисене пурне те 
типтерлӗ сыхласа усрать. Унӑн ӗҫ кабине- 
тӗнче хӑйне Чехов, Горький, Андреев, Бунин 
Серафимович алӑ пусса парнеленӗ кӗнекесем, 
фотографисем, паллӑ писательсен, артистсен, 
художниксен ҫырӑвӗсем темӗн чухлех. Нико- 
лай Дмитриевич таврашӗнчи япаласем пурте 
ӑна тахҫан ӗлӗк-авалах иртсе кайнине аса 
илтереҫҫӗ, ҫав япаласем ӑна хаклӑ сӑнарсе- 
не ӳкере-ӳкере параҫҫӗ. Акӑ, Рахманинов ка- 
ланӑ пианино, Левитан живописец ларнӑ 
кресло, Чеховпа, Короленкӑпа пӗрле чей 
ӗҫнӗ пӗчӗк сӗтел...

Н. Д . Телешов кабинетне сарлака чӳрече- 
рен ҫурхи ӑшӑ хӗвел пырса кӗрет. Мускав 
тин ҫеҫ ыйхӑран вӑранать-ха, урамра шавлӑ 
Мускавӑн ӗҫлӗ кунӗ пуҫланать. Николай 
Дмитриевич тахҫантанпах ӗнтӗ сӗтел хуш- 
шинче ӗҫлесе ларать. Нумай ҫырусем ҫинс 
ответсем памалла, А. П. Чехов ҫинчен радио 
валли статья ҫырса пӗтермелле, архивра хӑш. 
пӗр документсене шыраса тупса, вӗсене Госу- 
дарствӑн литература музейне пама хатӗрле- 
мелле, Владивосток писателӗ Василий Куче- 
рявенко ярса панӑ новеллӑсене вуласа тух- 
малла, ун патне ҫыру ҫырса ямалла... Тата 
чӑваш писателӗсемпе курнӑҫса калаҫмалла. 
Мускавра пулнӑ чухне вӗсем чӑвашсем ҫинчен 
ҫырнӑ «Тип шар» ятлӑ повесть авторӗ пат- 
не—Н. Д. Телешов патне ӗнтӗ — кирек епле 
пулсан та кӗрсе тухаҫҫех.

...Мускаври авалхи ҫуртӑн коридорӗнче 
шӑпах. Н. Д . Телешов хваттерӗнче те шӑп. 
Пӗр̂  унӑн кабинетӗнчен ҫеҫ машинка сасси 
илтӗнет — ватӑ писатель хӑйӗн ӗҫ кунне 
пуҫларӗ.., Ал. ЛЕСС.

25



Х А Л А Х
ак пӗчӗк чул ҫуртӑн, тултан 
пӑхсан, куҫа илӗртекенни нимӗ- 

кех те ҫук, пӗр вентиляци труби 
ҫеҫ урамалла усӑнса тӑрать.

Ватӑрах ҫынсем каласа кӑтарт- 
нӑ тӑрӑх, революциччен кунта 
темӗнле купецӑн тавар склачӗ 
пулнӑ имӗш. Совет влаҫӗ хыҫҫӑн 
кунта Шупашкарти чи малтанхи 
ҫӑкӑр пӗҫерекен государство пе- 
карнине уҫнӑ.

1933 ҫулта ҫак ҫуртра лапша- 
па макарон тума пуҫланӑ; произ- 
водство ӳссе пынӑ май, ҫурт 
ҫумне те, ун тӑррине те тӗрлӗрен 
пӗчӗк ҫуртсем тӑва-тӑва лартнӑ. 
Вӗсем фабрикӑн тӗп ҫурчӗ ҫумне 
нимӗн тӗлли-паллисӗр ҫыпҫӑнса 
гулнӑн туйӑнаҫҫӗ. Анчах ҫурт 
ҫумне е ун тӑррине туса лартнӑ 
кашни ҫурт, кашни пӳлӗм шӑпах 
хӑй вырӑнӗнче — вӗсене пурне те 
производство интересӗсене чи ла- 
йӑхрах тивӗҫтермелле пултӑр тесе 
тунӑ.

Кунта макарон, лапша, верми- 
шель тӑваҫҫӗ. Ҫуртӑн пӗр пуҫӗн- 
чен ҫӑнӑх парса тӑраҫҫӗ, тепӗр 
пуҫӗнчен вара макарон, лапша е 
вермишель пулса тухать.

Елӗкхи складран макарон фаб- 
рпки тунӑ чух малашне кунта 
мӗнле ӗҫлемеллине, производство 
процесӗсем пӗр вӗҫӗмрен пулса 
пымаллине питӗ тӗплӗн шута 
илнӗ.

Фабрика ҫурчӗн авалхи стени- 
сем ҫине пӑхатӑн та, куҫ умне 
нрӗксӗрех пӗр-пӗрне хирӗҫле икӗ 
картина тухса тӑрать: тахҫан 
ӗлӗк ҫакӑнта шыҫмак сӑхӑ купец 
хуҫа пулнӑ, кунта вӑл хаяррӑн 
кӑшкӑрашнӑ, йывӑр ӗҫпе халран 
кайнӑ грузчиксем пуҫ ҫӗклемесӗр 
ӗҫленӗ, асапланнӑ. Анчах вӑл ӗлӗк, 
революциччен, ҫапла пулнӑ. Халӗ 
кунта совет ҫыннисем ҫӗнӗ тех- 
никӑпа ӗҫлеҫҫӗ, халӑх ырлӑхӗ- 
шӗн хавасланса вӗсем ӗҫре пӗр- 
пӗринпе ӑмӑртаҫҫӗ.

Фабрикӑра кӑткӑс механизмсем. 
Кучухнехи техника эпир хамӑрӑн 
кулленхи пурнӑҫра курма хӑнӑх- 
нӑ хӑшпӗр профессисен пӗлте- 
рӗшне тӗпренех улӑштарать.

Акӑ, сӑмахран, кам-ха вӑл — 
ҫӑнӑх аллакан? Пушӑт е хӗлӗх 
ала кӑшкарне ывӑҫ тупанӗсемпе 
ҫатлаттарса, сӗтел, такана е кун- 
кӑра ҫине ҫӑнӑх аллакан ҫын. 
Килте ку ӗҫе хӗрарӑмсем тӑваҫҫӗ; 
революцичченхи вӑхӑтра купец- 
сен пекарнисенче те ҫавӑн пек 
аласемпех ҫӑнӑх алланӑ. Ҫав ӗҫе 
юри тара тытнӑ ҫынсем тунӑ.

Хальхи апат-ҫимӗҫ предприяги- 
йӗсенче ҫак ӗҫе квалификациллӗ 
рабочисем машинӑсемпе туса 
тӑраҫҫӗ. Вӗсем машинӑпа ӗҫлеҫҫӗ 
пулин те, ҫӑнӑх аллакан ҫыннӑн 
професси ячӗ ҫав-ҫавах улшӑн- 
ман.

Шурӑ халат тӑхӑнса, эпир ма- 
карон фабрикин заготовительнӑй 
цехне пырса кӗретпӗр (шурӑ ха- 
лат тӑхӑнмасӑр цехсене никама 
та кӗртмеҫҫӗ). Пирӗн умра—бе- 
тон никӗс ҫине лартнӑ машина, 
унӑн ҫӳлти пайӗ мачча витӗрех 
тухса каять. Машина шавсӑр ӗҫ- 
лет. Машинӑн ҫӑнӑх тултармалли 
арман пӗрни евӗрлӗрех пайӗнчен 
аллакан аппарата ҫӑнӑх хӑй 
тӗллӗн пырса тӑрать, ун витӗр 
тухса вара ҫӳлти хута хӑпарать.

Ку машинӑпа Валентина Федо- 
ровна Федорова ӗҫлет. Вӑл аппа- 
рата ҫӑнӑх мӗн чухлӗ пырса тӑ- 
маллине васкамасӑр, лӑпкӑн йӗр- 
келесе пырать, аллакан механизм-

ссм мӗнле ӗҫленине сӑнасах 
тӑрать.

Цехра пӗр пӗрчӗ тусан ҫук, 
машинӑна пур енчен те тимӗр 
кӑшкарпа кӑшӑлланӑ. Валентина 
Федоровна пӗр-пӗр рычага пусать 
е пӗр-пӗр кустӑрмана пӑрать. 
Вӑл та, хӑйпе ылмашӑнса ӗҫле- 
кен Перасковья Тимофеевна Эра- 
стова пекех, производствӑра мал- 
та пыракансенчен пӗри, хӑй ӗҫне 
вара питӗ тӗплӗн вӗренсе ҫитнӗ, 
тӗлӗнмелле ӑслӑ машинӑн чӑн- 
чӑн хуҫи пулса тӑнӑ.

Эпир, фабрикӑн ҫӳлти хутне 
хӑпарса, чӗртавар цехне кӗрет- 
пӗр. Кунта та тап-таса, ӗҫлекен- 
сем те больницӑри сестрасем 
пек туйӑнса каяҫҫӗ. Мотор сасси, 
чуста ҫӑракан автоматсем кӗрле- 
ни 'ҫеҫ илтӗнет.

Алланӑ ҫӑнӑх кунта заготови- 
тельнӑй цехран сывлӑш кӗмелле 
мар хупӑрланӑ элеватор системи- 
сем тӑрӑх хӑй тӗллӗнех килсе 
гӑрать, котельнӑйран вӗретсе кӑш- 
тах сивӗтнӗ шыв трубасем тӑрӑх 
юхса килет.

Ҫӑнӑхпа шыва, хӑшпӗр издели- 
сене тунӑ чухне тата ҫӑмарта 
порошокне татти-сыпписӗр ӗҫлесе 
тӑракан шнековӑй прессенче ху- 
тӑштараҫҫӗ. Ҫак кӑткӑс та ӑслӑ 
машинӑсене Дон хӗрринчи Рос- 
товра туса кӑлараҫҫӗ. Машинӑ- 
сем ҫӑнӑха та, шыва та хӑйсемех 
виҫсе илеҫҫӗ, питӗ хытӑ чуста ҫӑ- 
раҫҫӗ. Ҫак хытӑ чустана маши- 
нӑсем матрица текен форма ви- 
тӗр темиҫе атмосфера пусӑмпа 
хӗссе кӑлараҫҫӗ.

Шнековӑй пресс шӑтӑклӑ-шӑ- 
тӑклӑ пуҫне аялалла вырнаҫтарса 
лартнӑ, питӗ пысӑк мясорубкӑна 
аса илтерет. Ҫакнашкал мясо- 
рубкӑпа тураса вӗтетнӗ какай 
ярӑмӑн-ярӑмӑн ҫӗрелле 'усӑнса 
аннӑ пулӗччӗ. Шнековӑй пресс 
шӑпах та ӗнтӗ макарона ҫакӑн 
пек ярӑмӑн-ярӑмӑн хӗссе кӑла- 
рать. Пресӑн шӑтӑкӗсем пӗр-пӗ- 
ринпе питӗ ҫывӑх вырнаҫса тух- 
нӑ, пресс ҫаврашкин диаметрӗ 
ҫур метра яхӑн.

Ҫакнашкал машинӑсенчен пӗ- 
рпнпе Анна Константиновна Ва- 
силянова ӗҫлет. Эпир пырса кӗнӗ 
чухне вӑл машинӑн иккӗмӗш ху- 
тӗнче, агрегата йӗри-тавра тытса 
ҫаврӑннӑ карлӑк леш енче, меха- 
низм ӗҫне йӗркелесе тӑратчӗ. 
Пире курсан, пӗчӗк тимӗр пусма 
тӑрӑх аялалла анчӗ.

— Мӗнле ӗҫлетпӗр-ха?—ыйтрӗ 
унран фабрикӑн главнӑй инжене- 
рӗ Василий Герасимович Дыбля.

— Питӗ лайӑх!—кӑмӑллӑн кул- 
каласа илчӗ Василянова.—Маши- 
нзна чи пысӑк хӑвӑртлӑхпа 
ӗҫлеттеретпӗр.

Урӑх унран нимӗн те ыйтса 
пӗлес ҫуккине кура, Василянова 
мг.шина патне васкарӗ, главнӑй 
икженер вара:

— Вӑл пирӗн чи лайӑх прес- 
совщицӑсенчен пӗри!—терӗ.

Пресс хӗссе кӑларнӑ макарон 
«кӗлтине» тепӗр работница, ҫур- 
лапа тырӑ вырнӑ чухнехи пекех, 
сулахай аллипе ҫавӑрса илет те, 
сылтӑм аллинчи пысӑк ҫӗҫӗпе 
касса татса, ӑна вӑтам сӗтел ҫи- 
не тӑсса пӑрахать. Машина тепӗр 
«кӗлте» хӗссе кӑларнӑ хушӑра 
малтанхи «кӗлтери» макарона вӑл 
мӗн тӑршшӗ тӑвас тенӗ, ҫавӑн пек 
тураса тухса, шӑтӑклӑ-шӑтӑклӑ 
контейнер ҫине типӗтме вырнаҫ- 
тарса хума ӗлкӗрет.

Чустана питӗ хытӑ ҫӑрнӑ пирки

ҫак ӗҫсене тунӑ чухне макарон- 
сем пӗр-пӗринпе ҫыпҫӑнса пӑсӑл- 
маҫҫӗ, лапчӑнмаҫҫӗ те. Ҫапах та 
ҫак ӗҫе тума питӗ ӑсталанса ҫи- 
тес пулать, автомат ӗҫне те ӗл- 
кӗрсе пымалла. Фабрикӑра ҫак 
ӗҫе Мария Борисовӑпа Антонина 
Семенова уйрӑмах лайӑх туса 
пыраҫҫӗ, вӗсем ӗҫ нормине каш- 
ни кун ирттерсе тултараҫҫӗ.

Чӗртавар цехӗнче тата Андрей 
Михайлович Эрастов вальцовщик 
ӗҫлет. Вӑл ӗҫлекен машина, чус- 
тана валсен системи витӗр лап- 
чӑтса кӑларса, ӑна пир анӗ 
епӗрлӗ тӑвать, унтан ҫак лапчӑт- 
нӑ чуста «анӗ» Анастасия Афа- 
насьевна Афанасьев ӗҫлекен 
лапша касмалли машина ҫине 
пырса кӗрет. Кунта чуста «анӗн- 
чен» продукци ассортиментӗнче 
кӑтартса панӑ хулӑнӑшӗпе сар- 
лакӑш ҫипсем касса кӑлараҫҫӗ. 
Станокӑн касакан аппарачӗ ҫине 
штампсем лартсан, лапшана йӗр- 
семпе эрешлесе тӗрӗллӗ тума та 
пулать.

Лапша ҫипне кӗвентесем ҫине 
ҫакса, макарон контейнерӗсем пе- 
кех, типӗтекен цеха ӑсатаҫҫӗ.

Чӗртавар цехӗнчи ҫынсем— 
Эрастов, Афанасьева тата ытти- 
сем те—яланах пысӑк тухӑҫлӑхпа 
сҫлеҫҫӗ, ку цехра туса хатӗрле- 
нӗ полуфабриката типӗтекен цех 
аран-аран йышӑнса пыма ӗлкӗрет.

Типӗтекен цех фабрикӑри чи 
пысӑк пӳлӗм. Унта ҫӳлӗксем 
пырнаҫтарса тухнӑ. Шалта, хӑ- 
йӑрлӑ пушхнрти пекех, ӑшӑ та 
тмпӗ. Продукцие кунта пур ен- 
чен те вӗри сывлӑш вӗрсе тӑ- 
рать. Приборсем пӳлӗмри темне- 
ратурӑна тата сывлӑш нӳрлӗхне 
кӑтартса параҫҫӗ.

Ҫак цеха техника контроль па- 
йӗн заведующийӗ Надежда Алек- 
сеевна Титова, лаборантка Анна 
Степановна Иванова, фабрика ди- 
ректорӗ Вера Семеновна Тазова, 
фабрикӑн главнӑй инженерӗ Дыб- 
ля час-часах пырса каяҫҫӗ, вӗсем 
продукци мӗнле типнине пӑхаҫ- 
ҫ£, ӑна хуҫа-хуҫа тӗрӗслеҫҫӗ, сӑ- 
наҫҫӗ, макарон таврашне типӗ- 
тесси вӑл чи ответлӑ ӗҫ иккен. 
Продукцире нӳрлӗх питӗ сахал 
пулмалла, ҫав вӑхӑтрах ӑна ыт- 
лашши типӗтме те юрамасть, 
мӗншӗн тесен вӑл хӑйӗн тӗсне 
ҫухатса тавар пахалӑхне чака- 
рать. Ҫакна типӗтекен цехра ӗҫ- 
лекен Валентина Климова, Ели- 
завета Емельянова тата ыттисем 
те лайӑх пӗлеҫҫӗ, совет ҫыннине 
чн лайӑх продукци парас тесе, 
тӑрӑшса ӗҫлеҫҫӗ вӗсем.

Типсе ҫитнӗ хыҫҫӑн продукци 
упаковка цехне пырса кӗрет. 
Кунта Галина Кусакинӑпа Татья- 
на Капранова работницӑсем лап- 
шана, макарона е вермишеле 
ҫуршар килограмм кӗрекен ко- 
робкӑна виҫсе хураҫҫӗ.

Фабрика ҫакӑн пек коробкӑна 
хунӑ продукцие халӗ кунран-кун 
ытларах та ытларах кӑларса пы- 
рать. Ҫак тавара сутма та ансат- 
рах, илекеншӗн те вӑл лайӑх.

Кусакинӑпа Капранова пӗр- 
пӗринпе питӗ килӗшӳллӗ ӗҫлеҫ- 
ҫӗ. Вӗсенчен пӗри макарона илет 
тс- тараса чашӑкӗ ҫине хурать. 
Вӑл илсе хунӑ макарон шӑпах 
ҫур килограмм туртать: нимӗн те 
калаймӑн—хӑнӑхса ҫитнӗ! Тепри 
ҫав самантрах ӑна тараса ча- 
шӑкӗ ҫинчен илсе коробкӑна выр- 
наҫтарса хурать те коробкине 
ҫыпӑҫтарса та лартать. Кашни 
сменӑри нормӑна вӗсем 120—130 
процент тултарса пыраҫҫӗ.

Упаковка цехӗпе тарӑ цехӗ 
хушшинчи урайне тимӗр сарнӑ. 
Упаковка цехӗнчен тарӑ цехне 

продукци тултарнӑ пысӑк кон-

тейнерсем ҫине-ҫинех пырса тӑ- 
раҫҫӗ. Кунта ҫирӗп ещӗксене 
хурса вырнаҫтараҫҫӗ те фабрика 
складне ӑсатаҫҫӗ, складран вара 
ӑна хамӑр республикӑри, Ҫӗпӗр- 
ти, Уралти, Пушкӑрт республи- 
кинчи, Молотов облаҫӗнчи тата 
ҫӗршывӑн ытти облаҫӗсемпе кра- 
йӗсенчи хуласемпе ялсене яраҫҫӗ.

...Фабрикӑра ӗҫ тухӑҫлӑхне ӳсте- 
рессишӗн, продукци пахалӑхне ла- 
йӑхлатассишӗн ӑста ӗҫлекенсем 
сахал мар. Вӗсем пурте фабрикӑ- 
па пӗрле ӳссе ҫитӗннӗ. Фабрикӑ- 
на пырса кӗнӗ чухне вӗсенчен 
нумайӑшӗ ӗҫе, производствӑри 
кӑткӑс техникӑна пачах пӗлмен, 
кунта вара, фабрикӑри пӗр шу- 
хӑш-кӑмӑллӑ коллективра, ҫул- 
тан-ҫул вӗренсе пынӑ.

Акӑ, Агафья Павловна Денисо- 
вӑна илер. 1938 ҫулта вӑл Улья- 
новск облаҫӗнчи пӗр чӑваш ялӗн- 
чен фабрикӑна килсе кӗнӗ. Ун 
чухне унӑн нимӗнле специальность 
та пулман — малтанлӑха ӑна 
кӑмака хутма хушнӑ. Вӑл тӑ- 
рӑшса ӗҫленине кура, ӑна типӗте- 
кен цеха работницӑна куҫарнӑ. 
Пӗр ҫулталӑк хушшинчех вӑл хӑй 
ӗҫне ҫав тери лайӑх вӗренсе ҫит- 
нӗ,—ӑна бригадир туса хунӑ. 
Ҫак вӑхӑтра вӑл рабочи ҫамрӑ- 
кӗсен каҫхи вӑтам шкулне вӗрен- 
ме кӗнӗ, унтан ӑна Ростоври 
макарон фабрикине — пирӗн 
ҫӗршыври чи пысӑк фабрикӑна 
вӗренме янӑ. Кунтан вӑл мастер 
пулса таврӑннӑ, ӑна техника 
контроль пайӗн бракӗрӗ туса ху- 
нӑ. Фабрика туса кӑларакан про- 
дукци пахалӑхне ӳстерме вӑл 
питӗ нумай пулӑшать. Халӗ вӑл 
чӗртавар цехӗн мастерӗнче ӗҫлет.

— Манӑн пӗтӗм пурнӑҫӑм фаб- 
рикӑпа пӗрле,—тет Агафья Пав- 
ловна.—Пӗр-пӗр работницӑн йӑнӑ- 
шӗ мана, хам тунӑ йӑнӑш пекех, 
чунтан ыраттарать...

Агафья Павловна Денисова 
фабрика валли ҫӗнӗ кадрсем вӗ- 
рентсе хатӗрлессишӗн тимлӗн тӑ- 
рӑшать. Ҫамрӑк работницӑсене 
вӑл Коммунистсен партийӗпе Со- 
вет правительстви ӗҫҫыннисен ма- 
тсриальнӑй ыйгӑвӗсемпе культу- 
ра тӗлӗшӗнчи ӳснӗҫемӗн ӳссе 
пыракан ыйтусене май килнӗ та- 
ран лайӑхрах тивӗҫтерсе пырас 
задача лартнине тӑтӑшах асту- 
тарса тӑрать.

— Пирӗн фабрика,—тет вӑл,— 
шӑпах та ӗнтӗ ҫак задачӑсене 
татса парас енӗпе ӗҫлет.

Фабрика коллективӗ хӑй умӗнче 
тӑракан ответлӑ задачӑсене питӗ 
лайӑх ӑнланать. Фабрикӑн кӑҫал 
нӗлтӗрхинчен 30 процент ытларах 
продукци туса кӑлармалла, ҫӗнӗ 
йышши лапша-макарон туса 
кӑларма тытӑнмалла, ҫӗнӗ маши- 
нӑсене ӗҫе ямалла.

Иккӗленмелли ҫук, республика 
столицинчи апат-ҫимӗҫ промыш- 
ленноҫӗнче малта пыракансем 
хӑйсем умӗнче тӑракан задачӑ- 
сене ӑнӑҫлӑ татса парӗҫ. Май 
уявӗ умӗнхи социализмла ӑмӑр- 
тӑва хутшӑнса, макарон фабрикин 
.чоллективӗ апрель уйӑхӗн мал- 
танхн икӗ вунӑкунлӑхӗ хушшинче 
ҫес планран ирттерсе 102 пин 
тенкӗлӗх продукци туса кӑларнӑ.

Пысӑк ӗҫ тӑвать халӑх валли 
фабрикӑн пысӑках мар коллекти- 
вӗ. Хӑй туса кӑларакан продук- 
цие ӗҫҫыннисем юратса туяннӑ- 
шӑн вӑл тивӗҫлипех мухтанма 
пултарать.

Анчах совет ҫынни нихҫан та 
тунӑ ҫитӗнӳсемпе лӑпланса лар- 
масть, халӑх пурнӑҫне лайӑхла- 
тас тесе, вӑл ҫитӗнӳ хыҫҫӑн ҫи- 
тӗнӳ туса пыма тӑрӑшать.

Александр ТОЛСТИХИН.



Пӗр вунтаватӑ ҫулалла ҫитнӗ ача Шупаш- 
каралла васкаса утса пырать. Унӑн хсвелпе 
пиҫӗхнӗ пит-куҫӗ ирхи ҫутӑпа ялкӑшать. Ача 
хӑйсен тӑван ялӗнчен — Ишлей районӗнчи 
Тӑрӑнран — кӑвак ҫутӑллах тухнӑ та кӑнтӑр- 
ла тӗлне Шупашкар патнелле ҫывхарать.

Акӑ, юратнӑ столицӑн шурӑ чул ҫурчӗсем 
курӑнма та пуҫларӗҫ. Ача, йӑл-йӑл кулкала- 
са, куҫ сиктермесӗр хула ҫине пӑхать.

Ку вӑл — Миша Данилов. Вӑл ялти шкул- 
тан вӗренсе тухнӑ, халӗ ӗнтӗ Шупашкарти 
иккӗмӗш ступень шкула кӗме ӗмӗтленет.

Вӑл чӑваш хресченӗн ҫемйинче ҫуралса ӳс- 
нӗ. Вӗсен, Мишӑсӑр пуҫне, ачасем татах ну- 
май пулнӑ. Ашшӗ ялта кӗтӳ' кӗтнӗ, чухӑн 
пурӑннӑ. Анчах вӑл Совет влаҫӗ ҫӗршыври 
мӗнпур чухӑнсене, ҫав шутрах чӑвашсене те, 
вӗренме ирӗк панине часах ӑнланса илнӗ, 
хӑйӗн ачисене вӗрентме шут тытнӑ.

— Вӗреннӗ ҫынсем пулӑр, ачамсем. Халӗ 
ӗнтӗ сирӗн валли вӗренме нитӗ анлӑ ҫул уҫ- 
са панӑ. Ҫав ҫулпа хӑюллӑн малалла 
утӑр!—тенӗ ашшӗ хӑйӗн ачисене час-часах. 
Шупашкаралла утнӑ май, Миша ҫак сӑмах- 
сене темиҫе хут та аса илчӗ.

Миша ӗнтӗ нумай япалана хӑй те лайӑх 
ӑнланать: ялта вӗреннӗ чухне вӑл пуринчен 
малтан пионера ҫырӑннӑ, унтан вара пионер 
отрядне организациленӗ, халӑх хушшинче ӗҫ- 
ленӗ, хресченсене хаҫатсем вуласа панӑ...

Иккӗмӗш ступень шкулта вӗреннӗ чухне 
вӑл комсомола кӗнӗ, обществӑлла ӗҫе актив- 
лӑн хутшӑннӑ. Ҫаксем пурте ӗнтӗ унӑн тав- 
ракурӑмне анлӑлатнӑ.

Вунсакӑр ҫулхи йӗкӗт Михаил Данилов 
вӑтам шкултан вӗренсе тухнӑ, халӗ ӑна аслӑ 
шкула вӗренме каяс ӗмӗт илӗртнӗ.

— Кам пулмалла-ши? Врач, педагог, ин- 
женер... Мӗнле специальность суйласа илмел- 
ле?—Ҫак ыйтусем ачана нумай шухӑшлаттарнӑ.

М. Д. Данилов профессор институт аспи- 
ранчӗпе В. Пчелинпа пӗрле хӑйӗн лаборато- 
рийӗнче.

А. Шоряев фогоӳкерчӗкӗ.

ДАНИЛОВ ПРОФЕССОР
О ч е р  к 
А. НРЫЛОВ

— Пирӗн республикӑра вӑрман нумай. Хура 
вӑрман вӑл,—шухӑшланӑ ҫамрӑк хӑй тӗл-
лӗн.—Тата пирӗн кӳршӗсен — Мари респуб- 
ликин мӗн чухлӗ хыр-чӑрӑш вӑрманӗ кашласа 
ларать!.. Ҫав вӑрмансене пурне те тӗпчесе 
вӗренес пулать. Вӑрман вӑл — пирӗн тӑван 
ҫӗршывӑн ешӗл ылттӑнӗ. Ана тӗпчесе вӗре- 
несси питӗ илӗртекен ӗҫ пулмалла...

Вара Михаил Данилович Хусанти ялхуҫа- 
лӑхӗпе вӑрман институчӗн вӑрман факультет- 
не вӗренме кӗнӗ.

Хусанта институтсем, культура учреждени- 
йӗсем нумай. Унта вырӑс халӑхӗн аслӑ ҫын- 
нисем — вӑл шутра Владимир Ильич 
Ленннпа Лев Николаевич Толстой—вӗреннӗ 
университет пур. Аслӑ шкулсен библиотеки- 
сенчен пур тӗрлӗ кӗнеке те илсе вулама пул- 
таратӑн...

Хусан ҫамрӑк студента, чӑваш ачине, тӗ- 
лӗнтернӗ. Вӗренӳ ҫулӗсем унӑн сисӗнмесӗрех 
иртсе кайнӑ. Институтра вӑл лайӑх вӗреннӗ, 
ҫав вӑхӑтрах комсомол комитетӗнче, проф- 
комра хӗрӳллӗн ӗҫленӗ, студентсен наука кру- 
жокне ертсе пынӑ.

Аслӑрах курссенче вӗреннӗ чухне вӑл хӑйӗн 
«Опыты с проращиванием желудей» ятлӑ 
малтанхи ӑслӑлӑх ӗҫне пичетлесе кӑларнӑ. 
Унӑн ҫак ӗҫӗпе каярахпа Тольский профес- 
сор хӑйӗн учебникне ҫырнӑ чухне усӑ курнӑ.

Инстигутран вӗренсс тухнӑ хыҫҫӑн Михаил 
Данилова, наукӑра хӑйӗн пултарулӑхне кӑ- 
тартнӑскере, институтрах аспирантурӑна хӑ- 
варнӑ.

Виҫӗ ҫул хушшинче—1930 ҫултан пуҫласа 
1933 ҫулччен — Данилов аспирант Чӑваш 
республикинчи юман вӑрманӗсене тӗпчесе вӗ- 
ренекен экспедицисенче ҫӳрснӗ. Ҫавӑн чухне 
пухнӑ материалсемпе усӑ курса, вӑл Чӑваш 
республикинче вӑрман лартса ҫитӗнтересси 
ҫинчен тата юман вӑрманӗсем хӑйсем тӗллӗн 
ӳссе ҫитӗнни ҫинчен пысӑк кӗнеке ҫырса 
кӑларнӑ.

1930 ҫулта Хусанти ялхуҫалӑхӗпе вӑрман 
институчӗн вӑрман факультетӗнчен Атӑл тӑрӑ- 
хӗнчи Максим Горький ячӗпе тӑракан лесо- 
тсхнически институт пулса тӑнӑ. Институтпа 
пӗрле Михаил Данилов, ҫамрӑк научнӑй ра- 
ботник, Хусантан Л1ари республикин столи- 
цине — Иошкар-Олана куҫнӑ.

Кунга, вӑрманпа пуян республикӑра, пулас 
ученӑй наукӑра татах та хастаррӑнрах ӗҫле- 
ме тытӑннӑ. Институтра вӑл студентсене бо- 
таникӑпа ӳсентӑран физиологине вӗрентнӗ, 
каярахпа институт директорӗн вӗрентӳпе нау- 
ка енӗпе ӗҫлекен заместителӗ пулнӑ. Вӑрҫӑ 
еӑхӑтӗнче ӑна Атӑл тӑрӑхӗнчи Максим Горь- 
чий ячӗпе тӑракан лесотехнически институт 
/иректорӗ пулма уйӑрса лартнӑ.

Ҫав вӑхӑтрах Михаил Данилович Мари рес- 
публикинчи вӑрмансене тӗпчесе вӗренес тс- 
лӗшпе питӗ пысӑк ӗҫ тунӑ. 1935 ҫулта ӑна 
вӑрман ӗрчетес тата йывӑҫ анатомийӗ тӗлӗш- 
пе ӗҫлекен доцент туса хунӑ.

Мари республикинчи вӑрмансем Михаил 
Даниловича хӑй студент пулнӑ чухнех
илӗртнӗ. 1929 ҫулта, виҫҫӗмӗш курсра вӗрен- 
нӗ чухне, вӑл Мари республикинчи пӗр вӑр- 
ман участокӗнче производство практикинче 
пулнӑ, ҫуннӑ вырӑнсемпе каснӑ вырӑнсенче 
ӳсентӑран мӗнле ҫитӗннине тӗпчесе вӗренме
тытӑннӑ.

1921 ҫулта йӑлӑм ҫуннине вата ҫынсем питӗ 
лайӑх астӑваҫҫӗ. Ун чухне Мари республи- 
кинчи хыр-чӑрӑш вӑрманне ниме те шеллемен 
вут-кӑвар нумай пӗтерчӗ. Ҫав ҫул паха
вӑрман культури калама ҫук пысӑк террито-
рире ҫунса кайрӗ.

Ҫакӑ вӑл ҫамрӑк студента, Данилова, та- 
рӑн шухӑша янӑ: ҫуннӑ вырӑнсенче мӗнле 
майпа ҫӗнӗрен вӑрман ҫитӗнтермелле-ха? Вӑл 
вара ҫав вырӑнсенче мӗнле-мӗнле ӳсентӑран 
ҫитӗннине тӗпчесе вӗренме тытӑннӑ. Ҫакна 
вӑл вунӑ ҫул хушши тӑтӑшах сӑнаса пынӑ. 
Питӗ пуян материал пухса ҫитерсен, вӑл ял- 
хуҫалӑх наукисен кандидачӗ пулма диссер- 
таци ҫырнӑ, ӑна 1939 ҫулта Ленинградри 
С. М. Киров ячӗпе тӑракан лесотехнически 
академире ӑнӑҫлӑ хӳтӗленӗ.

Мускаври фильмсем ӳкерекен 
киностудири сасӑ ҫыракан пӳ- 
лӗмре виҫҫӗн лараҫҫӗ: сасӑ ап- 
нарачӗ умӗнче — Александр Ми- 
хайлович Камионский оператор, 
анлӑ кантӑк айӗнчи вӑрӑм сӗтел 
хушшинче — Мария Васильевна 
Усольцева режиссерпа унӑн ас- 
систенчӗ Мария Белая. Юнашар 
пӳлӗмре экран ҫакӑнса тӑрать. 
Вӑл кантӑк витӗр курӑнать. Сим- 
фонилле оркестр калать. Музыка 
кӗввинче Совет ҫӗршывӗн вӗҫӗ- 
хӗррисӗр, ытарайми илемӗ сисӗ- 
нет. Режиссерпа ассистент, куҫӗ- 
сене экран ҫинчен сиктермесӗр, 
диктор сассине — Чӑваш респуб- 
ликин тава тивӗҫлӗ артисчӗ Вик- 
тор Родионов чӑвашла вуланине 
итлеме хатӗрленсе ларнӑ. Родио- 
нов хӑй кунта ҫук, вӑл диктор 
кабининче.

«Рассказ о зеленых квадратах» 
курӑнса кайрӗ экран ҫинче пысӑк 
саспаллисемпе ҫырнӑ кинокар- 
1 ина ячӗ.

— «Ешӗл тӑваткал тӗмсем»— 
илтӗнчӗ кӗтесри репродуктортан 
Родионовӑн сасси.

Экран ҫинче картинӑн мал- 
танхи титрӗсем курӑнчӗҫ.

— Сценари авторӗ Шпиков- 
ский, режиссер-постановщиксем 
Ермаковпа Чулков, научнӑй кон- 
сультантсем... — янӑрать диктор 
сасси.

— Ан васкӑр, Виктор Иосифо- 
вич. Эпир сигнал парсан тин ву- 
лама пуҫлӑр,—тӳрлетрӗ режиссер, 
сетел ҫинчи микрофона хӑй пат- 
нерех куҫарса.

— Итлетӗп, Мария Васильев- 
на,—вырӑсла тавӑрчӗ Родионов, 
унтан каллех чӑвашла вулама 
тытӑнчӗ:—Операторсем — Кузне- 
цов, Вырубов, Дмитриев, Силь- 
ченко, Смирнов...

— Чарӑнӑр-ха,—терӗ сасӑ опе- 
раторӗ Камионский, хӑй умӗнчи 
микрофон патнелле пӗшкӗнсе.

Экран ҫинчи кадрсем ҫухалчӗҫ, 
музыка та, Родионов сасси те 
илтӗнми пулчӗ.

— Ман пурте йӗркеллӗ, Мария 
Васильевна. Диктор сасси лайӑх 
янӑрать. Репетици тӑвар та, 
ҫырма пуҫлӑпӑр,—пӗлтерчӗ ре- 
жиссера оператор.

Малтан вӗсем Родионов сас- 
спне тӗрӗсленӗ иккен.

Ҫапла пуҫланчӗ «Ешӗл тӑват- 
кал тӗмсем» ятлӑ кинокартинӑри 
диктор сӑмахӗсене чӑвашла ку- 
ҫарса ҫырас ӗҫ.

Ку картинӑна халӗ пӗтӗм Совет 
Союзӗнче — хуласенче те, ял- 
сенче те — кӑтартаҫҫӗ. Пирӗн 
ҫӗршывра ҫеҫ мар, ӑна халь ытти 
нумай ҫӗршывсенче те кураҫҫӗ: 
Китай Халӑх Республикинче те, 
Корейӑри Халӑх Демократиллӗ 
республикинче те, халӑх демокпа- 
тиллӗ ытти ҫӗршывсенче те пӑ- 
хаҫҫӗ. Пӗтӗмпе ӑна икӗ пин ҫурӑ 
ытла копи пичетлесе кӑларнӑ. 
Картина куракансене ӑнланма 
ҫӑмӑлтарах пултӑр тесе, диктор 
сӑмахӗсене кашни халӑх хӑй чӗл- 
хи ҫине куҫарать. Пирӗн респуб-

лика правительстви те ҫав карти- 
нӑна чӑвашла куҫарса ҫырма за- 
каз панӑ.

Икӗ пин ҫурӑ копи! «Халиччен 
иӗр картинӑна та ҫакӑн чухлӗ копи 
кӑларманччӗ»,—теҫҫӗ кинора ӗҫ- 
лекенсем. Мӗнле картина-ха вӑл? 
Л\ӗншӗн ӑна пурте курасшӑн? 
Мӗншӗн тесен ку картина ялху- 
ҫалӑхӗнче халиччен пулман мес- 
летсем ҫинчен каласа-кӑтартса 
парать.

КПСС Центральнӑй Комитечӗн 
иртнӗ ҫулхи сентябрь уйӑхӗнче 
нулса иртнӗ Пленумӗнче Хрущев 
юлташ, ҫӗрулмипе пахча ҫимӗҫ- 
сен тухӑҫлӑхне ӳстересси ҫинчен 
каланӑ чух, вӗсене лартса-пӑхса 
ӳстерес тата пухса кӗртес ӗҫсене

Ҫӗрулми лартмалли машинӑна тухӑҫлӑрах ӗҫлеттерес тесен, ҫӗрулми вӑрлӑхне малтанах хатӗр- 
лесе хумалла, ҫавӑн пекех минераллӑ имҫамсене те вӑхӑтра илее пьшалла.

Ҫав ҫулах вӑл Коммунистсен партине кӗ- 
нӗ, халӗ вӑл наука ыйтӑвӗсене татса парас 
енӗпе татах та хастаррӑнрах ӗҫлеме тытӑннӑ.

Паллӑ ӗнтӗ, аслӑ вырӑс ученӑйӗ Иван Вла- 
димирович Мичурин вӗрентни биологи науки 
аталанӑвӗн хальхи вӑхӑтри чи ҫӳлӗ пусӑмӗ 
пулса тӑрать. Мичурин ӳсентӑрансен атала- 
нӑвӗн законӗсене наука никӗсӗ ҫинче сӑнаса 
нынӑ. Вӑл ӳсентӑрансен ҫӗнӗ сорчӗсене ҫитӗн- 
терес тӗлӗшпе тунӑ пархатарлӑ ӗҫ наукӑпа 
практикӑшӑн калама ҫук паха открыти пулнӑ. 
Вӑл, ӳсентӑран мӗн чухлӗ вӑхӑт пурӑннине 
кура, пурнӑҫӑн таврари условийӗсене тӗрлӗ- 
рен хӑнӑхма пултарнине тӗпчесе пӗлнӗ.

Калас пулать, вӑрманти йывӑҫсем мӗнле 
ӳссе аталаннин законӗсене И. В. Мичурин 
вӗрентӗвӗ тӑрӑх тӗпчесе вӗренмен пулнӑ. Ҫа- 
вӑнпа та ҫамрӑк ученӑй-коммунист хӑй умне 
вӑрман хуҫалӑхӗшӗн ҫак кирлӗ ыйтӑва тӗн- 
чесе вӗренес задача лартнӑ. Тивӗҫлӗ матери- 
алсене пухса йӗркелеме, интереслентерекен 
темӑна тӗпчесе вӗренме ученӑйӑн татах вунӑ 
ҫул ытла тӑрӑшса ӗҫлемелле пулнӑ. Ҫак 
пысӑк ӗҫе вӑл пӗтӗмӗшпех пирӗнпе кӳршӗллӗ

Мари республикин вӑрманӗсенче туса пынӑ. 
Хӑй пухса тата тӗпчесе вӗреннӗ материалсем 
тӑрӑх Михаил Данилович биологи наукисен 
докторӗ ятне илме «Возрастные изменения 
древесных и кустарниковых пород в свете 
учения И. В. Мичурина» ятлӑ диссертаци 
ҫырать те ӑна 1951 ҫулта СССР Наукӑсен 
Академийӗн Вӑрман институтӗнче ӑнӑҫлӑ 
хӳтӗлет.

Наукӑра нумай ҫулсем хушши ӗҫлесе, Ми- 
хаил Данилович 90 научнӑй ӗҫ ҫырнӑ, вӗсен- 
чен 60-шне пичетлесе кӑларнӑ.

Вӑл тӳремӗнех ертсе пынипе, наука работ- 
никӗсен ҫӗнӗ кадрӗсем ӳссе ҫитӗнеҫҫӗ, инсти- 
тутри преподавательсемпе ассистентсем нау- 
кӑра пысӑк ӗҫсем тӑваҫҫӗ.

Вӑрмаи промышленноҫӗ валли кадрсем вӗ- 
рентсе хатӗрлес тӗлӗшпе лайӑх ӗҫленӗшӗн 
Михаил Данилович Данилов профессора Со- 
вет правительстви орденсемпе медальсем пар- 
са наградӑланӑ, Мари АССР Верховнӑй Со- 
вечӗн Президиумӗ «Мари АССР-ӗнчи наукӑ- 
сен тава тивӗҫлӗ деятелӗ» ятне панӑ.

— Ку таранччен тунӑ ӗҫ вӑл питех те ҫите-

лӗксӗр-ха,—тет Михаил Данилович.-— Пирӗн 
умра халӗ калама ҫук пысӑк задачӑсемпе ый- 
тусем тӑраҫҫӗ. Коммунистсен партийӗпе Совет 
правительстви ҫав ыйтусене, тӗплӗн тӗпчесе 
вӗренсе, хӑвӑртрах татса пама хушаҫҫӗ.

Пултаруллӑ та талантлӑ совет ученӑйне, 
шанчӑклӑ коммуниста — Михаил Данилович 
Данилов юлташа Мари республикинчи парти 
организацийӗ Совет Союзӗнчи Коммунистсен 
партийӗн XIX съездне делегата суйласа янӑ.

М. Д . Данилов профессор кабинета питӗ- 
рӗнсе ларса ӗҫлекен ученӑй мар. Вӑл обще- 
ствӑлла ӗҫе питӗ активлӑн хутшӑнать: темиҫӗ 
ҫул хушши ӗнтӗ Политикӑпа наука пӗлӗвӗ- 
сене сарас тӗлӗшпе ӗҫлекен Пӗтӗм Союзри 
обществӑн Мари республикинчи уйрӑмне ерт- 
се пырать, халӑх хушшинче час-часах доклад- 
сем туса парать, миршӗн кӗрешекенсен Мари 
республикинчи Комитечӗн председателӗнче 
ӗҫлет. Вӑл миршӗн тӑракансен Пӗтӗм Союзри 
Виҫҫӗмӗш конференцийӗн делегачӗ пулнӑ.

Мари республикинчи ӗҫҫыннисем Михаил 
Данилович Данилов профессора кӑҫал СССР 
Верховнӑй Советне депутата суйларӗҫ.



Тӑваткал тӗмӗн лартнӑ ҫӗрулми участокӗнчи ретсем хушшине икӗ енчен урлӑ-пирлӗ чӗртерсе кӑпкалатаҫҫӗ.

пур енчен те механизацилеме 
сӗнсе, ҫапла каларӗ: «Ҫӗрулмипе 
пахча ҫимӗҫсем лартмалли малта 
пыракан май ҫине, ретсем хуш- 
шине кӑпкалатассине пӗтӗмпех 
механизацилеме май паракан 
меслет ҫине куҫмасан, эпир ме- 
ханизаци тӗлӗшӗпе тӑракан ый- 
тӑва татса параймастпӑр. Пирӗн 
ҫавна татса памалли меслет 
пур-и? Пур. Ку вӑл — тӑваткал 
тӗмпе лартмалли меслет... Малта 
лыракан колхозсем ку меслетпе 
тахҫанах ӗнтӗ усӑ кураҫҫӗ. Мус- 
кав облаҫӗнчи Серпухов районӗн- 
чи Сталин ячӗпе тӑракан колхоз 
ҫӗрулмине тӑваткал тӗмпе лартма 
1943 ҫултах тытӑннӑ».

Ҫӗрулмине тӑваткал тӗм месле- 
чспе лартнине кӑтартакан кадр- 
сенчен пуҫланать те ӗнтӗ «Ешӗл 
тӑваткал тӗмсем» ятлӑ кинофильм.

Акӑ экран ҫинче ҫӗрулмипе 
пахча ҫимӗҫ лартнӑ анлӑ уй-хир 
курӑнса каять.

— Колхозсемпе совхозсен уй- 
хирӗсенче кашни ҫулах миллион- 
шар гектар ҫӗрулмипе пахча ҫи- 
мӗҫ лартаҫҫӗ, выльӑх апачӗ валли 
тӗрлӗ культурӑсем акса ӳстереҫ- 
ҫӗ... Партипе правительство ҫак 
культурӑсене ытларах туса илес, 
весен тухӑҫлӑхне хӑпартас тата 
вӗсене пӑхса ӳстерес ӗҫе пӗтӗм- 
пех механизацилес задача ларт- 
рӗҫ,—илтӗнет диктор сасси.

Унтан Хрущев юлташ хӑйӗн 
докладӗнче асӑннӑ Серпухов рай- 
онӗнчи Сталин ячӗпе тӑракан 
колхозӑн уйӗ курӑнса каять. Уй- 
ра колхоз председателӗ Петр 
Гаврилович Ануфриев.

— Вӑрҫӑ ҫулӗсем... Фронта та, 
тыл валли те ҫӗрулми ытларах 
кнрлӗ пулнӑ, анчах колхозра ӗҫ- 
лекен ҫын ^ҫитмест... Ҫавӑя чух 
ӗнтӗ вӑл хайсен колхозӗнче вӑр- 
ҫӑчченех ҫӗрулмине тӑваткаллӑн 
лартса ӳстернине аса илнӗ,—кала- 
са парать диктор Ануфриев ҫин- 
чен. Унтан:—Мӗншӗн кирлӗ-ха 
тӑваткалла лартни?—тесе ыйтать 
те, ҫавӑнтах тӑваткал тӗмӗн 
лартни мӗнле усӑ пани, колхоз- 
никсене мӗнле ҫӑмӑллӑх кӳни 
ҫинчен ӑнлантарма тытӑнать. Эк- 
ран ҫинче ҫӗрулмине тӑваткал 
тӗмӗн мӗнле лартмаллине кӑтар- 
такан кадрсем курӑнаҫҫӗ. Фильм- 
ра ҫак ҫӗнӗ меслет пирки пит 
тӗплӗ ӑнлантарса панӑ вара.

Уйрӑмах пире ҫӗрулмине тӑват- 
калла меслетпе лартакан СКГ-4 
машина ӗҫлени тӗлӗнтерет. Мӗнле 
ҫӑмӑллӑх парать вӑл колхозник- 
сене! Мӗн чухлӗ ӗҫкунӗ перекет- 
лет ҫав машина! Раменск райо- 
нӗнчи «Путь к коммунизму» кол-

хоз машинисчӗ Акимфеев СКГ-4 
машинӑпа пӗр кунта 12,5 гектар 
ҫерулми лартнӑ. Алӑ вӗҫҫӗн ларт- 
на пулсан, ҫав ӗҫе тума 110 ҫын 
кирлӗ пулӗччӗ, Акимфеевпа пӗрле 
пурӗ те 8 ҫын ҫеҫ ӗҫленӗ. «Впе- 
ред к коммунизму» колхоз опычӗ 
кӑтартнӑ тӑрӑх, пур ӗҫе те меха- 
низацилесен, ҫӗрулмине лартса 
ӳстерме ӗҫ вӑхӑчӗ 20 хут сахал- 
тарах кирлӗ иккен.

Ҫӗрулми ҫеҫ мар, ытти пахча 
ҫимӗҫ те — купӑста, помидор, 
арбуз, кавӑн, ҫырла — тӑваткал 
тӗмӗн лартсан, пысӑк тухӑҫ па- 
раҫҫӗ-мӗн. Ку сахал, хӗвелҫаврӑ- 
нӑшпе кукурузӑна та ҫав меслетпе 
акаҫҫӗ. Мускав ҫывӑхӗнчи «Впе- 
ред к коммунизму» колхозра 
Рожнов бригадир 1953 ҫулта ку- 
курузӑна силос тума тӑваткалла 
меслетпе акнӑ та кашни гектар- 
тан 820-шер центнер ешӗл куку- 
руза вырса илнӗ. Темӗн ҫӳлӗш 
ӳснӗ ҫав кукуруза!

Совет конструкторӗсем кукуру- 
зӑпа хӗвелҫаврӑнӑшне тата ытти 
пропашной культурӑсене акма тӑ- 
ваткал тӗмӗн акакан машина та 
шухӑшласа кӑларнӑ. Картина ҫин- 
че ҫав машина мӗнле ӗҫленине 
кӑтартнӑ.

Картинӑн иккӗмӗш пайӗнче 
пахча ҫимӗҫ тухӑҫлӑхне хӑпарт- 
малли тепӗр мел ҫинчен аван ӑн- 
лантарса панӑ.

Хрущев юлташ ҫав мел ҫинчен 
акӑ мӗнле каланӑ: «Пахча ҫимӗҫ 
культурисен тухӑҫлӑхне ӳстер- 
мелли чи кирлӗ майсенчен пӗри 
вӑл пахча ҫимӗҫ калчине ҫӗрнӗ 
тислӗкпе торф хутӑштарса тунӑ 
чӳлмексенче ӳстерни пулать. Ҫак 
паха ӗҫе тума ҫирӗм ҫул каярах 
Эделыптейн профессор сӗннӗ».

Экран ҫинче Эдельштейн про- 
фессор колхозниксемпе сӑмахлани 
курӑнать.

— Парникре акса ӳстернӗ пах- 
ча ҫимӗҫ калчисене куҫарса 
лартнӑ чух, темӗнле асӑрханса 
тыткаласан та, вӗсен тымарӗсем 
сакӑрвунӑ процент таран татӑ- 
лаҫҫӗ. Асӑрхамасӑр ҫӑлса кӑлар- 
сан, калча тымарӗсем тӑхӑрвун 
сакӑр процент таранах татӑлса 
юлаҫҫӗ. Ҫапла вара калча ты- 
марӗ пурӗ те икӗ процент ҫеҫ 
сыхланса юлать. Калча тымарӗ- 
сем, уя кӑларса лартнӑ хыҫҫӑн, 
ҫӗнӗрен ӳсеҫҫӗ, анчах вӗсене пар- 
никри пек ӳсме чи лайӑх услови 
пулсан та икӗ эрнерен кая мар 
вӑхӑт кирлӗ. Ҫавӑнпа та калча- 
сем, куҫарса лартнӑ хыҫҫӑн, шӑ- 
рӑх вӑхӑтра шанса каяҫҫӗ, хӑш 
чухне типсе те хӑраҫҫӗ. Торфпа 
ҫӗрӗк тӑпринчен тунӑ чӳлмексен-

че лартса ӳстернӗ калчасем, чӳл- 
мексемпе пӗрлех куҫарса лартсан, 
лайӑх ҫитӗнеҫҫӗ, мӗншӗн тесен 
вӗсем хире хӑйсен пӗтӗм «хуҫалӑ- 
хӗпе»—усӑ курса пӗтермен тӑпри- 
пех урӑх ҫӗре куҫаҫҫӗ, ҫийӗнчен 
тата тымарӗсем те сиенленмеҫҫӗ. 
Чӳлмексемпех куҫарса лартнӑ ку- 
нӑста калчи, сӑмахран, парниксен- 
чен ахаль куҫарса лартнӑ калча- 
сснчен вунӑ-вунпилӗк кун мала- 
рах ӳссе ҫитӗнет, пысӑк тухӑҫлӑ- 
рах та пулать,—ӑнлантарать
Эдельштейн профессор.

Картинӑра ҫав торфпа ҫӗрӗк 
тӑпри чӳлмекӗсене мӗнле тумал- 
лине пит аван кӑтартнӑ.

Тӗлӗнмелле! Совет конструкто- 
рӗсем торфпа ҫӗрӗк тӑпринчен 
тунӑ чӳлмексенче ҫитӗнтернӗ пах- 
ча ҫимӗҫсене тӑваткал тӗмӗн лар- 
такан машина та шухӑшласа кӑ- 
ларнӑ иккен! Иртнӗ ҫул ҫавнаш- 
кал машинӑпа Мускав облаҫӗнчи 
Красногорск районне кӗрекен 
«Луч» колхозра ӗҫленӗ. Ку ма- 
шинӑпа пӗр сменӑра икӗ гектар, 
урӑхла каласан, 40.000 калчаллӑ 
чӳлмек лартса тухма пулать.

Мӗнле-мӗнле машина кӑтартман 
ҫав «Ешӗл тӑваткал тӗмсем» 
картинӑра!

Акӑ ККВ-2 ятлӑ ҫӗрулми кӑла- 
ракан комбайн. Машина ҫӗрулми 
кӑларать те кӑларнӑ улмасене 
сортласах пырать. Ҫак комбайн 
кунне тӑватӑ гектар ҫӗрулми кӑ- 
ларать. Алӑ вӗҫҫӗн ӗҫленипе тан- 
лаштарсан, ӗҫ вӑйне вӑл вунӑ хут 
перекетлет.

Акӑ купӑста пуҫтарса кӗртекен 
машина. Вӑл иртнӗ ҫул Красно- 
горск районӗнчи «Луч» колхозра 
лайӑх ӗҫленӗ. Машинӑн йӗлтӗрӗ- 
сем, ҫӗр тӑрӑх шуса пырса, купӑс- 
та пуҫӗсене ҫӑлса кӑлараҫҫӗ, ку- 
чанӗсене ҫӗҫҫисем касса татаҫҫӗ, 
вара купӑста пуҫӗсем ывӑс ҫин- 
чен конвейер ҫине кӗрсе, конвейер 
тӑрӑх прицеп ешчӗкне пырса ту- 
хаҫҫӗ. Ҫак машинӑпа сакӑр сехет 
хушшинче икӗ гектар купӑста 
пухса кӗртнӗ. Машинӑпа пурӗ 
те виҫӗ ҫын кӑна ӗҫлет.

Конструкторсем сарлака ретлӗ 
силос комбайнӗ те шухӑшласа 
кӑларнӑ. Вӑл кукурузӑна вырса, 
тураса пырать. Пӗр тонна ешӗл 
кукурузӑна тӑватӑ минут хуш- 
шинче тураса хатӗрлет!

Ҫак машинӑсем мӗнле ӗҫленине 
сӑмахпа каласа ӑнлантарма та 
йывӑр, вӗсем мӗнле ӗҫленине кар- 
тина ҫинче курмалла.

Картинӑн юлашки пайӗнче 
Мускав облаҫне кӗрекен Мытище 
районӗнче пулса иртнӗ ялхуҫалӑх 
выставкине кӑтартнӑ. Выставкӑра

пахча ҫимӗҫ ӳстерекенсен ӑста- 
лӑхне кӑтартакан экспонатсем 
кумай. Тӑваткал меслетпе лартса 
ӳстернин усси кунта та лайӑх 
г.алӑрать. Сӑмахран, «Память 
Ильича» ятлӑ колхозра юлашки 
ҫул пӗр гектартан 256 центнер 
помидор пухса илнӗ. Тӑваткал 
меслетпе лартса ӳстернӗ купӑста 
458 центнер тухнӑ.

Мытище МТС-ӗн директорӗ 
Акулинин юлташ выставка курма 
пынӑ ҫынсемпе калаҫнине итлеме 
те пит аван:

— Хрущев ячӗпе хисепленекен 
колхозри пахча ҫимӗҫ бригадинче 
15 ҫын ҫеҫ ӗҫленӗ, анчах вӗсем 
кӑҫал 20 гектар ҫӗрулми, 11 гек- 
тар купӑста лартса ӳстернӗ. Ҫак 
ӗҫе алӑ вӗҫҫӗн тунӑ пулсан, 
1500 ӗҫкунӗнчен кая мар кирлӗ 
пулнӑ пулӗччӗ,—тет Акулинин.

Выставкӑра ҫӗрулмине тӑваткал 
тӗмӗн лартса ӳстернин усси питӗ 
пысӑк иккенӗ курӑнать. Можайск 
районӗнчи Крупская ячӗпе хисеп- 
лснекен колхозра ҫӗрулмине тӑ- 
ваткал тӗмӗн лартса, кашни гек- 
тартан, яланхи шайпа танлаштар- 
сан, 468 пӑт ытларах пуҫтарнӑ. Тӑ- 
ваткал тӗмӗн лартни колхозниксен 
ӗҫне ҫӑмӑллатнине «Бородино» кол- 
хозӑн ӗҫӗнче те лайӑх курма пу- 
лать: вӗсем 1948 ҫулта, ҫӗрулми- 
не ахаль майпа лартса, гектартан 
531-шер центнер пухнӑ, 1953- 
мӗшӗнче вара, тӑваткал тӗмӗн 
лартса, 542-шер центнер пухнӑ. 
Уйрӑмӗ пысӑках та мар пек, 
анчах ӗлӗк пӗр гектар ҫӗрулми 
пухма пӗр ҫын 34 кун хушши 
ӗҫленӗ чухлӗ вӑй хунӑ пулсан, 
халӗ ҫав ӗҫе тума пурӗ те 6 ӗҫ 
кунӗ ҫеҫ кирлӗ.

Тӑваткал тӗм меслечӗпе ларт- 
ни ӗҫ кунне чылай перекетлет 
иккен. 1953 ҫулта ҫак меслетпе 
ӗҫлесе, Мускав облаҫӗнче ҫеҫ пӗр 
ҫын 2.000.000 кун ӗҫленӗ чухлӗ вӑй 
перекетленӗ. Ҫак ӗҫе пӗтӗм Совет 
Союзӗпех тата ҫӗр проценчӗпех 
механизацилесен, мӗн чухлӗ ӗҫ 
вӑйӗ, миҫе ҫӗр миллион ӗҫ кунӗ 
перекетлеме пулать...

«Ешӗл тӑваткал тӗмсем» кино- 
картинӑра кӑтартнӑ усӑллӑ ӗҫсем 
ҫинчен пӗтӗмпе каласа париччен 
ҫакна пӗлтермелле: ку фильма 
кашни колхозникӗн хӑйӗн курма 
тӑрӑшмалла. Мускаври научнӑй 
фильмсем ӳкерекен кино-студи 
пит усӑллӑ, пит вӑхӑтлӑ туса кӑ- 
ларнӑ ҫак картинӑна. Ҫак карти- 
нӑн сӑмахӗсене чӑвашла куҫарни 
те питӗ кирлӗ, пархатарлӑ ӗҫ.

и. максимов-кошкинскии.

Н. В. ИВАНОВ СОЧИНЕНИЙӖСЕНЕ 
ЛАЙӐХРАХ КӐЛАРАР

Илемлӗ чӗлхепе ҫырнӑ тарӑн 
шухӑшлӑ кӗнекесене миҫе хут 
кӑна вуламастӑн, кашнинчех вӗ- 
сен шухӑшӗпе илемне, пуянлатса 
тӑракан ытарайми енӗсене ҫӗнӗ- 
рен ҫӗнӗ хут тупса савӑнатӑн. 
Константин Васильевич Ивановӑн 
«Нарспи». поэми те ҫавӑн йышши 
классикӑлла произведенисен шут. 
не кӗрет. «Нарспи» поэмӑн кашни 
йӗрки шухӑшпа илем тӗлӗшӗнчен 
шутсӑр пуян. Поэма авторӗ кашни 
сӑмаха тенӗ пекех питӗ вырӑнлӑ 
та пӗртен-пӗр тивӗҫлӗ формӑпа 
каланӑ. Ҫавӑнпа поэма сӑмахӗ- 
сене пӗрне те улӑштарса пӑсма 
юрамасть.

Илер, сӑмахран, поэмӑн чи 
малтанхи йӗркисене:

Пуш-уйӑхӑн вӗҫӗнче 
Хӗвел пӑхрӗ ӑшӑтса,
Силпи чӑваш ялӗнче 
Юр ирӗлчӗ васкаса,—

тесе ҫырма тытӑннӑ К. В. Иванов 
хӑй поэмине.

Поэт кунта пуш-уйӑх вӗҫӗнче 
Силпире ҫуркунне пулма тытӑнни 
ҫиичен хӑй шухӑшне: Силпи ялӗн- 
че ҫуркунне пуҫланчӗ, тесе кала. 
са памасть, ун вырӑне вӑл чи 
малтанах ҫурхи кунсен сӑнне 
ӳкерсе кӑтартма тытӑнать: хӗвел 
пӑхрӗ ӑшӑтса, юр ирӗлчӗ васка- 
са, тет. Ҫакӑнпа вӑл вулакана 
ҫурхи кунсене хӑй куҫӗпе кур- 
ма.тла туса хурать.

Мӗншӗн тата поэт ҫуркуннехи 
малтанхи уйӑха март уйӑхӗ те- 
мест, пуш-уйӑх тет? К. Иванов 
«Нарспи» поэмӑна 1906—07 ҫул- 
сенче ҫырма тытӑннине пӗлетпӗр 
энир. Ун чухнехинчен чылай мал- 
тан чӑвашсем вӑхӑта, уйӑх кален- 
дарьне пӑрахса, хӗвел календарӗ. 
пе шутлама тытӑнни те пирӗншӗн 
паллӑ. Поэт ҫапах та март вы- 
рӑнне пуш-уйӑх, тет. Мӗншӗн?— 
Мӗншӗн тесен К. Иванов «Нарспи» 
поэмӑра Российӑри малтанхи бур- 
жуалла-демократилле революци 
вӑхӑтӗнчи хӑйӗн шухӑшӗсене па- 
лӑртса ҫырнӑ пулин те, форма 
тӗлӗшӗнчен вӑл чӑваш халӑхӗн 
авалхи пурнӑҫне предани тӑрӑх 
илтсе кӑтартнӑ пек тӑвать.

Выртрӗ хӗсӗк тупӑка,
Ячӗ юлчӗ ял ҫинче.
Ун хурлӑхлӑ юррисем 
Юлчӗҫ ҫынсен асӗнче,—

тет поэт Нарспи ҫинчен поэмӑн 
юлашки йӗркисенче.

Ку тӗслӗхрен пуҫне поэмӑн те- 
пӗр кӗске ҫеҫ сыпӑкне — К. В. 
Иванов Нарспи амӑшӗн харак- 
терне амӑш сӑмахӗпех сӑнласа 
кӑтартакан тӑватӑ йӗркене—сӑна. 
са пӑхар. Нарспи ашшӗпе амӑшӗ 
Сетнерсен килне, хӑйсен хӗрне 
ӳкӗтлесе, ӑна хӑйсемпе пӗрле 
илсе кайма пырсассӑн, амӑшӗ хӑй 
сӑмахне ҫапла пуҫлать:

Пирӗн Нарспи ку пӳртре 
Ҫук-ши тесе килтӗмӗр.
Ялти ырӑ ҫынсенчен 
Кунта тесе илтрӗмӗр,—тет.

Сӑмахсен пӗлтерӗшне ҫиелтен 
ҫеҫ ӑнланса вуласан, ку сыпӑкра 
картинӑллӑ сӑмахсем ҫук пек ку. 
рӑнать, карчӑк сӑмахне питӗ ҫӑ. 
мӑл ӑнланмалла пек туйӑнать. 
Анчах эпир хамӑртан хамӑр: 
карчӑк мӗншӗн «Нарспи ку пӳрт*

ре ҫук-ши» тес вырӑнне, «Нар- 
спи сирӗн патӑрта ҫук-ши тесе 
килтӗмӗр» тенӗ-ши? тесе ыйг- 
сассӑн, Михетерпе карчӑк Сет- 
нерсен килне мӗнле вӑрттӑн шу- 
хӑшпа пыни уҫҫӑнах курӑна пуҫ- 
лать. Чи малтанах вӗсем, мӑн- 
кӑмӑллӑ пуянсем, Сетнерпе амӑ- 
шӗ пек чухӑнсемпе хутшӑнма 
юратманни палӑрать. Тепӗр ен- 
чен, вӗсем ҫурт хуҫисем патне 
мар, чухӑнсен ҫуртне ирӗксӗртен 
пыни ҫинчен ытарлӑн пӗлтерни, 
килнӗ ҫынсем, ҫурт хуҫисенчен 
ютшӑнса, вӗсем патне кирек мӗн 
каласан та ырӑ мар шухӑшпа 
пынине асӑрхаттарса, систерсе 
пӗлтерет. Ахальтен мар автор ку 
картинӑра Сетнерпе ун амӑшнӗ, 
тӑшманла пуянсем пырса кӗрсес- 
сӗн, ҫӑвар та уҫтармасть.

Пуянсем Сетнерсем патне ку- 
раймасӑр пырса кӗни карчӑкӑн 
малалли сӑмахӗсенчен те уҫҫӑн 
илтӗнет. «Ялти ырӑ ҫынсенчен 
кунта тесе илтрӗмӗр» тени хӑех 
ӗнтӗ килнӗ ҫынсем ҫурт хуҫисене 
ырӑ ҫынсен шутне кӗртменни ҫин. 
чен пӗлтерсе шухӑшлаттарать.

Илсе кӑтартнӑ икӗ тӗслӗх «Нар. 
спи» авторӗ халӑх чӗлхипе мӗн 
тери лайӑх усӑ курма пӗлни ҫин. 
чен калать. Ҫавӑнпа пирӗн К. В 
Ивановпа Ҫеҫпӗл Мишши чӗлхине. 
малашне те ҫине тӑрсах тӗпчесе 
вӗренмелле, халӑх чӗлхипе вӗеем 
пекех ӑста усӑ курма хӑнӑхеа 
ҫитмелле. Вӗсен произведенийӗ- 
сене пичетлесе кӑларнӑ чухне пӗр 
запятойне те кӑлӑхах улӑштарса, 
шухӑша пӑсмалла мар. Анчах, 
чӑннипе, «Нарспи» поэма 1908 
ҫулта малтанхи хут пичетленсе 
тухнӑранпа, изданирен издаиие 
пырса, ун текстӗнче чылай пысӑк 
улшӑнусем палӑрма тытӑнаҫҫӗ, 
хӑшпӗр тӗлне тӳсме ҫук пӑсни те 
курӑна пуҫлать.

«Нарспин» малтанхи йӗркинех 
илсе пӑхар. К. В. Иванов ӑна 
«пуш-уйӑхӑн вӗҫӗнче» тесе ҫыриӑ 
пулнӑ. «Пуш-уйӑх» ятне дефиспа 
ҫырни, пӗр енчен, ку ят пушкӑрт 
чӑвашӗсен чӗлхинче ӗлӗкех уй- 
рӑлми ӑнлану пулса тӑнине кӑ- 
тартать, тепӗр енчен, «пуш, пушӑ» 
сӑмах, омонимпа* калас пулсан, 
чӑпӑрккана мар, ирӗк тенӗ сӑма- 
ха е темле урӑх япалана: уйӑх 
календарӗнчи 29 кунлӑ уйӑх ят- 
не-и унта е монгол чӗлхинчен 
кӗнӗ ҫулталӑкри 8-мӗш уйӑх ҫӑл- 
тӑрӗсен ушкӑнне-и (созведине) 
иӗлтернине палӑртать. Анчах 1921 
ҫултан пуҫласа 1951 ҫулчченех ку 
сӑмаха хӑшпӗр изданисенче «пуш 
уйӑхӗн» тесе ҫырнӑ.

Поэмӑн иккӗмӗш пайӗнче 
К. Иванов Нарспи ҫинчен «Е хул- 
тӑрчӑ тытать те, ҫипне тиет ҫӗр- 
рине» тенӗ пулнӑ. 1930 ҫултанпа 
ку йӗркене, тӗрӗс ӑнланмасӑр, 
«ҫипне тирет ҫӗррине» теме тап- 
ратнӑ.

Ҫак пайрах 109—112-мӗш йӗр- 
кесене поэма авторӗ тӗне кӗмен 
чӑвашсен икӗ тӗрлӗ праҫникие 
уйӑрма пӗлсе:

Ҫинҫе хӑҫан ҫитӗ-ши?
Епле вӑхӑт ирттерес?

* О м о я и м -п{р  пек илтӗнекек, ан- 
чах тсрлӗ япалана пелтерекгн сӑмах;тӗс- 
лӗхрен, ,ҫул“ сӑмзх ҫулталӑка т«, ҫул- 
йӗре те, утӑ ҫулассиие те пӗлтерет.

Ҫимӗк кунӗ инҫе-ши?
Епле унчченех тӳсес?—тесе 

ҫырнӑ пулнӑ.
1935 ҫултан пуҫласа •'едактор- 

сем ку уяв кунӗсене уйӑрма пӑ- 
рахнӑ та, иккӗшне те пӗр пек: 
«Ҫимӗк хӑҫан ҫитӗ-ши? Ҫимӗк 
кунӗ инҫе-ши?»—теме пикеннӗ.

Шухӑша пӑсакан ҫакӑн йышши 
йӑнӑшсем, ҫултан-ҫул пухӑнса 
пырса, юлашки изданисенчен пӗ- 
ринче вунтӑватта-вунпиллӗке ҫит- 
рӗҫ: «Нарспи ялтах вӑранать» 
тес вырӑнне редакторсем: «Нар- 
спи йӑлтах вӑранать», «Аяккал- 
лах ку ялтан» вырӑнне «Аяккал- 
ла ку ялтан», «Ентӗ киле тарае, 
тет» вырӑнне «Ентӗ киле каяс, 
тет», «Амӑшӗпе Сетнер те килне 
утрӗ хуйхӑрса» вырӑнне «...килне 
утрӗҫ хуйхӑрса», «Е, е усал» 
зырӑнне «Э, э, усал», «Эй атте 
ҫӗм, ҫамрӑк чун мӗншӗн патӑр 
хӗрӗре?» вырӑнне «Эй, аттеҫӗм, 
пурнӑҫ мар савман каччӑ килӗн- 
че» теме тытӑнчӗҫ тата ытти пӑт- 
раштарусем те сахал мар.

Чӑн та, «Нарспи» поэма тек- 
стӗнче хальхи вулаканшӑн, уйрӑ- 
мах ҫамрӑксемшӗн, ӑнланма йы- 
вӑртарах сӑмахсем, ятсем, сӑмлх 
ҫаврӑнӑшӗсем тӗл пулаҫҫех ӗнтӗ. 
Чӗмпӗрте пичетленнӗ малтанхи 
изданире корректура йӑнӑшӗсем 
ге тӗл пулаҫҫӗ. Анчах уйрӑм 
вырӑна ӑнланманни е малтан 
пичетленӗ чухне тунӑ йӑнӑш, пал- 
лах, классикӑлла произведение 
малалла та пӑсса пичетлемеллиме 
ним чухлӗ те пӗлтермест. Ҫавӑн- 
па та Чӑвашсен наукӑпа тӗпчев 
институчӗ умне ҫак еулсенче 
«Нарспи» поэмӑна кӑна мар, 
К. 13. Иванов произведенийӗсене 
пурне те, оригиналсем тӑрӑх тӗ- 
рӗслесе тухса, хальхи орфографи 
правилисем тӑрӑх тӗрӗс ҫырмал- 
ли текст туса парас задача тух- 
са тӑчӗ.

Оригиналсем тӑрӑх тӗрӗслемел- 
ле, терӗмӗр эпир. Анчах институг 
аллинче К. В. Ивановӑн 1906 
ҫулта ҫырса пынӑ дневникӗ ко- 
пийӗнчен пуҫне тата пӗр тӑванӗ 
патне янӑ ҫырӑвӗнчен пуҫне урӑх 
нимӗнле оригиналлӑ алҫыру та 
ҫук. Ҫавӑнпа институт академил- 
ле издание малтанлӑха 1908 ҫул- 
та Чӗмпӗрте пичетленсе тухнӑ, 
иоэт хӑй пичетлеме майлаштарнӑ 
икӗ кӗнеке тӑрӑх хатӗрлеме ты- 
тӑнчӗ. Ку икӗ кӗнекене К. Ива- 
новӑн ҫак произведенийӗсем кӗ- 
нӗ: «Сказки и предания чуваш— 
Чӑваш халлапӗсем» ятлӑ кӗнеке- 
не «Икӗ хӗр» (3 стр.), «Тимӗр 
тылӑ» (3—8 стр.), «Тӑлӑх апӑм» 
(8—10 стр.) ятлӑ юмахсемпе 
«Иарспн» поэма (66—98 стр.): 
«Песня про царя Ивана Василье. 
вича, молодого опричника и уда- 
лого купца Калашникова и дру- 
гие стихотворения М. Ю. Лео- 
монтова»—«Иван ӗмпӳпе ҫамрӑк 
сыхлавҫӑ, тата саттур Калашник 
хуҫа ҫинчен хунӑ юрӑ» ятлӑ кӗ- 
некене (6—22 стр.) «Юрӑ умӗн- 
чен каланӑ сӑмах» (3—6 стр.), 
тата М. Ю. Лермонтовӑн «Ан- 
гел» («Пирӗшти»—22—23 стр ) 
«Парус» («Парӑс»—23 стр»), 
«Волны и люди» («Хумсемае 
ҫынсем»—24 стр.), «Утес» («Чул 
ту»—24 стр.), «Горные вершины» 
(«Тусвн тӑррисем»—24 стр.),

«Чаша жизни» («Пурӑнӑҫ кур- 
кн»—24—25 стр.), «Узник» (Тӗр- 
ме ҫынни»—25 стр.) ятлӑ, К. В. 
Иванов куҫарнӑ сӑвӑсем.

Ку произведенисенчен пуҫне 
К В. Иванов сочиненийӗсен 
сборникӗсенче ҫакӑн пек произ 
веденисем пичетленеҫҫӗ: К. Ива- 
новӑн 1907 ҫулхи дневникӗ (за- 
писной тетрачӗ) тӑрӑх пуҫласа 
1а36 ҫулта «Хӗрлӗ Урал» альма- 
нахра, унтан 1937 ҫулта Епхӳре 
тухнӑ «Пӗр том» ятлӑ кӗнекере 
Ухсай Яккӑвӗ пичетлесе кӑларпӑ 
«Шуйттан чури» ятлӑ тоагеди 
сыпӑкӗсем, тата «Выҫӑ аптрани- 
сем», «Усал шӑрӑх», «Ватӑ вӑр- 
ман шухӑшӗ», «Кӗркунне», «Сӑп- 
ка юрри» ятлӑ пӗчӗк сӑвӑсем. Ку 
произведенисене малтанхи хут 
пичетлеме хатӗрленӗ чух ятарла- 
са ҫырнӑ статьяра Я. Ухсай ҫав- 
сен оригиналӗсем унӑн аллинче 
пулнӑ пек туса палӑртнӑччӗ, 
«Пирӗн алӑри алҫырӑвӗ» тенӗччӗ 
вӑл статьян пӗр тӗлӗнче («Пӗр 
том» кӗнекен 155 стр.), «Пирӗа 
алӑри тетрадь» тенӗччӗ тепӗр 
тӗлӗнче (ҫав кӗнекерех 162 стр ). 
Ҫавӑнпа ку пӗр вӑхӑталлах икӗ 
кӗнекере пичетленсе тухнӑ произ- 
веденисене пӗр-пӗринпе танлаш- 
тарса пӑхнӑ хыҫҫӑн, вӗсенче пы- 
сӑк уйрӑмлӑхсемех тупӑнмасас- 
сӑн, ирӗксӗрех: вӗсене тӗчӗс пи- 
четлесе кӑларнӑ, тесе ӗненме 
пулать пулмалла, мӗншӗн тесен 
1907 ҫулхи дневник алҫырӑвӗ те 
институт аллинче ҫук халӗ. 
Я. Ухсай ӑна — хӑйне вӑхӑтлӑх 
усӑ курма панӑ ҫынна калле та- 
вӑрса патӑм, тет. Апла-и, кап- 
ла-и,—К. Ивановӑн ку алҫырӑвне 
те пирӗн малашне пикенсех шы- 
рамалла пулать

Ку произведенисемсӗр т/е.не 
К. В. Иванов сочиненийӗсен шут- 
не «Хальхи самана» ятлӑ пысӑк 
сӑвӑ, ача-пӑча валли ҫырнӑ «Чӗ; 
кеҫ», «Ҫулталӑк хушши» ятлӑ 
иӗчӗк сӑвӑсем, Н. А. Некрасо- 
вӑнне куҫарнӑ «Выҫӑ юрӑ», 
«Хресчен ҫынни хӗрсессӗн» сӑвӑ- 
сем, А В. Кольцовӑнне куҫарнӑ 
«Тӳпене хӗвел», «Сивӗ ҫил вӗрет» 
ятлӑ сӑвӑсем кӗреҫҫӗ. Ҫак произ- 
веденисен оригиналӗсем те инсти- 
тутра ҫук. Вӗсенчен «Хальхи са- 
манана» К. В. Иванов 1908 ҫулта, 
Чӗмпӗрти чӑваш шкулӗ 40 ҫул 
тултарнӑ ятпа ҫырнӑ тллнӑ. Чи 
малтан ӑна «Сунталӑн» 1940 ҫул- 
хи 6-мӗш номерӗнче пичетленӗ.

Ҫапла ӗнтӗ, К. В. Ивановӑн чи 
паллӑ произведени оригиналӗеен- 
чен пӗри те Чӑвашсен наукӑиа 
тӗпчев институтӗнче ҫук. Инсти- 
тут аллине кӗмен те вӗсем. Ан- 
чах ку пӗрре те вӗсем халичче- 
нех пӗр-пӗр уйрӑм ҫын аллинче 
е пӗр-пӗр учрежденире упранса 
выртманнине пӗлтермест-ха.

К. В. Ивановӑн литература 
паследстви пирки унӑн йӑмӑкӗсем 
Мария Васильевнӑпа Пе^асковья 
Васильевна пире 1940 ҫулта ҫап- 
ла каласа кӑтартнӑччӗ.

«Ҫырнӑ япаласем нумайччӗ 
пиччен, пӗр чылаях пысӑк арча- 
ччӗ. Арчин тӑршшӗ пӗр виҫӗ шит 
ытла, урлӑшӗпе ҫӳлӗшӗ икӗ шите 
яхӑнччӗ... Пьесӑсем нумайччӗ... 
Пӗр тетрадӗнче чӳк кӗллисене 
ҫырса илнисем пурччӗ. Вӗсене 
вӑл Кайраклӑри Макҫӑм старик-

рен ҫырса илнӗччӗ пулас. Асан- 
нерен те ҫапла: ӗлӗкхи пурӑнӑҫ 
ҫинчен каласа пар-ха, тесе ыйга- 
ыйта пӗлсе ҫырнисем чылайччӗ», 
тенӗччӗ аслӑ йӑмӑкӗ Мария Ва- 
сильевна.

Перасковья Васильевна тата 
тӗплӗрех ҫапла каланӑччӗ:

«Константин Васильевич алҫы- 
рӑвӗсенчен пирӗн алӑра халӗ ни- 
мӗн те ҫук. Вӗсенчеи пӗр пайне 
граждӑн вӑрҫи вӑхӑтӗнче пирӗн 
киле темле салтаксем кӗрсе илсе 
тухса кайнӑ. Килте вӑл вӑхӑтра 
анне кӑна пулнӑ. Вӑл каланӑ 
тӑрӑх, салтаксем ытти япаласене 
ним те тивмен, шкапсемпе сӗтел 
сунтӑхне уҫса, тӗрлӗ хутсене кӑ- 
на пӗр ҫӗклем илсе тухса кайнӑ.

Алҫырусен тепӗр пайне 1920 
ҫулсенче Уфари педтехникум пре. 
подавателӗсене парса янӑ.

Виҫҫӗмӗш пайне 1925—26 ҫул- 
сенче, хам Саратоври универси- 
тетра вӗреннӗ чухне медфакра 
вӗренекен пӗр Сергеев ятлӑ сту- 
дента каникула, килне, Чӑваш 
республикине, кайнӑ чухне, Вӑу- 
пашкара парса ярсаттӑм эпӗ. Ка- 
никултан таврӑнсан, вӑл вӗсене 
Захарова патӑм тесе каларӗ.

Ку ушкӑнта ҫапла алҫырусем 
пуррине астӑватӑп: 1) «Нарспи» 
поэмӑн те черновикӗсем, те вари- 
анчӗсем,—татӑклӑн калаймасгӑп; 
вӗсене листан саккӑрмӗш пайӗ 
пысӑкӑш хутсем ҫине хуоа кӑ- 
ранташпа питӗ вак почеркпа 
ҫырнӑччӗ; пурӗ миҫе листа пул- 
нине астумастӑп; 2) «Пӗчӗк 
Унеҫ» ятлӑ поэма сыпӑкӗсем;
3) «Еҫҫынни» ятлӑ сӑвӑ; ку сӑвӑ 
ҫапла сӑмахсемпе вӗҫленсе пӗ- 
тетчӗ:

«Анчах паян, тӑванӑм,
Ҫӑкӑр лекни ҫӑварна?»

4) «Шуйттан чури» ятлӑ вӗҫлен- 
мен поэма; 5) Унтах тата «Песнь 
песней» поэмӑна куҫарнӑ пысӑк, 
ҫур листа формиллӗ тетрадь те 
пурччӗ пулас», тенӗччӗ*.

Ҫак сӑмахсенчен эпир мӗн ку- 
ратпӑр-ха?

1. Кӗнекесенче пичетленекен 
произведенисенчен пуҫне К. В. 
Ивановӑн ҫырса хатӗрленӗ произ- 
веденисем тата та питӗ нумай 
пулнӑ пулать. Хӑшпӗрисем: 
К. В. Иванов хӑй произведенийӗ- 
сене 1908 ҫулта пичетлесе кӑлар- 
нӑ хыҫҫӑн урӑх нимӗн те ҫырман, 
теме пӑхаҫҫӗ. Кун пек калани 
пысӑк йӑнӑш пулма пултарать, 
вӑл ун произведенийӗсене шырас 
кӑмӑла пусарать кӑна. Пӗрре 
ҫырма хӑнӑхнӑ пысӑк ӑста хӑйӗн

* ичӑваш Коммуни* хаҫат, 1940 ҫул, 
№ 224,

чун-чӗринчи вӗресе тӑнӑ урӑм- 
сурӑм хӗрӳ шухӑш-туйӑмне епле 
меслетпе, ҫынна каламасӑр, хӑ- 
Йӗн ӑшӗнчех тытса тӑма вӑй ҫи- 
терме пултарнӑ пултӑр? 1908 ҫул 
хыҫҫӑн реакци тапхӑрӗнче те 
ҫырнах вӑл. Анчах хӑйӗн лӑпкӑ 
характерне пула, 1906—1908 ҫул- 
сенчи пысӑк ӗҫӗсем ҫинчен вӑхӑт 
ҫитиччен никама та каламан пе- 
кех, кайранхи ӗҫӗсем ҫинчен те 
вӑл хӑйӗн ҫывӑх тусӗсене те пӗл- 
термен. Ҫырнине пичетлесе кӑ- 
ларма вара, 1908 ҫул хыҫҫӑн, 
урӑх май пулман. Пӗлнӗ ҫынсем 
каланӑ тӑрӑх, чирленӗ чухне тс 
унӑн минтерӗ айӗнче тем хулӑнӑш 
тетрадь выртнӑ.

2. Анчах ҫырнӑ произведени- 
йӗсем «Нарспи» авторӗн, рево- 
люцилле самана тапранса кайни- 
ие пула, килӗиче нумайччен сых- 
ланса выртайман, тӗрлӗ ҫынсеп 
алли тӑрӑх сапаланса пӗтпӗ. Ку 
произведенисем пурте ҫухалса 
пӗтнӗ тесе шутлама пултарай- 
мастпӑр эпир. Вӗсем уйрӑм ҫын- 
сен аллинче те, государство ар- 
хивӗсенче те упранса выртма 
пултараҫҫӗ.

Пирӗн задача — культурӑллӑ 
совет ҫыннисен пурин те пысӑк 
тивӗҫӗ — чӑваш халӑхӗшӗн кӑна 
мар, пӗтӗм совет халӑхӗшӗн ҫак 
калама ҫук хаклӑ пуянлӑха, пӗр- 
чӗн-пӗрчӗн шыраса тупса, халӑха 
калле тавӑрса парасси пулса 
тӑрать.

К. В. Иванов сочиненийӗсене 
академилле издани валли хатӗр- 
ленӗ май Чӑвашсен наукӑпа тӗп- 
чев институчӗ пуринчен малтан 
чӑваш учителӗсене, писательседгат 
журналистсене, врачсене, агро- 
номсене, культура фронтӗнчи ыт- 
ти пур ӗҫлекенсене те ҫак ӗҫе 
хастарлӑн хутшӑнма чӗнет. 45- 
ваш литературин никӗсне хывнӑ 
поэтӑн, чӑваш халӑхӗн литерату- 
рӑлла чӗлхине пуҫарса яиӑ та- 
лантлӑ ҫыннӑн пӗр алҫырӑвне те 
ҫухатас марччӗ, ун сочиненийӗсен 
академилле изданине хӑйне ти- 
вӗҫлӗ пысӑк пахалӑхпа хатӗрлесе 
кӑларасчӗ!

К. В. Иванов алҫырӑвӗсем ҫин- 
чен мӗн чухлӗ те пулин пӗлекен 
юлташсене, вӗсене хӑйсен аллин- 
че усраса пурӑнакансене е ҫӗнӗ 
копийӗсене те пулин шыраса 
тупакансене пурне те Института 
ҫак адреспа тӗплӗн ҫырса 
пӗлтермелле: г. Чебоксары, ул. 
Чсрнышевского, д. 5, Научно- 
исследовательскому институгу 
языка, литературы и истории.

Н. ДАНИЛОВ, 
Наукӑпа тӗпчев институчӗн 

научнӑй сотрудникӗ.

Чӑвашсен государство юрӑпа ташӑ ансамблӗ кӑҫалхи март, апрель 
тата май уйӑхӗсенче Карпат леш енчи Украинӑра гастрольре пулчӗ. 
75 кун хушшинче ансамбль Львов, Дрогобыч, Мукачев, Ужгород, 
Черновицы, Каменец-Подольск тата ытти хуласенче, пӗтӗмпе 33 ҫӗрте, 
концертсем пачӗ.

Ансамбль ирттернӗ 84 концерта 60 пин ҫын ытла пырса курнӑ.
У к е р ч ӗ к р е :  Чӑвашсен государство юрӑпа ташӑ ансамблӗн 

артистки Тамара Чумакова.
П. Ефремов фотоӳкерчӗкӗ.

ВУЛАКАНСЕМ ҪЫРАҪҪӖ

К И Т А Й  Х А Л Ӑ Х
Чӑваш АССР государ- 

ство издательстви «Китай 
халӑх юмахӗсем» ятлӑ кӗ- 
некене ачасам валли пичет- 
лесе кӑларчӗ.

«Китай халӑх юмахӗсе- 
не» ӑнланмалла та ҫӑмӑл 
чӗлхепе куҫарнӑ. Унта мӗн- 
пурӗ ҫичӗ юмах. Вӗсене 
пурне те ӳкерчӗксемпӗ 
илемлетнӗ. Кӗнекери юмах- 
сем Китай халӑхӗ нумай 
ӗмӗр хушши пусмӑрта 
пурӑнса, феодализмла бур- 
жуазие хирӗҫ кӗрешсе. ӑна 
ҫӗнтерни ҫинчен калаҫҫӗ.

Илсе пӑхар «Ли ятлӑ 
тӑвансем» юмаха. Кунта пӗр 
хӗрарӑмӑн Ли ятлӑ ывӑлӗ- 
сен сӑнарӗпе пӗтӗм Китай- 
ри чухӑнсен туслӑхне, вӗ- 
сем яланах хӑйсен паттӑр 
кӗрешӗвӗнче пӗр-пӗрне пу- 
лӑшса пынине кӑтартнӑ. 
Вутра та ҫунман, шывра 
та путман, хӗҫ те витмен 
паттӑрсем пиллӗкӗн пӗр 
тӑван пулнӑ. Вӗсем, хӑйсен 
«Аслӑ пуҫлӑхне» хирӗҫ кӗ- 
решсе, ӑна ҫӗнтереҫҫӗ. Ку 
вӑл Аслӑ Китай халӑхӗн

пысӑк ҫӗнтерӗвне кӑтарта- 
кан сӑнар.

«Дракона парнеленӗ хӗр» 
юмах та ҫавнашкалах ҫӗр- 
шыва пусмӑрласа пурӑна. 
кан манахсене хирӗҫ кӗ- 
решни ҫинчен калать.

Китайра авалтанпах тӗш. 
мӗшлӗх вӑйлӑ пулнӑ. Ҫавна 
пула юханшывсем ҫывӑхӗн- 
чи чи лайӑх ҫӗрсене манах- 
сем хӑйсен аллинче тытса 
Тӑнӑ. Тӗн йӑлине сарса, 
вӗсем халӑха хӑратса, пӑ- 
хӑнтарса пурӑннӑ, хӑйсем- 
шӗн ӗҫлеттернӗ.

Юмах манахсене вӗлерсе 
пӗтернипе вӗҫленет. Ку ӗн- 
тӗ Аслӑ Китай халӑхӗ 
тӗн пусмӑрӗнчен яланлӑ- 
хах ирӗке тухнине тата пус- 
мӑрҫӑсен асапӗнчен хӑтӑлса 
малалла, социализмӑн аслӑ 
ҫулӗпе аталанса пынине 
ҫирӗплетсе парать.

Кӗнекери ытти юмахсем 
те нумай миллионлӑ Китай 
халӑхӗн пусмӑрти пурнӑҫне, 
вӗсем мӗн ӗмӗртенех ҫав 
пусмӑртан ирӗке тухма 
ӗмӗтленсе паттӑррӑн кӗ- 
решнине тата хӑйсен ӗнси

ҫинче пуйса пурӑннӑ пус* 
мӑрҫӑсене тӗп туни ҫинчен 
каласа параҫҫӗ.

Кӗнекери юмахсем тема- 
тика тӗлӗшӗнчен пӗр-пӗрин- 
пе тачӑ ҫыхӑнса тӑраҫҫӗ. 
Пирӗн ҫамрӑк ӑру, уйрӑ- 
мах кӗҫӗн шкул ҫулӗсенчи 
ачасем, ӑна пысӑк интереспе 
тата хавасланса вулаҫҫӗ. 
«Китай халӑх юмахӗсем» 
ача-пӑчасемшӗн питӗ аван 
та кирлӗ кӗнеке.

И. ПЕТРОВ.

х у д о ж н и к  с л о н
Художник Слон пӗррехинче 
Пейзаж ӳкернӗ шурӑ пир ҫине.
Ана выставкӑна ӑсатиччен,
Шутланӑ кӑтартма тусӗсене—
Тен, вӑл пит ӑнӑҫлах тухман?
Туссем килсен, Слон савӑннӑ чунтан.

Мӗн калӗҫ-ши вӗсем?
Тен, мухтӗҫ? Е пӑрахӗҫ тиркесе? 
Станок ҫинчен сирет вӑл каркӑҫне, 
Туссем пӑхма пуҫлаҫҫӗ картинне. 
«Ну, мӗн калас?—тет Крокодил,— 
Аван пейзаж! Анчах ӑҫта-ха Нил?» 
«Нил мӗн вӑл!—тет Тюлень ӑна

пӳлсе,—
Шур юр ӑҫта? Аҫта пӑрсем?» 
«Тӑхта эс!—тет Арлан ӑна,—
Е тӗнчере сив пӑр кӑна?
Художник маннӑ пахчана!»

Сысна хӑрт-харт! туса илет: 
«Картинӗ питӗ чаплӑ!—тет.—
Анчах сыснасем пек пӑхсан,
Аванччӗ икелсем пулсан».
Слон ҫаксене шута илет йӑлтах,

Сергей МИХАЛКОВ

Алла вӑл сӑр тытать татах,
Мӗнпур тусне юрас тесе,
Сӑрлать слон кнсчӗпе сӗрсе:
Дк Нил, ак пӑр, ак шурӑ юр, 
Пахча та, ват юман та пур;

Ак пыл выртать юхса, 
(Картин курма Упа килес пулсан...) 
йӑлт хатӗр халь. Тусӗсене

Слон тепӗр хут чӗнет.
Лешсем пӑхаҫҫӗ те вара,
Калаҫҫӗ харӑс: «Мыскара!»

Юлташӑм! Ҫав Слон пек ан пул, 
Ҫын канашне пӗлсе итле!
Айван ҫине эс алӑ сул,
Еҫӳ сан пулмӗ камитле.

ПЕЧЕК ВИНТ
Машина кустӑрми пӗррехинче 

Ҫапла каланӑ хӑй ҫинчен: 
«Мӗнле мӑнаҫлӑ эп! Мӗн чул хӑват! 
Эп ҫаврӑнап та—

пурте ҫаврӑнать!
Пуриншӗн те ӗҫлетӗп пӗчченех!»

Анчах та, ҫак сӑмах ҫинех,
Пӗр Винчӗ хуҫӑлнӑ машинӑра,
Мӑн кустӑрма карт! туртӑннӑ вара, 
Унтан, хуллен вӑйсӑрланса,

Вӑл ларнӑ чарӑнса.

Ку юптару ҫакна асилтерет:
Пур ӗҫ те хӑш чухне 

Пӗчӗк Винтран килет!

ӲСӖР МУЛКАЧ

Пӗр Чӗрӗп мӗнелник ятне 
Хӑна-вӗрле пуҫтарнӑ хӑй патне;
Шыв евӗр юхнӑ эрехпе сӑра.

Мулкач та пулнӑ хӑнара.
Вӑл сӗнессе питех кӗтсе ларман, 

ҫине-ҫинех 
пушатнӑ черккине, 

унтан,
Йӑлтах ӳсӗрӗлсе ҫитсен,
Аран ҫӗкленнӗ те вырӑнӗнчен,
Каланӑ: «К-кайрӑмӑр к-киле!»

«Тупайӑн-ши килне?
Епле хавшак эс! — тенӗ Чӗрӗп хӑнине,— 

Вырт ҫывӑрма, урӑличчен

Пӗтен эс вӑрманта пӗччен:
Унта пур, теҫҫӗ, Арӑслан!»

Анчах та Мулкача чарма пулман: 
«Мӗскер вӑл Арӑслан?! Унран хӑратӑп-и? 

Хӑйне ҫисе яратӑп эп.
Тавай ӑна кунта!.. Ҫитет тӳссе!

Ун ҫичӗ хут тирне сӳсе,
Халех ӑсатӑп эп ӑна 

Африкӑна!..»
Шӑв-шавлӑ кил-ҫуртран тухса,
Уттарнӑ Чалӑш Куҫ ҫухӑрашса,
Ян! кайнӑ ҫӗрлехи вӑрман:
«Ха, тупнӑ тискер кайӑк — Арӑслан!
Ун пекне мар эпир тытса шакканӑ!»

Ҫакна илтсен, хай Арӑслан вӑраннӑ- 
Вӑл, чӑтлӑха ҫитсессӗн, Мулкача 
Кап! ярса тытнӑ ҫухаран.
«А, эс-и, ку, тӑмсай, тӳлек каҫа 
Пӑсса, йӗркесӗр ҫухӑран?
Тӑхта, эс ӳсӗр пулмалла—
Кӳпсе тултарнӑ ирсӗр япала!»

Мулкач сасартӑк кайнӑ урӑлса.
Сӑлтав шыра пуҫланӑ хӑтӑлма:
«Эп мӗи... Эсир... Сире атте пулса,

Ирӗк парсамӑр калама!..
Каҫарӑрсам мана! Эп пултӑм хӑнара 
Унта, чӑнах та, сыпрӑм ытларах,
Анчах та Сирӗн сывлӑхшӑн тесе!
Тата ачӑрсемпе мӑшӑрӑра

Чунтан хисеплесе!—
Епле ӳсӗрлес мар, ара!»

Чӗрнисене пытарнӑ Арӑслан,
Ҫапла каппайчӑк хӑтӑлнӑ унран!
Эрех ӗҫмен ҫак Арӑслан, савман ӳсӗрсене, 

Анчах юратнӑ... йӑпӑлтисене.

А. Кӑлкан куҫарнӑ.

И. Степанов музыки. Н. Евстафьев сӑвни.

ЭСабассӑн

т/ Ш ц — паш — квр

сэ -  мо —лет беҫ тет.

леш ен — чен хӗ-вел  ҫ ӗ к - л е  — нет.

Со-Вет сен ҫур —  чӗн тӑр -  рТ ■ и Уыл тдн пек ҫпҫ

Ш ^ 4 Ш = I

— рать Г)ур ҫӗр-те те

Шупашкар хули ҫинчек 
Самолет вӗҫсе иртет.
Анлӑ Атӑл леш енчен 
Сарӑ хӗвел ҫӗкленет. 
Советсен ҫурчӗн тӑрри 
Ылттӑн пек ҫиҫсе тӑрать. 
Г<ур ҫӗрте те ӗҫ юрри— 
Савӑк юрӑ янӑрать. 
Шупашкар каччи маттур, 
Пур ӗҫре те пултарать. 
Вӗренет вӑл каҫхине, 
Кӑнтӑрла вӑл заводра. 
Питӗ кӑткӑс аппарат

Ҫӗршыва туса парать 
Шупашкар ҫыннин алли

Ҫавӑрнать ун аллинче. 
Шурӑ кӑтай тӗртнӗ чух - 
Унӑн ӗҫӗ чи пахи,

Атӑл ҫинче пӑрахут—
Хумӗ юлать хыҫала,—

Хулан тепӗр хӗрринче 
Пӑравусӗ сас парагь, 
Шупашкар пӗлӗтӗнче 
Хурҫӑ кайӑк ярӑнать.

ч - ✓

